
పూలను ఓ ఆకారంగా పేర్చి దేవుడిగా 
పూజించడం అనేది ప్రపంచంలో 

ఎక్కడ కనిపించదు. ఒక్క తెలంగా-
ణలో మాత్రం బతుకమ్మ పేరుతో 

పూలను పూజించే సంప్రదాయం తరతరాలుగా కొనసాగుతోంది. తెలంగా-
ణలోని ప్రతీ ఆడపడుచు ఎప్పుడెప్పుడా అని ఎదురుచూసే బతుకమ్మ 

పండుగ రానే వచ్చింది. యువతులు, ముత్తైదువులు ఆడుతూ పాడుతూ 
చూపరులను అలరించే అరుదైన వేడుక ఈ బతుకమ్మ పండగ. 

మహాలయ అమవాస్యతో ప్రారంభమై 9 రోజుల పాటు వైభవంగా 
సాగే ఈ పండగ శనివారం ప్రారంభంకానుంది. 

బుధవారం హైదరాబాద్

తెలంగాణకే ప్ర త్యేకమైన పూల పండుగ

బతుకమ్మ

మిగతా 3వ పేజీలో..

మిగతా 3వ పేజీలో..

మిగతా 2వ పేజీలో..

ఎల్‌నినో సంక్షోభం..

కరువు గండం!
సాగు, తాగునీటికి తప్పని తీవ్ర తిప్పలు 
50 డిగ్రీల ఎండలు.. ప్రజల అప్రమత్తతే ఏకైక పరిష్కారం 
సాగునీరు అటుంచి తాగునీటికి సైతం తప్పని కటకట
ఫిబ్రవరి ఎండలు అప్పుడే మొదలు 
50 డిగ్రీలకు చేరే ప్రమాదం
 సింగూరులో మిగిలింది రెండు టీఎంసీలే.. 
హైదరాబాద్‌కు జలగండం
అపార్ట్‌మెంట్ల కు ఇప్పుడే మొదలైన వాటర్ ట్యాంకర్ల తిప్పలు
వరి సాగు ఆలోచన మానుకోవాలన్న మంత్రులు
ఆరుతడి, ప్రత్యామ్నాయ పంటల వైపే మొగ్గు చూపాలని పిలుపు

సింగరేణి కార్మికులు, ఉద్యోగులకు

దసరా కానుక
•	 ఒక్కొక్కరికి రూ.1,53,912 

లాభాల్లో వాటా
•	 38,737 మంది పర్మినెంట్ 

ఉద్యోగులకు లబ్ధి
•	 సింగరేణి కార్మికుల సొంతింటి 

కలను సాకారం చేస్తాం
•	 పెండింగ్ డిపెండెంట్ ఉద్యోగాల 

సమస్యలకు 15 రోజుల్లో 
పరిష్కారం

•	 కార్మికుల సమస్యల పరిష్కారానికి 
మానవీయ దృక్పథం

•	 సింగరేణి భవిష్యత్తు కోసం కొత్త 
బొగ్గు బ్లాక్‌‌లు

•	 మీడియాతో ప్రకటించిన ఉప 
ముఖ్యమంత్రి భట్టి విక్రమార్క

హైదరాబాద్, సిరి న్యూస్ అక్టో బర్ 13: 

సింగరేణి బొగ్గు  గని కార్మికులకు దసరా పండుగ సందర్భంగా 
తెలంగాణ ప్రభుత్వం తీపి కబురు అందించింది. సింగరేణి సంస్థలో 
పనిచేస్తున్న పర్మినెంట్ ఉద్యోగులకు లాభాల వాటా కింద ఒక్కొ-
క్కరికి సగటున రూ.1,53,912 చెల్లించనున్నట్లు  రాష్ట్ర ఉప 
ముఖ్యమంత్రి, ఆర్థిక మంత్రి భట్టి విక్రమార్క ప్రకటించారు. ?ప్ర-
జాభవన్‌‌లో మంగళవారం మంత్రి దుద్దిళ్ళ శ్రీధర్ బాబుతో కలిసి ని -
ర్వహించిన మీడియా సమావేశంలో డిప్యూటి సిఎం మాట్లా డుతూ 
మొత్తం 38,737 మంది పర్మినెంట్ ఉద్యోగులు ఈ నిర్ణయంతో 

డిస్ట్రిబ్యూషన్ వైఫల్యాలను నివారించాలి.. 
•	  రైతులకు ఎలాంటి ఇబ్బందులు 

కలగకూడదు 
•	  ట్రాన్స్‌ఫార్మర్లను భుజాలపై 

మోసుకెళ్లే పరిస్థితి రాకూడదు
•	  వరి పొలాలకు నిరంతర విద్యుత్ 

సరఫరాలో అంతరాయాలు రావొద్దు
•	  టీజీఎస్పీడీసీఎల్ సీఎండీ జితేష్ వి. 

పాటిల్

రైతు డిస్కమ్ పేరుతో 
ఉచిత విద్యుత్తు కు ఎసరు
•	 రైతు డిస్కమ్ ను వ్యతిరేకిస్తున్నాం
•	 జీవోను తక్షణం ఉపసంహరించుకోవాలి
•	 రైతన్నకు ఉరి వేసేందుకు కాంగ్రెస్ కుట్ర ఇది
•	 బీఆర్ఎస్ దీన్ని సహించదు

లలిత కళా తోరణంలో నానబియ్యం 
బతుకమ్మ వేడుకలు

ఎల్బీనగర్- హయత్‌‌నగర్ కారిడార్‌‌కు ఆమోదం
•	 రాష్ట్రానికి ఐదు రోప్‌‌వేలు, మూడు ఆర్వోబీలకు ఆమోదం
•	 కేంద్ర మంత్రి గడ్కరీతో రాష్ట్ర మంత్రి కోమటిరెడ్డి భేటీ
•	 పలు మౌలిక వసతుల ప్రాజెక్టులపై సానుకూల స్పందన
•	 తెలంగాణ అభివృద్ధికి కీలక ముందడుగు  
•	 ఎన్‌‌హెచ్-65 విస్తరణ పనులు జనవరిలో ప్రారంభిస్తామని హామీ
•	 హైదరాబాద్-శ్రీశైలం ఎలివేటెడ్ కారిడార్‌‌పై కొత్త డీపీఆర్‌‌కు ఆదేశాలు

న్యూదిల్లీ, అక్టో బర్ 13 సిరి న్యూస్: 

రాష్ట్రా నికి అవసరమైన కీలక రహదారులు, 
వంతెనలు, ఎలివేటెడ్ కారిడార్లు , రోప్‌‌వేలు 
సహా పలు మౌలిక వసతుల ప్రాజెక్టు లపై 
రోడ్లు  భవనాలు, సినిమాటోగ్రఫీ శాఖ 
మంత్రి కోమటిరెడ్డి వెంకట్ రెడ్డి మంగ-

ళవారం దిల్లీలో కేంద్ర రోడ్డు  రవాణా, 
జాతీయ రహదారుల శాఖ మంత్రి నితిన్ 
గడ్కరీతో ప్రత్యేకంగా సమావేశమయ్యా-
రు. రాష్ట్రంలో రహదారి కనెక్టివిటీని మెరు-
గుపరిచి ప్రజల ప్రయాణ కష్టా లను 

చినిగిపోని, తడిసినా చెడిపోని మీ సేవ సర్టిఫికెట్లు
•	 15 అత్యాధునిక భద్రతా 

ఫీచర్లతో కొత్త పేపర్
•	 ఏళ్ల తరబడి భద్రంగా 

దాచుకునేలా ప్రత్యేక 
తయారీ

•	 మీ సేవలో జారీ చేసే 
సర్టిఫికెట్లకు ఇక 
లామినేషన్ పని లేదు

•	 ప్రారంభించిన ఐటీ, 
పరిశ్రమల మంత్రి దుద్దిళ్ల 

హైదరాబాద్,  సిరి న్యూస్ అక్టో బర్ 13: 

ప్రభుత్వ ధ్రువపత్రాల భద్రత, మన్నిక 
పెంచే దిశగా తెలంగాణ ప్రభుత్వం 
మరో కీలక ముందడుగు వేసింది. చినిగి -
పోకుండా, నీళ్లు  పడినా దెబ్బతినకుండా 
ప్రత్యేకంగా రూపొందించిన కొత్త మీ 
సేవ సర్టిఫికెట్ పేపర్‌‌ను రాష్ట్ర ఐటీ, పరి -
శ్రమల శాఖ మంత్రి దుద్దిళ్ల శ్రీధర్‌‌బాబు

గ్రామీణ రోడ్ల అభివృద్ధికి 
అత్యంత ప్రాధాన్యత

•	 హ్యామ్ రోడ్ల పనులను 
వేగవంతం చేయాలి

•	 నాణ్యతలో రాజీ పడొద్దు
•	 పంచాయతీరాజ్, 

గ్రామీణాభివృద్ధి శాఖల 
మంత్రి సీతక్క

2029లో రాహుల్‌‌కు ఘోర 
పరాజయం తప్పదు: అమిత్ షా
•	 ఈవీఎంలపై కాంగ్రెస్‌‌ ఆరోపణలు 

అబద్ధాలంటూ విమర్శ 
•	 బ్యాలెట్‌‌ పేపర్‌‌ ఎన్నికల్లోనూ కాంగ్రెస్‌‌ 

గెలవలేదని వ్యాఖ్య 
•	 ఎస్‌‌ఐఆర్‌‌పై ఆరోపణలు మాని 

ఆత్మపరిశీలన చేసుకోవాలని హితవు
•	  గుజరాత్‌‌లో 41 ఏళ్లుగా కాంగ్రెస్‌‌ 

గెలవలేదని గుర్తుచేసిన కేంద్ర మంత్రి

2

2

3

రానున్న పది నెలలు వర్షా లే లేవట! తెలంగాణ బ్యూరో, అక్టో బర్ 13 (సిరి న్యూస్): 

తెలంగాణ రాష్ట్రాన్ని  ఎల్‌నినో ప్రభావం భయంకరమైన 
రీతిలో చుట్టు ముట్టే ప్రమాదం కనిపిస్తోంది. రానున్న పది 
నెలల పాటు రాష్ట్రంలో ఆశించిన స్థా యిలో వర్షా లు కురిసే 
అవకాశాలు లేవని, మునుపెన్నడూ చూడని తీవ్ర వర్షా భావ 
పరిస్థితులు దాపురించనున్నాయని నిపుణులు హెచ్చరిస్తు -
న్నారు. ప్రకృతి విసిరే ఈ విపత్కర సవాలును ఎదుర్కొనేం -
దుకు ఒకవైపు ప్రభుత్వం సన్నద్ధమవుతుండగా, మరోవైపు 
క్షేత్రస్థా యిలో వాస్తవ పరిస్థితులను వివరించేందుకు 
ప్రచారాన్ని ముమ్మరం చేసింది. కేవలం ప్రభుత్వ కార్యాచ -
రణతోనే ఈ ముప్పును దాటడం సాధ్యం కాదని, ప్రజలు 
సైతం వాస్తవాలను గ్రహించి స్వీయ నియంత్రణతో అప్రమ-
త్తమై సహకరించినప్పుడే సంక్షోభం నుంచి గట్టెక్కగలమని 
అధికార యంత్రాంగం స్పష్టం చేస్తోంది.

పాతాళానికి జలాలు 

రాష్ట్రంలోని మెజారిటీ జిల్లాల్లో   ఇప్పటికే రికార్డు  స్థా యిలో అత్య-
ల్ప వర్షపాతం నమోదైంది. ప్రధాన జలాశయాలు ఏ ఒక్కటీ 
పూర్తిస్థా యిలో నిండకపోగా, పరివాహక ప్రాంతాల్లో ని బోరు-
బావులు అప్పుడే వట్టిపోతున్నాయి. 

సీఈసీ నిరసనల వేళ ఫేక్ 
ప్రచారం.. 4 ఎఫ్‌ఐఆర్‌లు
•	 నకిలీ వార్తలు  

వ్యాప్తి చేసిన సోషల్ మీడియా 
ఖాతాలపై ఢిల్లీ పోలీసుల దర్యాప్తు 

•	 పాకిస్థాన్‌కు చెందిన ఖాతాల 
పాత్రపై అనుమానాలు

మొదటిపేజీ తరువాయి
ప్రయోజనం పొందనున్నారని, 29717 
మంది కాంట్రాక్టు  కార్మికులకు ఒక్కొక్కరికి 
రూ.5,500 చొప్పున దసరా బోనస్ చెల్లించ-
నున్నట్లు  తెలిపారు. గతంలో మాదిరిగానే ఈ 
ఏడాది కూడా సింగరేణి లాభాల్లో  34 శాతాన్ని 
కార్మికులకు లాభాల వాటాగా అందించాలని 
ప్రభుత్వం నిర్ణయించిందని భట్టి విక్రమార్క 
వెల్లడించారు. ఈ ఏడాది సింగరేణి ఆర్జించిన 
1754 కోట్ల నికర లాభాల్లో  34 శాతం అంటే 
596 కోట్ల రూపాయలను లాభాల వాటాగా కా-
ర్మికులకు పంపిణీ చేయనున్నట్లు  వివరించారు. 
పర్మినెంట్ ఉద్యోగులతో పాటు కాంట్రాక్టు  కార్మి -
కుల సంక్షేమానికి కూడా ప్రభుత్వం ప్రాధాన్యం 
ఇస్తోందని పేర్కొన్నారు. గత ఏడాది  కాంట్రాక్టు  
కార్మికులకు రూ.5,500 బోనస్ అందించామ-
ని, ఈ ఏడాది కూడా అదే మొత్తాన్ని చెల్లించాలని 
నిర్ణయించినట్లు  వివరించారు.
సొంత ఇళ్లు  నిర్మించుకునేందుకు ప్రత్యేక 
కార్యాచరణ
సింగరేణి ఉద్యోగులు, కార్మికుల సొంతింటి 
కలను సాకారం చేస్తాం. సింగరేణి కార్మికులకు 
సొంత ఇళ్లు  నిర్మించుకునే అవకాశం కల్పిం-
చేందుకు ప్రత్యేక కార్యాచరణ రూపొందిస్తు -
న్నాం. సింగరేణి సంస్థకు చెందిన భూముల్లో  
ఇప్పటి వరకు మైనింగ్ చేపట్టని ప్రాంతాలను 
గుర్తించి, అక్కడ ఇళ్ల నిర్మాణానికి అనువైన లేఅ -
వుట్లు  సిద్ధం చేయాలి. సింగరేణి నుంచి రెవెన్యూ 
శాఖకు తిరిగి అప్పగించిన 5,774 ఎకరాల 
భూముల్లో  4,500 ఎకరాలను గత కాంగ్రెస్ 
ప్రభుత్వ హయాంలో దివంగత ముఖ్యమంత్రి 
డాక్టర్ వైఎస్ రాజశేఖర్‌‌రెడ్డి పేదలకు పట్టా ల 
రూపంలో అందించారు. మిగిలిన సుమారు 
1,250 ఎకరాలకు సంబంధించి జీవో నంబర్ 
76 ప్రకారం అర్హు లకు ఇళ్ల స్థలాల పట్టా లు 
అందించే ప్రక్రియను వేగవంతం చేయాలని” 
సింగరేణి యాజమాన్యాన్ని ఆదేశించామని 
తెలిపారు. సింగరేణిలో ప్రస్తుతం పెండింగ్‌‌లో 
ఉన్న సుమారు 250 నుంచి 300 డిపెండెంట్ 
ఆర్డర్లు , ఇతర చట్టపరమైన ప్రక్రియలను 
రాబోయే 15 రోజుల్లో  పూర్తి చేసి అర్హు లైన అభ్య-
ర్థు లకు ఉత్తర్వులు అందజేయాలని ఆదేశిం-
చినట్టు  తెలిపారు. కార్మికుల పేర్ల మార్పులకు 
సంబంధించి పెండింగ్‌‌లో ఉన్న 136 నుంచి 
గరిషఠంగా 170 మంది సమస్యలను మానవీయ 
కోణంలో పరిశీలించి పరిష్కరించాలని అధికా -

రులకు సూచించామని,  మెడికల్ ఇన్వాలిడేషన్ 
కోసం కార్మికులు కొత్తగూడెం వరకు వెళ్లాల్ సిన 
అవసరం లేకుండా సింగరేణి పరిధిలోని అన్ని 
ఏరియా ఆసుపత్రుల్లో  ప్రతి నెలా నిర్ణీత రోజున 
మెడికల్ బోర్డు  సమావేశాలు నిర్వహించాలని 
ఆదేశించామన్నారు. కరోనా సమయంలో లేదా 
ఇతర స్థా నిక కారణాలతో విధులకు హాజరుకాక 
ఉద్యోగాలు కోల్పోయిన కార్మికుల సమస్యలను 
పరిష్కరించేందుకు వన్‌‌టైమ్ ఆప్షన్ కింద తిరిగి 
విధుల్లోకి  తీసుకునే అంశంపై చర్యలు తీసుకో-
వాలని అధికారులను ఆదేశించారు. సింగరేణి 
కార్మికులకు ప్రతి ఆరు నెలలకు ఒకసారి సేఫ్టీ 
కిట్స్ తప్పనిసరిగా పంపిణీ చేయాలని, కార్మి-
కుల భద్రత విషయంలో ఎలాంటి నిర్లక్ష్యానికి 
తావుండకూడదన్నారు. సింగరేణి ఉద్యోగులకు 
చెల్లిస్తున్న విధంగానే కార్మికుల పెర్క్స్ , అలవె -
న్స్ లపై  ఆదాయపన్నును కూడా సంస్థ తరఫున 
ప్రభుత్వానికి చెల్లించేలా చర్యలు తీసుకోవాలని 
ఆదేశించినట్టు  వెల్లడించారు.
బొగ్గు  గనులు, ఓవర్‌‌బర్డెన్ డంప్‌‌ల దుమ్ము వల్ల 
ప్రజల ఆరోగ్యంపై ప్రభావం పడుతున్న అంశాన్ని 
దృష్టిలో ఉంచుకొని సింగరేణి పరిధిలోని పాత 
జిల్లాల్లో   ప్రతి గ్రామానికి వెళ్లి ఉచిత క్యాన్సర్ స్క్రీ -
నింగ్ పరీక్షలు నిర్వహిస్తామన్నరు. కార్మికులతో -
పాటు వారి కుటుంబాలు, స్థా నిక ప్రజల ఆరోగ్య 
పరిరక్షణకు అవసరమైన చర్యలు తీసుకుంటాం. 
అధికారులకు పర్ఫార్మెన్స్ రిలేటెడ్ పే (పీఆర్పీ)
ను చెల్లించేలా యాజమాన్యాన్ని ఆదేశించారు. 
సింగరేణి పరిధిలోని ప్రభుత్వ పాఠశాలలు, కళా-
శాలలు, హాస్టళ్లు , ఆసుపత్రులు, ఇతర ప్రభుత్వ 
భవనాలపై సోలార్ ప్యానెళ్లు  ఏర్పాటు చేసి సౌర 
విద్యుత్ వినియోగాన్ని పెంచాలని సూచించారు.
ఎమ్మెల్యేల క్యాంపు కార్యాలయాలతోపాటు అన్ని 
ప్రభుత్వ పాఠశాలల్లో  విద్యార్థు లకు స్వచ్ఛమైన 
తాగునీరు అందించేందుకు ఆర్వో వాటర్ 
ప్ల ాంట్లు  ఏర్పాటు చేయాలని ఆదేశించారు. 
సత్తుపల్లి, భూపాలపల్లి నియోజకవర్గాల్లో   ప్రభు-
త్వ జూనియర్ కళాశాలలో మౌలిక వసతుల 
కల్పనకు నిధులు కేటాయిస్తామన్నారు.
కొత్త బ్లా క్‌‌లను సాధించడంలో  
బీఆర్ఎస్ ప్రభుత్వం విఫలం
గత పదేళ్లలో కొత్త బొగ్గు  బ్లా క్‌‌లను అదనంగా 
సాధించడంలో అప్పటి బీఆర్ఎస్స్ ప్రభుత్వం 
విఫలమైందని విమర్శించారు.  సుమారు 141 
బొగ్గు  బ్లా క్‌‌ల వేలం ప్రక్రియలో సింగరేణి పాల్గొనే  
అవకాశాన్ని వినియోగించుకోలేదని, దీంతో సంస్థ 

వ్యాపార విస్తరణకు ఆటంకం ఏర్పడిందని పేర్కొ-
న్నారు. ఈ ఏడాది లాభాలు తగ్గడానికి ఇవే కారణ-
మన్నారు. దాదాపు 14 బ్లా క్‌‌లు మూతపడిన నేప-
థ్యంలో వాటి స్థా నంలో కొత్త బ్లా క్‌‌లను సమకూ-
ర్చుకోవాల్సిన అవసరం ఉందని చెప్పారు. తమ 
ప్రభుత్వం కొత్త బొగ్గు  బ్లా క్‌‌ల సాధనపై దృష్టి సా-
రించిందని భట్టి విక్రమార్క తెలిపారు.  తాడిచెర్ల-2, 
కోయగూడెం బ్లాక్  –3, మణుగూరు పీకే ఓసీ-2 డిప్ 
సైడ్ బ్లాక్ , నైని వంటి బ్లా క్‌‌లను ప్రస్తావిస్తూ, కొత్త 
బ్లా క్‌‌ల సాధనతో పాటు సంస్థ వ్యాపారాన్ని విస్తరిం-
చేందుకు కృషి చేస్తున్నామన్నారు.  మహానది, కోల్ 
ఇండియా, వెస్ట్రన్ కోల్‌‌ఫీల్డ్స్ వంటి సంస్థల నుంచి 
బొగ్గు  సరఫరా అవుతోందని, ప్రైవేటు సంస్థలు 
కూడా తక్కువ ధరలకు బొగ్గు ను అందిస్తున్నాయ-
ని వివరించారు. సింగరేణి బొగ్గు  ధరలు అధికంగా 
ఉండటంతో కొన్ని సంస్థలు ఇతర వనరుల నుంచి 
బొగ్గు  కొనుగోలు చేసేందుకు మొగ్గు చూపుతు-
న్నాయని తెలిపారు. ఈ పరిస్థితుల్లో  మార్కెట్ 
ధరలకు అనుగుణంగా . ధరలను సర్దు బాటు చే-
యకపోతే బొగ్గు  కొనుగోలుదారులను కోల్పోయే 
ప్రమాదం ఉందని, తద్వారా సంస్థ ఆదాయం 
మరింత తగ్గే అవకాశం ఉంటుందని పేర్కొన్నా-
రు. సింగరేణి ఆర్థిక ప్రయోజనాలను కాపాడుతూ-
నే మార్కెట్‌‌లో పోటీతత్వాన్ని పెంచేందుకు ప్రభు-
త్వం చర్యలు తీసుకుంటోందని వెల్లడించారు.
మూడేళ్ల లో సుమారు రూ.27 వేల కోట్ల  
బకాయిలు
సింగరేణికి విద్యుత్ సంస్థల నుంచి రావాల్సిన 
బకాయిల అంశాన్ని కూడా భట్టి విక్రమార్క ప్ర-
స్తావించారు. గత పదేళ్లలో సుమారు రూ.29 
వేల కోట్ల బకాయిలు పేరుకుపోగా కాంగ్రెస్ 
ప్రభుత్వం వచ్చిన తర్వాత మూడేళ్లలో సుమారు 
రూ.27 వేల కోట్ల బకాయిలు ఉన్నట్లు  వివరించా -
రు. జెన్‌‌కో, ట్రాన్స్‌‌కో సంస్థల నుంచి సింగరేణికి 
రావాల్సిన మొత్తాలను క్రమంగా చెల్లించే దిశగా 
చర్యలు తీసుకుంటున్నామని తెలిపారు.
సింగరేణిని భ్రష్టు  పట్టిం చిన బీఆర్ఎస్

– మంత్రి శ్రీధర్‌‌బాబు
సింగరేణి సంస్థను పదేళ్ల పాటు అధికారంలో 
ఉండి నిర్వీర్యం చేసి, భ్రష్టు  పట్టించిన బీఆర్ఎస్ 
పార్టీ ఇప్పుడు పోరుబాట పేరుతో ఆందోళనలకు 
పిలుపునివ్వడం హాస్యాస్పదంగా ఉందని రాష్ట్ర 
ఐటీ, పరిశ్రమల శాఖ మంత్రి దుద్దిళ్ల శ్రీధర్‌‌బా-
బు ఎద్దేవా చేశారు. పదేళ్లపాటు అధికారంలో 
ఉండి పరిష్కరించలేని సమస్యలను ప్రతిపక్షం-
లో ఉండి ఎలా పరిష్కరిస్తారో మాజీ మంత్రి 

హరీశ్‌‌రావు సమాధానం చెప్పాలని డిమాండ్ 
చేశారు. పదేళ్లపాటు పాలించిన బీఆరఎస్ ప్ర-
భుత్వం సింగరేణి సంస్థకు చేసిన మేలేమిటో, 
కార్మికుల సమస్యలను ఎందుకు పరిష్కరించలే -
కపోయిందో ముందుగా పోరుబాటలో వివరిం-
చాలని శ్రీధర్‌‌బాబు సూచించారు. కార్మికుల 
సమస్యలపై ఇప్పుడు ఆందోళనలు చేస్తున్న 
బీఆరఎస్ నాయకులు.. తాము అధికారంలో 
ఉన్నప్పుడు ఎందుకు స్పందించలేదో ప్రజలకు 
చెప్పాలని అన్నారు. మారుపేర్ల సమస్యను పదేళ్ల 
పాలనలో ఎందుకు పరిష్కరించలేకపోయారని 
ప్రశ్నించారు. సింగరేణి సంస్థను కాపాడటంతో-
పాటు కార్మికులు, వారి కుటుంబాల సంక్షేమాని-
కి ప్రజా ప్రభుత్వం ప్రాధాన్యమిస్తోందని మంత్రి 
తెలిపారు. కార్మికుల సొంతింటి కలను సాకారం 
చేసేందుకు ప్రభుత్వం చర్యలు చేపడుతోందని 
చెప్పారు. శాశ్వత ఉద్యోగులతోపాటు కాంట్రాక్టు  
కార్మికుల ప్రయోజనాలను పరిరక్షించడమే ప్రభు-
త్వ ప్రధాన లక్ష్యమని స్పష్టం చేశారు. సింగరేణి 
పరిధిలోని ప్రభుత్వ పాఠశాలలు, కళాశాలలతోపా-
టు పరిసర ప్రాంతాల్లో ని ప్రభుత్వ విద్యాసంస్థలను 
ఆధునికీకరించేందుకు ప్రభుత్వం ప్రణాళికలు రూ-
పొందిస్తోందని శ్రీధర్‌‌బాబు చెప్పారు. యువతకు 
మెరుగైన ఉపాధి అవకాశాలు కల్పించాలనే ఉద్దే -
శంతో నైపుణ్య కేంద్రాలను ఏర్పాటు చేస్తున్నట్లు  
తెలిపారు. నిరుద్యోగ యువతీ యువకులకు అవ-
సరమైన శిక్షణ అందించి ఉపాధి అవకాశాలను 
మెరుగుపరచాలని ప్రభుత్వం భావిస్తోందన్నారు. 
కార్మికుల సంక్షేమం కోసం ప్రభుత్వం తీసుకుం-
టున్న నిర్ణయాలను స్వాగతించాల్సింది పోయి, 
వాటిని అడ్డు కునే ప్రయత్నం చేయడం సరికా-
దని బీఆర్ఎస్ నాయకులకు హితవు పలికారు. 
సింగరేణి అభివృద్ధి, కార్మికుల సంక్షేమానికి ప్ర-
భుత్వం చిత్తశుద్ధితో పనిచేస్తోందని చెప్పారు. ఈ 
సమావేశంలో  కోల్ బెల్ట్ ఎమ్మెల్యేలు ప్రేం సాగర్ 
రావు,  మక్కన్ సింగ్ రాజ్ ఠాకూర్, కోరం కనక-
య్య, మట్టా  రాగమయి, పాయం వెంకటేశ్వర్లు , 
మాలోతు రాందాస్ నాయక్, గండ్ర సత్యనారా-
యణ రావు, విజయరామారావు, ఇంధన శాఖ 
స్పెషల్ చీఫ్ సెక్రటరీ నవీన్ మిట్టర్, సింగరేణి 
సీఎండీ డాక్టర్ బుద్ధప్రకాష్ జ్యోతి, డిప్యూటీ సీఎం 
స్పెషల్ సెక్రటరీ కృష్ణ భాస్కర్ తదితరులు పాల్గొ -
న్నారు. సింగరేణి కార్మికుల సంక్షేమం, లాభాల 
వాటాను ప్రకటించడం పట్ల ఎమ్మెల్యేలు డిప్యూటీ 
సిఎం భట్టి విక్రమార్క, మంత్రి శ్రీధర్ బాబులను 
శాలువా కప్పి సత్కరించారు.

సింగరేణి కార్మికులు, ఉద్యోగులకు దసరా కానుక

ప్రధాన ప్రతిపక్షం బీఆర్ఎస్ సహా ఇతర 
రాజకీయ పార్టీలు, ఉద్యోగ సంఘాలు, 
విద్యుత్ రంగ నిపుణులు, సామాజికవేత్త -
లు, రైతులు లేవనెత్తుతున్న అభ్యంతరాలను 
బేఖాతరు చేస్తూ రైతు డిస్కమ్ ఏర్పాటు చేస్తూ 
జీవో17 జారీ చేయడాన్ని తీవ్రంగా ఖండి -
స్తున్నామని మాజీ మంత్రి బిఆర్ఎస్ఎల్పీ 
డిప్యూటీ ఫ్లో ర్ లీడర్ హరీశ్ రావు అన్నారు. 
మంగళవారం ఆయన మీడియాతో మా-
ట్లా డుతూ రైతు డిస్కమ్ ఏర్పాటు జీవో జారీ 
కాంగ్రెస్ ప్రభుత్వ నిరంకుశ, దుర్మార్గ వైఖరికి 
నిదర్శనమన్నారు. ఉచిత విద్యుత్ సరఫరాకు 
పాతరేసి, రైతు మెడకు ఊరేసేందుకేనా ఈ 
కుట్ర? వ్యవసాయానికి, గృహాలకు, పరిశ్రమ-
లకు నిరంతర విద్యుత్ సరఫరా చేయలేకపోతు-
న్న కాంగ్రెస్ ప్రభుత్వం.. ఇప్పుడు రైతు డిస్కమ్ 
పేరుతో మరో డ్రామాకు తెరతీయడం సిగ్గు చే-
టు. రైతు డిస్కమ్ ఏర్పాటు వల్ల రైతులకు ఒరిగే 
ప్రయోజనం ఏమిటి? రైతులకు నాణ్యమైన 
విద్యుత్ అందించేందుకు ఈ నిర్ణయం ఎలా 
దోహదపడుతుందో చెప్పకుండా మొండిగా వ్య-
వహరించడం దుర్మార్గం.సర్కార్ నిర్వాకంతో 
అన్నదాత మరింత ఇబ్బందుల్లో  కూరుకుపో-
తాడన్నారు. ఇప్పటికే ట్రాన్స్ఫార్మర్స్ కాలిపోతే 
దిక్కు లేదు..రేపు రైతు డిస్కం తో మరింత 
ఇబ్బందులు తలెత్తే పరిస్థితి. రైతు మెడకు రైతు 
డిస్కం ఉచ్చు..ఉచిత విద్యుత్ పై చేతులెత్తేసేం-
దుకే సర్కార్ కొత్త ఎత్తుగడ అని విమర్శించా-

రు. పంటలు ఎండి రైతు కన్నీరు పెడుతుంటే.. 
డిస్కంల పేరిట రేవంత్ సర్కార్ రాజకీయ 
చదరంగం ఆడుతున్నది. జీవో ప్రకారం కొత్త 
డిస్కమ్ పరిధిలోకి 30,60,861 వ్యవసాయ 
కనెక్షన్లు , 512 లిఫ్ట్ ఇరిగేషన్ స్కీంలు,హె-
చ్డబ్ల్ యుఎస్ఎస్బి, మిషన్ భగీరథ.. మొత్తంగా 
30,62,853 కనెక్షన్లు  రైతు డిస్కం కి బదిలీ 
చేసారు. ఇంత భారీ వ్యవస్థ నిర్వహణ కేవలం 
2,000 మంది సిబ్బందితో ఎలా సాధ్యం 
అవుతుంది? కేవలం 25శాతం థర్మల్ పవర్ 
అలకేషన్ తో రైతులకు సాగు, ప్రజలకు తాగు 
నీళ్లకు అవసరం అయ్యే భారీ విద్యుత్ వ్యవస్థ 
ఎలా నడుస్తుంది? 6,15,651 వ్యవసాయ ట్రా-
న్స్‌‌ఫార్మర్లు , 2.51 లక్షల సర్క్యూట్ కిలోమీట-
ర్ల వ్యవసాయ ఎల్‌‌టీ లైన్లు .. వీటి నిర్వహణకు 
సరిపడా సిబ్బంది లేకపోతే రైతుల కష్టా లకు 
ఎవరు బాధ్యత వహిస్తారు? రాష్ట్ర విద్యుత్ కే-
టాయింపుల్లో  ఇప్పటికీ 53.28 శాతం థర్మల్ 
విద్యుత్తే ఉంది. సౌర విద్యుత్తు వాటా 35.31 
శాతం మాత్రమే. ఇందులో థర్మల్ 25%, 
సోలార్ 58%, హైడల్ మొత్తంగా 100% 
రైతు డిస్కమ్ కు కేటాయించారు.పగటి పూట 
మాత్రమే సోలార్ విద్యుత్ ఉత్పత్తి అయితే, 
రాత్రి పూట ఉండదు. రైతులకు 24 గంటల 
ఉచిత విద్యుత్ అందిస్తామని చెప్పే ప్రభుత్వం.. 
పగటిపూట మాత్రమే విద్యుత్ ఇచ్చి, రాత్రివేళ 
రైతులను చీకట్లోకి  నెట్టబోతోందా? 2325 మె-
గావాట్ల హైడల్ (జల విద్యుత్) పవర్ మొత్తం 
రైతు డిస్కమ్‌‌కే కేటాయించారు. 

రైతు డిస్కమ్ పేరుతో 
ఉచిత విద్యుత్తు కు ఎసరు

తెలంగాణ దక్షిణ విద్యుత్ పంపిణీ సంస్థ పరిధిలో 
డిస్ట్రిబ్యూషన్ ట్రాన్స్‌ఫార్మర్ల వైఫల్యాలను 
పూర్తిగా తగ్గించాలని, రైతులు మరియు వినియో-
గదారులకు విద్యుత్ సరఫరాలో ఎలాంటి అంత -
రాయాలు కలగకుండా తక్షణ చర్యలు తీసుకోవా-
లని సంస్థ చైర్మన్ అండ్ మేనేజింగ్ డైరెక్టర్ జితేష్ 
వి. పాటిల్ అధికారులను ఆదేశించారు. డీటీఆర్ 
వైఫల్యాలపై వెంటనే స్పందించి, సకాలంలో ట్రా-
న్స్‌ఫార్మర్లను మార్చడంతో పాటు, పునరావృత 
వైఫల్యాలకు దారితీసే కారణాలను గుర్తించి 
శాశ్వత పరిష్కారాలు చేపట్టా లని ఆయన స్పష్టం 
చేశారు. మంగళవారం హైదరాబాద్‌లో 21 
సర్కిళ్ల అధికారులతో సీఎండీ జితేష్ వి. పాటిల్ 
ప్రత్యేక సమీక్షా సమావేశం నిర్వహించారు. ఈ 
సందర్భంగా విద్యుత్ సరఫరా వ్యవస్థను మరింత 
పటిష్టం చేసేందుకు పలు కీలక మార్గదర్శకాలు 
జారీ చేశారు. ట్రాక్టర్లు , ట్రాలీలు, మినీ ట్రాలీలు 
వంటి రవాణా సదుపాయాలను సిద్ధంగా ఉంచు -

కోవాలి. రైతులు తమ భుజాలపై ట్రాన్స్‌ఫార్మర్ల-
ను మోసుకెళ్లాల్ సిన దుస్థితి ఎట్టి పరిస్థితుల్లోనూ  
రాకూడదని సీఎండీ స్పష్టం చేశారు. ప్రత్యా-
మ్నాయ ట్రాన్స్‌ఫార్మర్‌ను వెంటనే ఏర్పాటు 
చేసేందుకు ప్రతి సర్కిల్‌లో సామర్థ్యం వారీగా 
తగిన సంఖ్యలో హెల్తీ డీటీఆర్‌లను ముందస్తు ప్ర-
ణాళికతో నిల్వ ఉంచాలన్నారు. ట్రాన్స్‌ఫార్మర్లు  
పదేపదే విఫలమవుతున్న సందర్భాల్లో  కేవలం 

మరమ్మతు చేసి పెట్టడమే కాకుండా, వైఫల్యానికి 
అసలు కారణాన్ని గుర్తించి శాశ్వత పరిష్కారాలు 
చేపట్టా లన్నారు. ఒకే డీటీఆర్ రెండోసారి లేదా 
అంతకంటే ఎక్కువసార్లు  విఫలమైతే క్షేత్రస్థా యి -
లో తప్పనిసరిగా తనిఖీ నిర్వహించాలన్నారు.  
డీటీఆర్ వైఫల్యాల వల్ల ముఖ్యంగా వ్యవసాయ 
విద్యుత్ వినియోగదారులు తీవ్ర ఇబ్బందులు 
ఎదుర్కొంటారని సీఎండీ పేర్కొన్నారు. రైతుల 

పంటలను కాపాడాల్సిన బాధ్యత మనపై 
ఉందని స్పష్టం చేశారు. ముఖ్యంగా రాబోయే 
నెల రోజుల పాటు వరి పొలాలకు అవసరమైన 
విద్యుత్ సరఫరాలో ఎలాంటి అంతరాయాలు 
కలగకుండా అధికారులు ప్రత్యేక శ్రద్ధ తీసుకో -
వాలని, రైతులకు పూర్తిస్థా యిలో సహకరించా -
లని ఆదేశించారు. విద్యుత్ సరఫరా సమస్యల 
పరిష్కారంలో అధికారులు క్షేత్రస్థా యిలో అం -
దుబాటులో ఉండాలని, రైతుల సమస్యలను 
ప్రత్యక్షంగా తెలుసుకుని సత్వర పరిష్కారం 
చూపాలని సూచించారు. సంస్థ ఆర్థిక వనరు -
లను సమర్థవంతంగా వినియోగిస్తూ మరమ్మ -
తుల ఖర్చును తగ్గించడం, విద్యుత్ పంపిణీ 
వ్యవస్థను మరింత పటిష్టం చేయడం కోసం 
సమన్వయంతో పనిచేయాలని అధికారులకు 
దిశానిర్దేశం చేశారు. ఈ ఉన్నతస్థా యి సమీక్ష 
సమావేశంలో డైరెక్టర్ (ఆపరేషన్స్) డాక్టర్ 
ఎన్. నరసింహులు, చీఫ్ ఇంజినీర్ (ఆపరేష -
న్స్ అండ్ మెయింటెనెన్స్) రవికుమార్, చీఫ్ 
ఇంజినీర్ (రూరల్) గోపయ్య, మేడ్చల్ జోన్ 
చీఫ్ ఇంజినీర్ రమేష్‌తో పాటు అన్ని జోన్ల చీఫ్ 
ఇంజినీర్లు , 21 సర్కిళ్ల డివిజనల్ ఇంజనీర్లు  
పాల్గొన్నా రు.

డిస్ట్రిబ్యూషన్ వైఫల్యాలను నివారించాలి.. 

రాష్ట్ర పర్యాటక శాఖ ఆధ్వర్యంలో రాష్ట్రవ్యా-
ప్తంగా నిర్వహిస్తున్న బతుకమ్మ వేడుకల్లో  
భాగంగా నాలుగో రోజు మంగళవారం హై-
దరాబాద్‌‌లోని పబ్లిక్ గార్డెన్స్‌‌లో ఉన్న లలిత 
కళా తోరణంలో నానబియ్యం బతుకమ్మ 
వేడుకలను నిర్వహించారు. ఈ వేడుకల్లో  
తెలంగాణ సమృద్ధమైన పుష్ప, సాంస్కృతిక 
వారసత్వం ప్రతిబింబించింది. మహిళలు 
సంప్రదాయ బతుకమ్మ పాటలు పాడుతూ, 
నృత్యాలు చేస్తూ పాల్గొన్నా రు. ఈ కార్యక్ర -
మం భక్తి, ప్రకృతి ప్రేమ, సామాజిక ఐక్యత 

స్ఫూర్తిని ప్రతిబింబించింది. నేషనల్ ఇన్‌‌స్టి -
ట్యూట్ ఆఫ్ టూరిజం అండ్ హాస్పిటాలిటీ 
మేనేజ్‌‌మెంట్ (నిథమ్) నిర్మాణ్ సంస్థ ప్రతి-
నిధులు కూడా వేడుకల్లో  పాల్గొ ని ఉత్సవ 
వాతావరణాన్ని మరింత ఉత్సాహభరితంగా 
మార్చారు. తెలంగాణ ప్రత్యేక సాంస్కృతిక 
సంప్రదాయాలను పరిరక్షించి, ప్రోత్సహిం-
చడంతోపాటు వాటిని రాష్ట్ర పర్యాటక అను-
భవంలో అంతర్భాగంగా ప్రదర్శించేందుకు 
పర్యాటక శాఖ 2026 ఈనెల 10 నుంచి 
18వ తేదీ వరకు ఈ వేడుకలను నిర్వహి -
స్తోంది.

లలిత కళా తోరణంలో నానబియ్యం 
బతుకమ్మ వేడుకలు

•	 బీజేపీ రాష్ట్ర అధ్యక్షుడు 
రామచందర్ రావు

•	 సుప్రీంకోర్టుపై కాంగ్రెస్, 
రాహుల్ వైఖరిని 
ఖండించిన 
న్యాయ‌వాదులు

•	 హైకోర్టు బార్ కౌన్సిల్ గేట్ 
వద్ద న్యాయవాదుల భారీ 
నిరసన

లోక్‌సభ ప్రతిపక్ష నేత రాహుల్ గాంధీ, 
కాంగ్రెస్ శ్రేణులు సుప్రీంకోర్టు  వద్ద 
సోమవారం ప్రదర్శించిన నాటకీయ వైఖరిని 
యావత్ దేశ ప్రజలు తీవ్రంగా ఖండిస్తున్నా-
రని బీజేపీ రాష్ట్ర అధ్యక్షుడు ఎన్.రామచంద-
ర్ రావు అన్నారు. భారత న్యాయవ్యవస్థపై 
ప్రజలకున్న విశ్వాసాన్ని ఉద్దేశపూర్వకంగా 
దెబ్బతీసేలా రాహుల్ గాంధీ, కాంగ్రెస్ సాగి -
స్తున్న కుట్రలను నిరసిస్తూ హైదరాబాద్‌లోని 
హైకోర్టు  బార్ కౌన్సిల్ గేట్ వద్ద న్యాయవా-
దులు మంగళవారం చేపట్టిన భారీ నిరసన 
ప్రదర్శనలో ఆయన ఒక న్యాయవాదిగా పా -
ల్గొన్నా రు. ఈ సందర్భంగా మీడియాతో మా-
ట్లా డిన ఆయన న్యాయవ్యవస్థ స్వతంత్రతను, 
రాజ్యాంగ ఔన్నత్యాన్ని కాపాడేందుకు న్యా-
యవాద లోకమంతా ఏకతాటిపైకి వచ్చిం-
దని స్పష్టం చేశారు. సుప్రీంకోర్టు , కేంద్ర 
ఎన్నికల సంఘం(ఈసీఐ), రాష్ట్రపతి వ్యవస్థ 
వంటి అత్యున్నత రాజ్యాంగ సంస్థలపై రాజ-
కీయాలకతీతంగా ప్రతి ఒక్కరికీ గౌరవం, 
ఆదరణ, విశ్వాసం ఉండాలని హితవు 
పలికారు. సుప్రీంకోర్టు  జడ్జిల అపాయిం-
ట్‌మెంట్ అడిగి రాజకీయ మెమొరాండాలు 
ఇస్తామనడం ఎంతవరకు సమంజసమని 
రాహుల్ గాంధీని ఆయన ప్రశ్నించారు. 
కాంగ్రెస్‌లో పేరుమోసిన సీనియర్ న్యాయ -
వాదులు ఉన్నప్పటికీ న్యాయస్థా నాల్లో  పిటి-
షన్లు  ఎలా దాఖలు చేయాలో రాహుల్‌కు 
కనీస సలహా కూడా ఇవ్వకపోవడం హాస్యా-

స్పదంగా ఉందన్నారు. కోర్టు ల వద్ద ర్యాలీలు, 
ధర్నాలు నిర్వహిస్తూ రాజ్యాంగ వ్యవస్థలను 
అప్రతిష్ఠపాలు చేసే సంస్కృతిని సమాజం 
ఎన్నటికీ హర్షించబోదని రామచందర్‌రా -
వు తేల్చిచెప్పారు. మరోవైపు భారత ప్రధాన 
న్యాయమూర్తి(సీజేఐ) జస్టిస్ సూర్యకాం-
త్‌ను లక్ష్యంగా చేసుకుని కేరళం కాంగ్రెస్ 
అధికారికంగా పోస్టు లు పెడుతూ సీజేఐ 
రాజీనామా చేయాలని డిమాండ్ చేయడం 
న్యాయవ్యవస్థపై సాగిస్తున్న ప్రత్యక్ష దాడి 
అని మండిపడ్డా రు. దిల్లీలో రాహుల్ గాంధీ 
న్యాయవ్యవస్థకు వ్యతిరేకంగా మాట్లా డితే 
బంగ్లా దేశ్‌లో జమాతే ఇస్లా మీ ర్యాలీలు 
తీయడం వెనుక దాగి ఉన్న శక్తులెవరో దేశ 
ప్రజలు గమనిస్తున్నారని హెచ్చరించారు. 
గతంలో అనేకసార్లు  కోర్టుల్లో   క్షమాపణలు 
చెప్పిన చరిత్ర కలిగిన రాహుల్‌కు న్యాయ-
వ్యవస్థ అన్నా, న్యాయవాదులు అన్నా, ప్రజా -
స్వామ్య విలువలు అన్నా ఎలాంటి గౌరవం 
లేదని విమర్శించారు. ‘సర్‌’ ద్వారా 13 కోట్ల 
వోట్లను అక్రమంగా తొలగించారంటూ 
కాంగ్రెస్ నేతలు అబద్ధా లతో ప్రజలను తప్పు-
దోవ పట్టిస్తున్నారని ఆయన తీవ్రంగా మం-
డిపడ్డా రు. మంత్రి పొన్నం ప్రభాకర్ చేసిన 
బాధ్యతారాహిత్య వ్యాఖ్యలకు బీజేపీ తరఫున 
సవాల్ విసిరామని, దమ్ముంటే ఆధారాలు 
బయటపెట్టా లని డిమాండ్ చేశారు. ఎన్ని-
కల కమిషన్ నిర్దేశిత రాజ్యాంగ నిబంధనల 
ప్రకారమే వోట్ల నమోదు, తొలగింపు ప్రక్రియ 
జరుగుతుందని, ఒక్క వోటు కూడా చట్టవి -
రుద్ధంగా తొలగించలేదని తేల్చిచెప్పారు. 
అసత్య ప్రచారాలను మానుకోకపోతే ప్రజలే 
కాంగ్రెస్‌కు తగిన గుణపాఠం చెబుతారని 
రామచందర్‌రావు హెచ్చరించారు.

రాజ్యాంగ వ్యవస్థలను  

బెదిరిస్తు న్న‌ కాంగ్రెస్

మొదటిపేజీ తరువాయి
హైదరాబాద్, మెదక్, సంగారెడ్డి జిల్లా లకు 
దాహార్తిని తీర్చే సింగూరు జలాశయంలో ప్రస్తు -
తం కేవలం 3 టీఎంసీల నీరు మాత్రమే నిల్వ 
ఉండగా, అందులో వినియోగానికి పనికివచ్చేది 
కేవలం 2 టీఎంసీలే కావడం పరిస్థితి తీవ్రతకు 
అద్దం పడుతోంది. నదీ పరీవాహక ప్రాంతాల్లో  
భూగర్భ జలాలు ఊహించని రీతిలో అడుగం-
టిపోతుండటంతో రానున్న వేసవి నాటికి బోరు-
బావులన్నీ శాశ్వతంగా ఎండిపోయే ప్రమాదం 
పొంచివుంది.

ఫిబ్రవరి ఎండలు ఇప్పుడే 

ఎల్‌నినో దెబ్బకు రాష్ట్రంలో ఉష్ణో గ్రతలు అనూ-
హ్యంగా పెరిగిపోతున్నాయి. సాధారణంగా ఫిబ్ర-
వరి, మార్చి నెలల్లో  నమోదయ్యే గరిష్ఠ ఉష్ణో గ్రతలు 
అక్టో బర్ నుంచే నమోదవుతుండటం వాతావరణ 
శాఖను తీవ్ర కలవరానికి గురిచేస్తోంది. రానున్న 
పీక్ వేసవిలో భానుడి భగభగలు 50 డిగ్రీల 
మార్కును తాకే ప్రమాదముందని వాతావరణ 
నిపుణులు అంచనా వేస్తున్నారు. ఎండల తీవ్రత 
పెరిగే కొద్దీ తాగునీటి ఆవిరి వేగం పెరగడంతో 
పాటు, వ్యవసాయ బోర్ల నిరంతర వినియోగం 
వల్ల విద్యుత్ డిమాండ్ అమాంతం పైకి ఎగబాకి 
డిస్కంలకు పెను సవాలుగా మారుతోంది.

భాగ్యనగరానికి పొంచివున్న నీటి గండం 

తెలంగాణ రాజధాని హైదరాబాద్ నగరంలో 
సాధారణంగా డిసెంబర్ తర్వాత కనిపించే 
తాగునీటి కష్టా లు ఈసారి అక్టో బర్ నుంచే 
మొదలయ్యాయి. నగరంలోని వేలాది గేటెడ్ 
కమ్యూనిటీలు, అపార్ట్‌మెంట్లు  కనీస అవస-
రాల కోసం పూర్తిగా ప్రైవేట్ వాటర్ ట్యాంకర్లపైనే 
ఆధారపడాల్సిన దయనీయ పరిస్థితి ఏర్పడింది. 
రానున్న రోజుల్లో  నగర శివార్లలోని భూగర్భ 
జలాలు కూడా అడుగంటితే అసలు ట్యాంకర్ల-
లో సరఫరా చేయడానికి కూడా నీరు దొరకని 

విపత్కర దుస్థితి దాపురిస్తుందని, ఇది లక్షలాది 
కుటుంబాల జీవనాన్ని అతలాకుతలం చేస్తుంద-
ని ఆందోళన వ్యక్తమవుతోంది.

వరి వేయొద్దంటూ మంత్రుల హెచ్చరికలు 

రాష్ట్రంలో రానున్నది కష్టకాలమేనని, సాగునీటి 
సంగతి అటుంచి కనీసం తాగునీటి సరఫరాకే 
పెను తిప్పలు తప్పవని సాక్షాత్తు వ్యవసాయ శాఖ 
మంత్రి తుమ్మల నాగేశ్వరరావు, రెవెన్యూ శాఖ 
మంత్రులు బహిరంగంగా హెచ్చరిస్తున్నారు. 
ఎక్కువ నీరు అవసరమయ్యే వరి పంట జోలికి 

అస్సలు వెళ్లవద్దని, ఆ ఆలోచనను వెంటనే 
మానుకోవాలని రైతులకు సూచిస్తున్నారు. 
వ్యవసాయ, విద్యుత్ శాఖలు క్షేత్రస్థా యికి వెళ్లి 
ఆరుతడి పంటలైన పప్పుధాన్యాలు, నూనెగింజ-
లు, చిరుధాన్యాల వైపు రైతులను మళ్లించేందుకు 
విస్తృత ప్రచారం నిర్వహిస్తున్నాయి. ఇప్పటికే 
కరెంట్ కొరత ముంచుకొస్తున్న నేపథ్యంలో 
నీటిని భారీగా తోడేసే పంటలను వేస్తే ఆర్థికంగా 
కోలుకోలేరని తేల్చిచెబుతున్నారు.
పొదుపు పాటించాల్సిందే.. 

కేవలం పత్రికా ప్రకటనలతోనో, ప్రభుత్వ 
ఆదేశాలతోనో ఈ మహమ్మారి లాంటి కరువు 
ముప్పును ఎదుర్కోవడం సాధ్యం కాదు. 
గ్రామాలు, వార్డు ల వారీగా రైతులకు ప్రత్యక్ష కా-
ర్యాచరణతో అవగాహన కల్పించాలి. తాగునీటి 
వినియోగంలో ప్రతి ఒక్కరూ నూటికి నూరు 
శాతం పొదుపు పాటించాలి. అనవసరంగా 
నీటిని వృథా చేయకుండా ప్రతి నీటిబొట్టునూ  
కాపాడుకోవడంతో పాటు, ఇళ్లలో విద్యుత్ 
వినియోగాన్ని కూడా నియంత్రించుకోవాలి. ప్ర-
భుత్వం ముందస్తు ప్రణాళికలతో కార్యాచరణ 
చేపడుతున్న వేళ, పౌర సమాజం బాధ్యతాయు -
తంగా చేతులు కలిపినప్పుడే రానున్న పది నెలల 
ఎల్‌నినో గండాన్ని తెలంగాణ తట్టు కోగలదు.

ఎల్‌నినో సంక్షోభం.. కరువు గండం!

తగ్గించడంతోపాటు రాష్ట్ర ఆర్థిక, పర్యాటక 
అభివృద్ధికి దోహదపడే పలు ప్రతిపాదనలను 
కేంద్ర మంత్రి దృష్టికి తీసుకెళ్లా రు. వీటిపై గడ్కరీ 
సానుకూలంగా స్పందించి పలు ప్రాజెక్టు లకు 
ఆమోదం తెలపడంతోపాటు సంబంధిత అధి -
కారులకు అవసరమైన ఆదేశాలు జారీ చేశారు. 
హైదరాబాద్‌‌లో వేగంగా విస్తరిస్తున్న ప్రాంతాల్లో  
ఒకటైన ఎల్బీనగర్-హయత్‌‌నగర్ కారిడార్‌‌లో 
ట్రాఫిక్ సమస్యలకు పరిష్కారం దిశగా కీలక 
ముందడుగు పడింది. ఈ మార్గంతోపాటు 
పరిసర ప్రాంతాల్లో ని సుమారు 54 కాలనీల్లో  10 
లక్షల మందికిపైగా నివసిస్తున్నారని, ఉద్యోగు-
లు, విద్యార్థు లు, వ్యాపారులు నిత్యం ప్రయాణిం -
చే ఈ మార్గంలో ట్రాఫిక్‌‌తోపాటు, ప్రమాదాలు 
ఎక్కువగా జరుగుతున్నాయని మంత్రి కోమటిరె-
డ్డి నితిన్ గడ్కరీకి వివరించారు. ఈ మార్గంలో ప్ర-
మాదాలు, ట్రాఫిక్ రద్దీని తగ్గించేందుకు డబుల్ 
డెక్కర్ ఎలివేటెడ్ కారిడార్ నిర్మాణానికి ప్రతి-
పాదనలు పంపామని తెలుపగా కేంద్ర మంత్రి 
సానుకూలంగా స్పందించి వార్షిక ప్లా న్‌‌లో చేర్చి 
ఎలివేటెడ్ కారిడార్‌‌కు ఆమోదం తెలిపారు. ఈ 
ప్రాజెక్టు  అందుబాటులోకి వస్తే ప్రయాణికులకు 
ట్రాఫిక్ ఇబ్బందులు తగ్గడంతోపాటు ప్రయాణ 
సమయం ఆదా కానుంది.హైదరాబాద్-విజయ-
వాడ ఎన్‌‌హెచ్-65 రహదారిపై నిత్యం జరుగుతు-
న్న ప్రమాదాలపై పలు సందర్బాల్లో  కేంద్ర మంత్రి 

గడ్కరీ దృష్టికి తీసుకెళ్లిన అంశాలను గుర్తు 
చేశారు. 17 బ్లాక్  స్పాట్స్ గుర్తించి ఫ్లైఓవర్లు  
నిర్మాణం జరుగుతున్నా ప్రస్తుతం ఉన్న నాలుగు 
లేన్ రహదారిపై ట్రాఫిక్ లోడ్ విపరీతంగా పెరి -
గిందని, హైదరాబాద్-విజయవాడ-మచిలీపట్నం 
ఎన్‌‌హెచ్-65 6G2 లేన్ల విస్తరణ పనులు అత్యా -
ధునిక సాంకేతిక పరిజ్ఞా నం జోడించి త్వరగా చే-
పట్టా లని మంత్రి విజ్ఞప్తి చేశారు. రెండు తెలుగు 
రాష్ట్రా ల మధ్య రవాణా, వాణిజ్య కార్యకలాపాల -
కు కీలకమైన ఈ రహదారి విస్తరణ పనులకు 
నవంబర్‌‌లో టెండర్ ప్రక్రియ పూర్తి చేసి 2027 
జనవరిలో పనులు ప్రారంభిస్తామని కేంద్ర 
మంత్రి హామీ ఇచ్చారు.
సోమశిల వద్ద కృష్ణా  నదిపై ఐకానిక్ బ్రిడ్జి 
నిర్మాణం
రెండు తెలుగు రాష్ట్రా ల మధ్య రోడ్డు  అనుసం-
ధానాన్ని మరింత బలోపేతం చేసేలా ఎన్‌‌హెచ్ -
-167కెపై కృష్ణా  నదిపై ఐకానిక్ కేబుల్ బ్రిడ్జి ని-
ర్మాణానికి సంబంధించిన శంకుస్థా పన కోసం 
మంత్రి చేసిన ప్రతిపాదనకు కేంద్ర మంత్రి 
అంగీకారం తెలిపారు. ఈ వంతెన నిర్మాణం 
పూర్తయితే ఈ ప్రాంతంలో సోమశిల నుంచి 
సంగమేశ్వర వరకు నిర్మించే ఈ బ్రిడ్జి ద్వారా 
తిరుపతి వెళ్లే వారికి సుమారు 80కి.మీ దూరం 
తగ్గి దాదాపు 3 గంటల ప్రయాణ సమయం 
తగ్గు తుందని మంత్రి వివరించారు. ప్రముఖ 
పుణ్యక్షేత్రమైన సోమశిల ఆలయం వద్ద పర్యా-

టక రంగం అభివృద్ధి చెంది తెలంగాణలో ఒక 
మైలురాయిగా నిలవనుందని మంత్రి జూపల్లి 
కృష్ణా రావుతో కలిసి మంత్రి కోమటిరెడ్డి కేంద్ర 
మంత్రికి వివరించారు. పర్యాటకం అభివృద్ధి 
చెందడంతో స్థా నికంగా ఉద్యోగావకాశాలు మె -
రుగుపడనున్నాయని, ఆర్ధిక కార్యకలాపాలకు 
కొత్త అవకాశాలు ఏర్పడనున్నాయని తెలిపారు. 
హైదరాబాద్-శ్రీశైలం ఎన్‌‌హెచ్-765పై ఎలివేటె -
డ్ కారిడార్ నిర్మాణానికి సంబంధించి మంత్రి 
కోమటిరెడ్డి విజ్ఞప్తిపై నితిన్ గడ్కరీ సానుకూలం -
గా స్పందించారు. ఈ ప్రాజెక్టు కు సంబంధించి 
కొత్త డీపీఆర్ సిద్ధం చేయాలని అధికారులను 
ఆదేశించారు.
పర్యాటక రంగానికి రోప్‌‌వేలతో కొత్త  ఊతం
తెలంగాణలో పర్యాటక అభివృద్ధికి, ప్రముఖ 
పర్యాటక ప్రాంతాలకు సులభంగా చేరుకునేం-
దుకు పర్వతమాల పథకం కింద ఐదు రోప్‌‌వేల 
ఏర్పాటుకు కేంద్ర మంత్రి ఆమోదం తెలిపారు. 
దీనివల్ల పర్యాటకులకు ప్రయాణ సౌకర్యాలు 
మెరుగుపడటంతోపాటు ఆయా ప్రాంతాల్లో  
స్థా నిక ఉపాధి, ఆర్థిక కార్యకలాపాలకు ప్రో-
త్సాహం లభించే అవకాశం ఉంది. హైదరాబా-
ద్-అమరావతి గ్రీన్‌‌ఫీల్డ్  హైవే ప్రతిపాదనపైనా 
కేంద్ర మంత్రి సానుకూలంగా స్పందించారు. ఈ 
ప్రాజెక్టు  ముందుకు సాగితే రెండు రాష్ట్రా ల మధ్య 
రవాణా మరింత మెరుగుపడనుంది.
రైల్వే క్రాసింగ్‌‌ల వద్ద ఇబ్బందులకు పరిష్కారం

సేతు బంధన్ పథకం కింద తెలంగాణలో 
మూడు రైల్వే ఓవర్ బ్రిడ్జిల(ఆర్వోబీ) నిర్మాణాని -
కి కేంద్ర మంత్రి ఆమోదం తెలిపారు. రాష్ట్ర రహ-
దారులను జాతీయ రహదారులుగా అభివృద్ధి 
చేయాలని, 34 రహదారి పనులకు సీఆర్‌‌ఐఎఫ్ 
నుంచి నిధులు మంజూరు చేయాలని మంత్రి కో-
మటిరెడ్డి కేంద్ర మంత్రిని కోరారు. దీనిపై స్పందిం -
చిన నితిన్ గడ్కరీ అవసరమైన చర్యలు తీసుకో -
వాలని సంబంధిత అధికారులను ఆదేశించారు. 
అదేవిధంగా పుల్లూ రు-అలంపూర్-జట్రపోలు-పెం-
ట్లవెల్లి-కొల్లాపూ ర్-లింగాల-అచ్చంపేట-డిండి-దేవ-
రకొండ-మల్లేపల్లి-నల్గొం డ రాష్ట్ర రహదారులను 
జాతీయ రహదారులుగా అప్‌‌గ్రేడ్ చేయాలన్న 
ప్రతిపాదనను మంత్రి కేంద్ర మంత్రి దృష్టికి తీ -
సుకెళ్లా రు. ఈ ప్రతిపాదనపై కూడా నితిన్ గడ్కరీ 
సానుకూలంగా స్పందించారు.
హైదరాబాద్‌‌లో ఐఆర్‌‌సీ సమావేశాలకు గడ్కరీని 
ఆహ్వానించిన మంత్రి
నవంబర్ 19 నుంచి 22 వరకు హైదరాబాద్‌‌లో 
జరగనున్న ఇండియన్ రోడ్ కాంగ్రెస్ (ఐఆర్‌‌సీ) 
కార్యక్రమానికి హాజరుకావాలని మంత్రి వెంకట-
రెడ్డి కేంద్ర మంత్రిని ఆహ్వానించారు. ఈ ఆహ్వా-
నంపై సానుకూలంగా స్పందించిన ఆయన 
కార్యక్రమానికి హాజరవుతానని తెలిపారు. 
సమావేశంలో ఎంపీ మల్లు  రవి, ప్రభుత్వ విప్ 
బీర్ల ఐలయ్య, ఎంవోఆర్‌‌టీహెచ్ అధికారులు, 
రాష్ట్ర అధికారులు పాల్గొన్నా రు.

ఎల్బీనగర్- హయత్‌‌నగర్ కారిడార్‌‌కు ఆమోదం మొదటిపేజీ తరువాయి

మంగళవారం ప్రారంభించారు. హైదరా-
బాద్‌‌లోని ప్రజాభవన్‌‌లో జరిగిన ఈ కార్యక్ర -
మంలో ఎమ్మెల్యే లు రాజ్ ఠాకూర్, విజయ 
రమణారరావు, ఎలక్ట్రా నిక్ సర్వీస్ డెలివరీ 
కమిషనర్ టి. రవికిరణ్,  అధికారులు, 
ప్రింటింగ్ ఏజెన్సీలు, సేవా సంస్థల ప్రతిని-
ధులు పాల్గొన్నా రు. కొత్త మీ సేవ సర్టిఫికెట్ 
పేపర్‌‌లో 15 అత్యాధునిక భద్రతా ఫీచర్లను 
పొందుపరిచారు. నకిలీ సర్టిఫికెట్ల తయారీ, 
అనధికార నకళ్లను అరికట్టేలా వీటిని రూ-
పొందించారు. భద్రతా కారణాలతో ఈ 
ఫీచర్ల పూర్తి వివరాలను వెల్లడించడం లేదు. 
ప్రత్యేక సాంకేతిక పరిజ్ఞా నంతో తయారు 
చేసిన ఈ పేపర్ సులభంగా చినిగిపోదు. 
నీళ్లు  పడినా త్వరగా దెబ్బతినదు. సాధారణ 
వినియోగం, మడతపెట్టడం, ఎక్కువ కాలం 
భద్రపరచడం వల్ల కలిగే నష్టాన్ని  తగ్గిస్తుం-
ది. దీంతో సర్టిఫికెట్లను ఏళ్ల తరబడి మంచి 
స్థితిలో దాచుకునే అవకాశం ఉంటుంది. 
సాధారణ పరిస్థితుల్లో  వాటికి లామినేషన్ చే-
యించాల్సిన అవసరం కూడా తగ్గు తుంది. 
ఈ సందర్భంగా మంత్రి శ్రీధర్‌‌బాబు మాట్లా -
డుతూ జనన, మరణ ధ్రువపత్రాలతో పాటు 
విద్య, ఉద్యోగ, ఇతర అధికారిక అవసరాలకు 

ఉపయోగించే సర్టిఫికెట్లు  ప్రజల జీవితంలో 
ఎంతో ముఖ్యమైనవని పేర్కొన్నారు. కొన్ని 
పత్రాలను జీవితాంతం భద్రంగా ఉంచుకో-
వాల్సి ఉంటుందన్నారు. అలాంటి ధ్రువప-
త్రాలు త్వరగా పాడవకుండా చూడటంతో 
పాటు వాటి విశ్వసనీయతను కాపాడటం ప్ర-
భుత్వ బాధ్యత అని స్పష్టం చేశారు.ప్రజలకు 
అందించే ప్రభుత్వ సేవల్లో  నాణ్యత, భద్రత, 
సౌలభ్యాన్ని మరింత పెంచే దిశగా ఆధునిక 
సాంకేతికతను వినియోగిస్తున్నామని మంత్రి 
వివరించారు. కొత్త సెక్యూరిటీ పేపర్‌‌తో సర్టి-
ఫికెట్ల మన్నిక పెరగడంతో పాటు నకిలీలను 
అరికట్టేందుకు వీలవుతుందన్నారు. ప్రభుత్వ 
ధ్రువపత్రాలపై ప్రజల్లో  విశ్వాసం మరింత 
పెరుగుతుందని అభిప్రాయపడ్డా రు. మీ సేవ 
కేంద్రాల ద్వారా ప్రజలకు అనేక రకాల ప్రభు-
త్వ సేవలు అందుతున్నాయి. 2011 నుంచి 
మీ సేవ సర్టిఫికెట్ల ముద్రణకు ప్రత్యేక సెక్యూ-
రిటీ పేపర్‌‌ను వినియోగిస్తున్నారు. ఇప్పటివ -
రకు ఉన్న పేపర్ స్థా నంలో మరింత నాణ్యత, 
భద్రత, మన్నిక కలిగిన కొత్త పేపర్‌‌ను ప్రభు -
త్వం అందుబాటులోకి తెచ్చింది. ముఖ్యంగా 
జనన, మరణ ధ్రువపత్రాలతో పాటు దీర్ఘకా -
లం భద్రపరచాల్సిన ఇతర ప్రభుత్వ పత్రాల-
కు ఇది ఎంతో ఉపయోగపడనుంది.

చినిగిపోని, తడిసినా చెడిపోని మీ సేవ సర్టిఫికెట్లు

రహదారుల అభివృద్ధికి ప్రభుత్వం అత్యంత 
ప్రాధాన్యత ఇస్తోందని, నిర్దేశించిన లక్ష్యాలను 
వేగంగా పూర్తి చేయాలని పంచాయతీరాజ్, గ్రా-
మీణాభివృద్ధి శాఖల మంత్రి దనసరి అనసూయ 
సీతక్క అధికారులకు స్పష్టం చేశారు. ఖైరతా-
బాద్ ఇన్‌‌స్టిట్యూషన్ ఆఫ్ ఇంజనీర్స్ తెలంగాణ 
స్టేట్ సెంటర్‌‌లో మంగళవారం నిర్వహించిన 
ఇన్‌‌స్టిట్యూషనల్ స్ట్రెంగ్తెనింగ్ ప్రోగ్రామ్‌‌కు ఆమె 
హాజరయ్యారు. హామ్ రోడ్ల విధానంలో టెక్నికల్ 
షెడ్యూల్, పనుల పరిధి, సాంకేతిక బాధ్యతలు, 
ఇతర విధివిధానాలపై ఫీల్డ్ సిబ్బందికి నిర్వహిం-
చిన శిక్షణలో పాల్గొ ని రహదారుల అభివృద్ధి 
పనుల పురోగతి, లక్ష్యాలు, అమలు తీరుపై 
దిశానిర్దేశం చేశారు. ప్రస్తుతం రాష్ట్రంలో 7,448 
కి.మీకు పైగా హామ్ రోడ్ల నిర్మాణం చేపడుతున్నా-
మని, ఈ పనులను యుద్ధప్రాతిపదికన పూర్తి 
చేయాల్సిన అవసరం ఉందని అన్నారు. ముఖ్య-
మంత్రి ప్రత్యేక దృష్టి సారించారని, ఆయన నిర్దే-
శించిన లక్ష్యాలకు అనుగుణంగా అధికారులు 

సమన్వయంతో పనిచేయాలని సూచించారు. 
రోడ్ల నిర్మాణంలో ప్రతి రోజూ విలువైనదేనని, 
సమయం వృథా కాకుండా పనులను వేగవంతం 
చేయాలని సూచించారు.
ప్రజల ప్రాణాలు కాపాడటంలో రోడ్ల పాత్ర కీలకం
రహదారులు ప్రయాణ సౌకర్యాలు మాత్రమే 
కాదని, ప్రజల జీవితాలతో ముడిపడి ఉన్నా-
యంటూ అత్యవసర సమయంలో అంబులెన్స్ 
హాస్పిటల్‌‌కి చేరాలన్నా, గ్రామీణ ప్రాంతాలకు 
వైద్య సేవలు అందాలన్నా రహదారులు ఎంతో 
అవసరమని మంత్రి సీతక్క వివరించారు. 
గ్రామాల్లో  రోడ్ల సౌకర్యం సరిగా లేకపోవడం 
వల్ల ఉపాధ్యాయులు, ఇతర ఉద్యోగులు అక్కడ 
పనిచేయడానికి ఆసక్తి చూపడం లేదన్నారు. 
పరిశ్రమలు స్థాప ించాలన్నా, పెట్టు బడులు 
రావాలన్నా రవాణా సౌకర్యాలు కీలకమని 
తెలిపారు. రహదారుల అనుసంధానమే 
ప్రాంతాల అభివృద్ధికి పŸÚనాది అని పే -
ర్కొన్నారు. రోడ్ల నిర్మాణంలో వేగంతోపాటు 
నాణ్యతకు కూడా సమాన ప్రాధాన్యత ఇవ్వాలని 

మంత్రి సీతక్క స్పష్టం చేశారు. పనులు చేపట్టే 
ఏజెన్సీలతో అధికారులు నిరంతరం సమన్వ-
యం చేసుకోవాలని, క్షేత్రస్థా యిలో పనుల 
పురోగతిని పర్యవేక్షిస్తూ నాణ్యత లోపించకుం -
డా చూడాలని ఆదేశించారు. అక్టో బర్ నుంచి 
జూన్ వరకు పనులు చేపట్టేందుకు అనువైన 
సమయమంటూ ఈ కాలాన్ని పూర్తిస్థా యిలో 
వినియోగించుకోవాలని చెప్పారు. లక్ష్యాలను 
నిర్దేశించుని సమన్వయంతో పనిచేసి పనులు 
పూర్తి చేయాలన్నారు.
గ్రామాల అభివృద్ధే  లక్ష్యం
ప్రజలు నివసించే ప్రాంతాల్లోనే  మౌలిక 
సదుపాయాలు కల్పించాలని మంత్రి సీతక్క 
పేర్కొన్నారు. గ్రామాలు, పట్టణాలు అనే తేడా 
లేకుండా అన్ని ప్రాంతాల్లో  సమాన అభివృద్ధి 
జరగాలన్నారు. గ్రామాల్లోనే  కుటుంబాలు 
గౌరవంగా, సౌకర్యవంతంగా జీవించే పరిస్థి -
తులు కల్పించాల్సిన బాధ్యత అధికారులపై 
ఉందన్నారు. గ్రామీణ ప్రాంతాల్లో  రహదారు-
లు, భవనాలు, ఇతర మౌలిక సదుపాయాల 

కల్పన ద్వారా ప్రజల జీవన ప్రమాణాలు 
మెరుగుపడతాయని అన్నారు. గ్రామాల 
అభివృద్ధిలో ఇంజనీరింగ్ అధికారుల పాత్ర 
ఎంతో కీలకమని, తాము నిర్మించిన రోడ్డు , 
కట్టించిన భవనం చూసినప్పుడు ప్రజలకు 
ఉపయోగపడే పనిచేశామనే సంతృప్తి ప్రతి 
ఉద్యోగికి కలగాలని సూచించారు. పంచాయతీ 
భవనాల నిర్మాణంతోపాటు ఇందిరా మహిళా 
శక్తి, అంగన్‌‌వాడీ భవనాల నిర్మాణ పనులను 
కూడా వేగవంతం చేయాలని మంత్రి సీతక్క 
అధికారులను ఆదేశించారు. జాప్యం చేస్తున్న 
కాంట్రాక్టర్ల విషయంలో నిబంధనల ప్రకారం 
చర్యలు తీసుకోవాలని, అవసరమైతే కాంట్రాక్టు -
లను రద్దు  చేసి ఇతర ఏజెన్సీలకు పనులు అప్ప-
గించే అంశాన్ని పరిశీలించాలని చెప్పారు. ఈ 
సందర్భంగా అధికారులకు బతుకమ్మ, దసరా 
పండుగ శుభాకాంక్షలు తెలిపారు. కార్యక్రమం -
లో ప్రభుత్వ స్పెషల్ చీఫ్ సెక్రటరీ దాన కిశోర్, 
ఈఎన్‌‌సీ జగదీశ్వర్, ఇతర ఇంజనీరింగ్ అధి -
కారులు పాల్గొన్నా రు.

గ్రామీణ రోడ్ల అభివృద్ధికి అత్యంత ప్రాధాన్యత

•	 ప్రపంచంతో పోటీపడేలా 
తెలంగాణ విద్యారంగం

•	 3 ట్రిలియన్ డాలర్ల ఆర్థిక 
వ్యవస్థ లక్ష్యంలో 
భాగస్వాములు కావాలి

•	 డిప్యూటీ సీఎం భట్టి 
విక్రమార్క

హైదరాబాద్, అక్టో బ ర్ 13 సిరి న్యూస్: 
విద్య ద్వారానే సమాజంలో సామాజిక, 
ఆర్థిక అసమానతలను అధిగమించి 
అన్ని రంగాల్లో  అభివృద్ధి సాధించడం 
సాధ్యమవుతుందని ఉప ముఖ్యమంత్రి 
భట్టి విక్రమార్క అన్నారు. విద్యారంగానికి 
రాష్ట్ర ప్రభుత్వం అత్యంత ప్రాధాన్యమిస్తూ 
భారీగా నిధులు కేటాయించడంతోపాటు 
విప్లవాత్మక సంస్కరణలు చేపడుతోందని 
తెలిపారు. హైదరాబాద్ పోలీస్ కమాండ్ 
కంట్రోల్ సెంటర్‌లో ఒక తెలుగు న్యూస్ 
ఛానల్  ఆధ్వర్యంలో నిర్వహించిన గురు 
వందనం-ఎడ్యుకేషన్ కాంక్లేవ్ అండ్ టీచర్స్ 
అవార్డ్స్-2026 కార్యక్రమంలో భట్టి విక్రమా-
ర్క మాట్లా డారు. సమాజాభివృద్ధిలో ఉపా -
ధ్యాయుల పాత్ర అత్యంత కీలకమని, విద్యా -
ర్థు లను ఉన్నతమైన మానవ వనరులుగా 
తీర్చిదిద్దడంలో ఉపాధ్యాయులు మరింత 
చురుగ్గా  భాగస్వాములు కావాలని పిలుపు -
నిచ్చారు. వెనుకబడిన వర్గా లు, ఆర్థికంగా 
బలహీనంగా ఉన్న కుటుంబాలు అభివృద్ధి 
సాధించడానికి విద్య కీలకమైన మార్గమ-
ని సర్వే గణాంకాలు వెల్లడిస్తున్నాయని 
వివరించారు. ఈ నేపథ్యంలో తెలంగాణ 
సమాజాన్ని ప్రపంచంతో పోటీపడే స్థా యికి 
తీసుకెళ్లేందుకు ప్రభుత్వం విద్యారంగంపై 
ప్రత్యేక దృష్టి సారించిందని తెలిపారు. 
ముఖ్యమంత్రి రేవంత్‌రెడ్డి విద్యాశాఖను 
తన వద్దే ఉంచుకుని విద్యారంగ అభివృద్ధి 
కార్యక్రమాలను ప్రత్యక్షంగా పర్యవేక్షిస్తు -
న్నారని చెప్పారు.
ఉపాధ్యాయ నియామకాలు.. విద్యార్థు ల 
సంక్షేమానికి ప్రాధాన్యం
విద్యారంగాన్ని బలోపేతానికి డీఎస్సీ 
ద్వారా పెద్దఎత్తున ఉపాధ్యాయ నియామ-
కాలు చేపట్టా మని, జూనియర్ కళాశాల-
ల్లో  జూనియర్ లెక్చరర్ల నియామకాలను 
కూడా పూర్తి చేశామని భట్టి తెలిపారు. 
ప్రభుత్వ విద్యాసంస్థల్లో  మెరుగైన విద్యా-
బోధన అందించడంతోపాటు విద్యార్థు ల 
సంక్షేమానికి అనేక చర్యలు తీసుకుంటు-
న్నామన్నారు. ప్రభుత్వ పాఠశాలల్లో  చదువు -
తున్న సుమారు 27 లక్షల మంది విద్యార్థు -
లకు ఉదయం అల్పాహారం అందించే కార్య -
క్రమాన్ని అమలు చేస్తున్నామని తెలిపారు. 
దీనికి అదనంగా వారానికి మూడు రోజులు 
పాలు లేదా రాగి జావ అందించే కార్యక్ర -
మాన్ని కూడా విస్తరిస్తున్నామని చెప్పారు.
105 యంగ్ ఇండియా రెసిడెన్షియల్ 

పాఠశాలలు
అంతర్జా తీయ ప్రమాణాలతో, ఆంగ్ల మా-
ధ్యమంలో విద్య అందించేందుకు రాష్ట్రవ్యా -
ప్తంగా 105 యంగ్ ఇండియా ఇంటిగ్రేటెడ్ 
రెసిడెన్షియల్ పాఠశాలలను మంజూరు 
చేసి నిర్మాణ పనులు వేగవంతం చేసినట్లు  
ఉప ముఖ్యమంత్రి తెలిపారు. విద్యార్థు -
లకు నాణ్యమైన విద్యతోపాటు క్రీడలు, 
మైదానాలు, ఇతర పాఠ్యేతర కార్యక్రమాల -
కు అవసరమైన సదుపాయాలు కల్పిస్తున్నా -
మని తెలిపారు. ఉపాధ్యాయులకు సైతం 
పాఠశాలల ప్రాంగణాల్లో  నివాస సదుపా-
యాలు ఏర్పాటు చేయనున్నట్లు  చెప్పారు. 
ప్రభుత్వ పాఠశాలలను బలోపేతం చేయ -
డంతోపాటు ప్రతి నియోజకవర్గా నికి ఒక 
తెలంగాణ పబ్లిక్ స్కూల్‌ను మంజూరు 
చేసినట్లు  వెల్లడించారు. ప్రభుత్వం ఉన్నత 
విద్యారంగ అభివృద్ధిపైనా దృష్టి సారించిం -
దని భట్టి విక్రమార్క తెలిపారు. విశ్వవిద్యా -
లయాల్లో  అవసరమైన నియామకాలు చేప-
డుతున్నామని చెప్పారు. మహిళా విద్యకు 
ప్రోత్సాహం అందించేందుకు మహిళా 
విశ్వవిద్యాలయానికి వీరనారి చాకలి 
ఐలమ్మ పేరు పెట్టి ప్రత్యేకంగా నిధులు కే-
టాయిస్తున్నామని వివరించారు. మారుతు-
న్న సాంకేతిక పరిజ్ఞా నానికి అనుగుణంగా 
యువతకు ఉపాధి అవకాశాలు కల్పించడ-
మే లక్ష్యంగా సాంకేతిక విద్యలోనూ సంస్క -
రణలు చేపడుతున్నామని తెలిపారు. ఐటీఐ 
కళాశాలలను ఆధునికీకరించడంతోపాటు 
పాలిటెక్నిక్ విద్యను ప్రోత్సహిస్తున్నామని 
చెప్పారు. ఆధునిక యంత్రాలు, కంప్యూ-
టరైజ్డ్  సాంకేతిక పరిజ్ఞా నంపై యువతకు 
నైపుణ్య శిక్షణ అందించి ఉద్యోగాలకు అవ -
సరమైన సామర్థ్యా లను పెంపొందించేం-
దుకు ప్రతి నియోజకవర్గంలో అడ్వాన్స్‌డ్ 
టెక్నాలజీ సెంటర్(ఏటీసీ) ఏర్పాటు చేస్తు -
న్నామని వెల్లడించారు.
ఉపాధ్యాయుల భాగస్వామ్యంతోనే లక్ష్య 
సాధన
విద్యారంగంలో చేపడుతున్న సంస్కరణలు 
భవిష్యత్తులో గేమ్ ఛేంజర్‌గా మారుతాయ -
ని భట్టి విశ్వాసం వ్యక్తం చేశారు. ‘గురు 
వందనం’లో అవార్డు లు అందుకున్న 
ఉపాధ్యాయులతోపాటు రాష్ట్రవ్యాప్తంగా 
విద్యార్థు ల భవిష్యత్తును తీర్చిదిద్దు తున్న 
ఉపాధ్యాయులందరూ ప్రభుత్వ లక్ష్యాల 
సాధనలో భాగస్వాములు కావాలని పిలు-
పునిచ్చారు. పిల్లల భవిష్యత్తే రాష్ట్ర భవిష్యత్తు 
అని పేర్కొంటూ 2047 నాటికి తెలంగాణ 
ఆర్థిక వ్యవస్థను 3 ట్రిలియన్ డాలర్ల 
స్థా యికి తీసుకెళ్లా లన్న లక్ష్య సాధనలో 
ఉపాధ్యాయులు కీలక పాత్ర పోషించాలని 
కోరారు. కార్యక్రమంలో ప్రభుత్వ సలహా -
దారు కె.కేశవ రావు, మల్కాజిగిరి ఎంపీ 
ఈటల రాజేందర్, ఎమ్మెల్యే టి.హరీష్ 
రావు, జీ న్యూస్ సీఈవో, ఎడిటర్ భరత్ 
తదితరులు పాల్గొన్నా రు.

విద్యతోనే సమాజాభివృద్ధి

•	 చెరువులు, కుంటల శిఖం 
భూముల్లో గ్రాసం సాగు 

•	 45 రోజుల్లో అందుబాటులోకి 
వచ్చేలా యుద్ధప్రాతిపదికన 
చర్యలు

•	 నిర్వహణ బాధ్యత స్వయం 
సహాయక సంఘాలకు

హైదరాబాద్, సిరి న్యూస్ అక్టో బర్ 13 : 
ఎల్‌నినో ప్రభావంతో వర్షపాతం తగ్గి పశుగ్రాసం 
కొరత ఏర్పడే పరిస్థితులు తలెత్తకుండా ప్రభు-
త్వం ముందస్తు చర్యలు చేపట్టింది. పశువులకు 
అవసరమైన గ్రాసాన్ని అందుబాటులో ఉంచ-
డంతోపాటు మూగజీవాలకు నీటి ఇబ్బందులు 
కలగకుండా పంచాయతీరాజ్, గ్రామీణాభివృద్ధి 
శాఖ సమన్వయంతో ప్రత్యేక కార్యాచరణ రూ-
పొందించింది. ఇందులో భాగంగా నీటి లభ్యత 
ఉన్న చెరువులు, కుంటల శిఖం భూముల్లో  
పశుగ్రాసం సాగు చేయాలని నిర్ణయించింది. 
ఈ కార్యక్రమాన్ని యుద్ధప్రాతిపదికన చేపట్టి 
45 రోజుల్లో  పశుగ్రాసం అందుబాటులోకి 
తీసుకురావాలని లక్ష్యంగా పెట్టు కున్నారు. పం-
చాయతీరాజ్, గ్రామీణాభివృద్ధి శాఖ ప్రత్యేక 
ప్రధాన కార్యదర్శి దాన కిషోర్ అధ్యక్షతన సచి-

వాలయంలో మంగళవారం నిర్వహించిన ఉన్న -
తస్థా యి సమావేశంలో ఈ మేరకు నిర్ణయాలు 
తీసుకున్నారు. శిఖం భూములను గుర్తించి ఒక్కో 
ప్రాంతంలో ఐదు నుంచి పది ఎకరాల విస్తీర్ణం-
లో పశుగ్రాసం సాగు చేయాలని నిర్ణయించారు. 
ఇందుకు అనువైన స్థలాలను గుర్తించే బాధ్యత-
ను నీటిపారుదల, కమాండ్ ఏరియా అభివృద్ధి 
శాఖకు అప్పగించారు. గుర్తించిన భూముల్లో  
సాగుకు అవసరమైన ఏర్పాట్లు  వెంటనే చేపట్టి 
నిర్ణీత గడువులోగా పశుగ్రాసాన్ని అందుబాటు -
లోకి తేవాలని దాన కిషోర్ ఆదేశించారు. పశు-
గ్రాసం సాగుకు అవసరమైన నిధులను ఉపాధి 
హామీ పథకం నిధుల నుంచి సమకూర్చనున్నా-
రు. సాగుకు అనువైన, అధిక దిగుబడినిచ్చే సీఎ -
స్‌హెచ్ 24-ఎంఎఫ్ రకం పశుగ్రాసాన్ని సాగు 
చేయాలని నిర్ణయించారు. విత్తనాలను పశుసం -
వర్ధక శాఖ ఉచితంగా అందించనుంది. దీంతో 
సాగు ప్రారంభానికి అవసరమైన విత్తనాల ఖర్చు 

రైతులు, సంబంధిత సంఘాలపై పడకుండా 
చర్యలు తీసుకోనున్నారు.
నిర్వహణ బాధ్యత స్వయం సహాయక 
సంఘాలకు
పశుగ్రాసం సాగు, పంట సంరక్షణ, నీటి నిర్వహణ 
వంటి పనులను పర్యవేక్షించే బాధ్యతను స్వయం 
సహాయక సంఘాలకు అప్పగించాలని నిర్ణయిం 
చారు. వివిధ శాఖల మధ్య సమన్వయంతో కా-
ర్యక్రమాన్ని అమలు చేయనున్నారు. భూముల 
గుర్తింపు, సాగు ఏర్పాట్లు , విత్తనాల సరఫరా, 
పంట నిర్వహణ వంటి అంశాల్లో  జాప్యం జరగ-
కుండా అధికారులు నిరంతరం పర్యవేక్షించాలని 
సూచించారు. ఎల్‌నినో ప్రభావంతో వాతావరణ 
పరిస్థితుల్లో  మార్పులు చోటుచేసుకున్నా పశు-
వులకు అవసరమైన మేత కొరత ఏర్పడకుండా 
ముందుగానే పశుగ్రాసాన్ని సిద్ధం చేసుకోవడం 
ఈ కార్యక్రమం ప్రధాన ఉద్దేశం. నీటి లభ్యత ఉన్న 
భూములను వినియోగించుకోవడం ద్వారా అం-

దుబాటులో ఉన్న వనరులతోనే పశుగ్రాస ఉత్పత్తిని 
పెంచేందుకు చర్యలు తీసుకుంటున్నారు.
మూగజీవాలకు తాగునీటి సదుపాయం
పశువులకు తాగునీటి సమస్య తలెత్తకుండా 
అవసరమైన ప్రాంతాల్లో  నీటి తొట్టెలు ఏర్పాటు 
చేయాలని సమావేశంలో నిర్ణయించారు. 
ఇందుకు సంబంధించిన పనులను వెంటనే 
ప్రారంభించాలని అధికారులను ఆదేశించారు. 
పశువులకు నిరంతరం తాగునీరు అందేలా 
స్థా నిక పరిస్థితులకు అనుగుణంగా ఏర్పాట్లు  
చేయాలని సూచించారు. పశుగ్రాసం సాగు, 
నీటి తొట్టెల నిర్మాణం వంటి పనులను సమాం-
తరంగా చేపట్టనున్నారు. శాఖల మధ్య సమన్వ-
యంతో పనులు వేగవంతం చేసి, క్షేత్రస్థా యిలో 
అమలు తీరును పర్యవేక్షించాలని అధికారులు 
నిర్ణయించారు. పశువుల పోషణకు అవసరమైన 
పచ్చిమేత, తాగునీరు అందుబాటులో ఉండటం 
పాడి పరిశ్రమతోపాటు గ్రామీణ కుటుంబాల 
జీవనోపాధికి కూడా కీలకం. సమావేశంలో 
పశుసంవర్ధక శాఖ కార్యదర్శి ఇలంబర్తి, పం-
చాయతీరాజ్ క‌మీష‌నర్ దివ్య దేవ రాజ‌న్, నీటి-
పారుదల, కమాండ్ ఏరియా అభివృద్ధి శాఖ (ఐ 
అండ్ సీఏడీ) ఈఎన్‌సీ రమేష్ బాబు, ఆపరేషన్ 
అండ్ మెయింటెనెన్స్ ఈఎన్‌సీ మధుసూదన్, 
వీబీజీ రాంజీ అధికారులు పాల్గొన్నా రు.

పశుగ్రాసం కొరత రాకుండా ముందస్తు  చర్యలు

•	 32,976మందికి స్కాలర్‌షిప్ 
నిధుల విడుదల

•	 హైదరాబాద్ పబ్లిక్ స్కూల్ 
ఫీజు బకాయిలకు మరో 
రూ.14.68 కోట్లు

రాష్ట్రంలోని ఎస్సీ విద్యార్థు ల విద్యాభ్యాసానికి ఆర్థిక 
ఇబ్బందులు అడ్డంకిగా మారకుండా 2026-27 

విద్యా సంవత్సరానికి సంబంధించి పోస్టు మెట్రిక్ 
స్కాలర్‌షిప్‌ల కింద 32,976 మంది విద్యార్థు లకు 
మొత్తం రూ.204.40 కోట్ల నిధులు విడుదలయ్యా-
యి. ఇందులో రాష్ట్ర ప్రభుత్వం తన 40 శాతం 
వాటాగా రూ.101.44 కోట్లు , కేంద్ర ప్రభుత్వం 
60 శాతం వాటాగా రూ.102.96 కోట్లు  విడుదల 
చేసినట్లు  సంక్షేమ శాఖ మంత్రి అడ్లూరి  లక్ష్మణ్‌కు-
మార్ తెలిపారు. విద్యార్థు ల ఉన్నత విద్యకు ఆర్థిక 
భరోసా కల్పించడమే ప్రభుత్వ ప్రధాన లక్ష్యమని 
పేర్కొన్నారు. కళాశాలల నుంచి అందుతున్న పో-

స్టు మెట్రిక్ స్కాలర్‌షిప్ దరఖాస్తులను ప్రభుత్వం 
ఎప్పటికప్పుడు పరిశీలిస్తూ అర్హత ఉన్న విద్యార్థు -
లకు దశలవారీగా స్కాలర్‌షిప్ మంజూరు చేస్తు-
న్నట్లు  తెలిపారు.
విద్యకు అత్యంత ప్రాధాన్యం
ఆర్థిక పరిస్థితులు కారణంగా ఏ ఒక్క ఎస్సీ విద్యా -
ర్థి ఉన్నత విద్యకు దూరం కాకూడదన్న లక్ష్యం-
తో ప్రభుత్వం సంక్షేమ పథకాలను సమర్థంగా 
అమలు చేస్తోందని మంత్రి తెలిపారు. విద్యార్థు ల 
భవిష్యత్తును దృష్టిలో ఉంచుకుని స్కాలర్‌షిప్ ప్ర -

క్రియలో జాప్యాన్ని తగ్గించేందుకు అధికారులు 
ప్రత్యేక దృష్టి సారించాలని సూచించారు. అర్హు -
లైన ప్రతి విద్యార్థికి ప్రభుత్వ సహాయం అందేలా 
వ్యవస్థను మరింత సమర్థవంతంగా నిర్వహిం-
చాలన్నారు.
హైదరాబాద్ పబ్లిక్  స్కూల్‌కు రూ.14.68 కోట్లు
ఇదిలా ఉండగా, హైదరాబాద్ పబ్లిక్ స్కూల్‌కు 
సంబంధించి పెండింగ్‌లో ఉన్న ఫీజు బకాయిల 
చెల్లింపుల కోసం రాష్ట్ర ప్రభుత్వం రూ.14.68 
కోట్లను విడుదల చేసింది. 

పోస్టుమె ట్రిక్ విద్యార్థు లకు రూ.204.40 కోట్ల  భరోసా

•	 జంతర్ మంతర్ వద్ద మళ్లీ 
ఉద్రిక్తతలు

•	 జాతీయ పతాకంతో 
జంతర్మంతర్ లోకి 
ప్రవేశించిన సీజేపీ 
కార్యకర్తలు

•	 సీజేపీ ముఖ్య నాయకుల 
నిర్బంధం

•	 ఇండి కూటమి పిటిషన్పై 14 
అభ్యంతరాలు

•	 రాహుల్ గాంధీ నేతృత్వంలో 
ప్రదర్శనపై రెండు ఎఫ్ఐఆర్ 
లు

•	 మహిళా జర్నలిస్టులపై 
దాడుల ఆరోపణలపై 
సుప్రీంకోర్టు స్పందన

•	 నిరసన హక్కుపై దిల్లీ 
హైకోర్టులో విచారణ

| దిల్లీ | అక్టో బర్ 13: 

ప్రధాన ఎన్నికల కమిషనర్ జ్ఞా నేశ్ కుమార్ 
రాజీనామా, వోటర్ల జాబితాల ప్రత్యేక సమగ్ర 
సవరణ (ఎస్ఐఆర్) నిలిపివేత డిమాండ్‌‌తో 
కొనసాగుతున్న నిరసనలు మంగళవారం 
మరోసారి ఉద్రిక్తతలకు దారితీశాయి. దిల్లీలోని 
చారిత్రక జంతర్‌‌మంతర్‌‌ను అధికారిక నిరసన 
స్థలాల జాబితా నుంచి తొలగించిన మరుసటి 
రోజే కాక్రోచ్ జనతా పార్టీ (సీజేపీ) కార్యకర్తలు 
పోలీసు బారికేడ్లను దాటి అక్కడికి చేరుకున్నా-
రు. జాతీయ పతాకాలను ప్రదర్శిస్తూ నినాదాలు 
చేశారు. పోలీసులు సీజేపీ ముఖ్య నాయకులు 
సౌరవ్ దాస్, అశుతోష్ రాంకా, అజింక్య షిండే 
సహా పలువురిని అదుపులోకి తీసుకున్నారు.
మరోవైపు, సోమవారం రాహుల్ గాంధీ నేతృ-
త్వంలో ఇండియా కూటమి నిర్వహించిన భారీ 
ప్రదర్శన అనంతరం సుప్రీంకోర్టు లో దాఖలైన పి-
టిషన్‌‌కు రిజిస్ట్రీ 14 సాంకేతిక, విధానపరమైన 
అభ్యంతరాలు తెలిపింది. దీంతో మంగళవారం 
ఆ పిటిషన్‌‌పై విచారణ జరగలేదు. నిరసనకా-
రులపై పోలీసు చర్యలు, మహిళా జర్నలిస్టు ల 
నిర్బంధం, మెట్రో సేవల నిలిపివేత వంటి 
అంశాలు మాత్రం న్యాయస్థా నాల్లో  విచారణకు 
వచ్చాయి. మంగళవారం ఉదయం జంతర్‌‌మం -
తర్ వద్ద పోలీసులు ఏర్పాటు చేసిన బారికేడ్లను 
దాటి సీజేపీ కార్యకర్తలు లోపలికి ప్రవేశించా-
రు. జాతీయ పతాకాలు పట్టు కుని నినాదాలు 
చేశారు. కొందరు కార్యకర్తలు ఇనుప గేటును 
ఎక్కి లోపలికి చేరుకున్న దృశ్యాలు సామాజిక 
మాధ్యమాల్లో  ప్రచారమయ్యాయి. ఈ సందర్భం -
గా సౌరవ్ దాస్, అశుతోష్ రాంకా, అజింక్య 
షిండేతోపాటు ఇతర కార్యకర్తలను పోలీసులు 
అదుపులోకి తీసుకున్నారు. సుమారు 20 మంది 
నిర్బంధానికి గురైనట్లు  సీజేపీ వెల్లడించింది 
అనుమతి లేని ప్రదేశంలో నిరసన చేపట్టేందుకు 
ప్రయత్నించడంతో పోలీసులు చర్యలు తీసుకున్న -
ట్లు  వార్తా కథనాలు పేర్కొన్నాయి.
దేశమంతా జంతర్‌‌మంతర్ అవుతుంది : 
అభిజీత్ దీప్కే
సహచరుల నిర్బంధంపై సీజేపీ వ్యవస్థా పకుడు 
అభిజీత్ దీప్కే తీవ్రంగా స్పందించారు. జంత-

ర్‌‌మంతర్‌‌ను నిరసన స్థలాల జాబితా నుంచి 
తొలగించినంత మాత్రాన ప్రజల నిరసనలను 
అణచివేయలేరని వ్యాఖ్యానించారు.జంతర్‌‌మం -
తర్ కేవలం ఒక ప్రదేశం కాదని, అది ప్రజాస్వా -
మ్య నిరసనకు ప్రతీక అని పేర్కొన్నారు. ఇకపై 
దేశమంతటా జంతర్‌‌మంతర్‌‌లాంటి నిరసన 
వేదికలు ఏర్పడతాయని హెచ్చరించారు. 
జాతీయ పతాకాన్ని ప్రదర్శించడం నేరమెలా 
అవుతుందని ప్రశ్నించారు. అదుపులోకి తీసుకు -
న్న కార్యకర్తలకు న్యాయవాదులను సంప్రదించే 
అవకాశం కల్పించాలని పోలీసులను కోరారు. 
గతంలో తనను నిర్బంధించినప్పుడు 24 గంట -
లపాటు న్యాయవాదితో మాట్లాడేం దుకు అను -
మతించలేదని ఆరోపించారు. జ్ఞా నేశ్ కుమార్ 
రాజీనామా చేసే వరకు ఉద్యమాన్ని కొనసాగిస్తా -
మని ప్రకటించారు.
విద్యార్థి సంఘం ప్రదర్శన 
సీజేపీ నాయకుల నిర్బంధాన్ని వ్యతిరేకిస్తూ మం-
గళవారం దిశ విద్యార్థి సంఘం కార్యకర్తలు 
కన్నాట్ ప్లేస్ నుంచి ప్రదర్శన నిర్వహించారు. 
సౌరవ్ దాస్, అశుతోష్ రాంకా తదితరులను 
తక్షణమే విడుదల చేయాలని డిమాండ్ చేశారు. 
జంతర్‌‌మంతర్‌‌ను తిరిగి ప్రజల నిరసన వేదికగా 
గుర్తించాలని కోరారు. యువత, విద్యార్థు లు 
పెద్ద సంఖ్యలో నిరసనల్లో  పాల్గొ నాలని పిలుపు -
నిచ్చారు.
రాహుల్ గాంధీ పిటిషన్‌‌కు 14 అభ్యంతరాలు
సోమవారం రాహుల్ గాంధీ, మల్లికార్జు న ఖర్గే 
సహా 11 మంది ఇండి కూటమి నాయకులు 
ఎన్నికల సంఘంపై సుప్రీంకోర్టు లో ఉమ్మడి 
పిటిషన్ దాఖలు చేశారు. ఎస్ఐఆర్ ప్రక్రియలో 
అవకతవకలు జరిగాయన్న ఆరోపణలపై స్వ-
తంత్ర విచారణ, వోటర్ల తొలగింపుపై ఆడిట్, 
ఎన్నికల సంఘం అంతర్గత నిర్ణయాలకు సం-
బంధించిన రికార్డు ల సమర్పణ, ఎస్ఐఆర్‌‌పై 
తాత్కాలిక నిలుపుదల వంటి ఉపశమనాలను 
కోరారు. అయితే పిటిషన్‌‌ను పరిశీలించిన సు -
ప్రీంకోర్టు  రిజిస్ట్రీ 14 అభ్యంతరాలు గుర్తించింది. 
కోర్టు  ఫీజులో రూ.220 లోటు, తొమ్మిది మంది 
పిటిషనర్ల తరఫున అవసరమైన వకాలత్‌‌నా-
మాలు లేకపోవడం, మల్లికార్జు న ఖర్గే గుర్తింపు 
కార్డు  ప్రతిలో స్పష్టత లేకపోవడం, కొన్ని పత్రాల్లో  
పేజీలు కనిపించకపోవడం తదితర లోపాలను 
పేర్కొంది. జ్ఞా నేశ్ కుమార్‌‌తోపాటు మిగిలిన 
ఇద్దరు ఎన్నికల కమిషనర్లను వ్యక్తిగత ప్రతి -
వాదులుగా ఎందుకు చేర్చారన్న అంశంపైనా 
వివరణ కోరింది. ఈ అభ్యంతరాలు పరిష్కరిం-
చకపోవడంతో మంగళవారం పిటిషన్ విచారణ 
జాబితాలో చేరలేదు. లోపాలను సరిదిద్దిన 
తర్వాత విచారణకు తీసుకుంటామని ప్రధాన 
న్యాయమూర్తి జస్టిస్ సూర్యకాంత్ నేతృత్వంలోని 
ధర్మాసనం తెలిపింది..అందువల్ల ఎస్ఐఆర్‌‌ను ని -
లిపివేస్తూ సుప్రీంకోర్టు  మంగళవారం ఎలాంటి 
ఉత్తర్వులు జారీ చేయలేదు.
ఇండి కూటమి ప్రదర్శనపై రెండు కేసులు
సోమవారం రాహుల్ గాంధీ నేతృత్వంలో 
నిర్వహించిన ఇండియా కూటమి ప్రదర్శనకు 
సంబంధించి దిల్లీ పోలీసులు రెండు ఎఫ్‌‌ఐఆర్‌‌లు 
నమోదు చేసినట్లు  మంగళవారం వెల్లడైంది. 
బారాఖంబా రోడ్డు , తిలక్ మార్గ్ పోలీస్ స్టేషన్ల -
లో కేసులు నమోదయ్యాయి. అనుమతి లేకుండా 
ప్రదర్శన నిర్వహించడం, బారికేడ్లను ధ్వంసం 
చేయడం, రహదారులపై రాతలు రాయడం 
వంటి ఆరోపణలను పోలీసులు పేర్కొన్నారు. ఒక 
ట్రక్కుతో బారికేడ్లకు నష్టం కలిగించినట్లు  కూడా 

ఆరోపించారు. గత పది రోజులుగా జరిగిన నిర -
సనలకు సంబంధించి దిల్లీలోని వివిధ పోలీస్ స్టే -
షన్లలో రెండు డజన్లకుపైగా ఎఫ్‌‌ఐఆర్‌‌లు నమో-
దైనట్లు  , అక్టో బర్ 10 నిరసనల సందర్భంగా 20 
మందికిపైగా అరెస్టయి, అనంతరం బెయిల్‌‌పై 
విడుదలైనట్లు  తెలుస్తోంది.
మహిళా జర్నలిస్టు లపై దాడుల ఆరోపణలు: 
సుప్రీంకోర్టు  స్పందన
మంగళవారం మరో ముఖ్యమైన పరిణామంగా 
నిరసనలను కవర్ చేస్తున్న మహిళా జర్నలిస్టు -
లపై పోలీసుల దాడులు, అక్రమ నిర్బంధం 
జరిగాయన్న ఆరోపణలను సుప్రీంకోర్టు  పరిశీ -
లించింది. నెట్‌‌వర్క్ ఆఫ్ విమెన్ ఇన్ మీడియా, 
ఇండియా (ఎన్‌‌డబ్ల్యూ ఎంఐ) దాఖలు చేసిన పిటి -
షన్‌‌ను సీనియర్ న్యాయవాది ఇందిరా జైసింగ్ 
ప్రధాన న్యాయమూర్తి దృష్టికి తీసుకెళ్లా రు. విధి 
నిర్వహణలో ఉన్న జర్నలిస్టు లను అడ్డు కోవడం, 
బలవంతంగా తరలించడం, గుర్తింపు కార్డు లు 
చూపించినప్పటికీ నిర్బంధించడం వంటి 
ఆరోపణలను పిటిషన్‌‌లో ప్రస్తావించారు. ఈ 
అంశాలపై వివరణ ఇవ్వడానికి గురువారం, 
అక్టో బర్ 15న సీనియర్ దిల్లీ పోలీసు అధికారి 
హాజరుకావాలని ప్రధాన న్యాయమూర్తి కోరారు. 
పాత్రికేయుల భద్రత, నిరసనల సమయంలో 
వార్తా సేకరణకు స్వేచ్ఛ, పోలీసుల వ్యవహారశై -
లికి సంబంధించిన మార్గదర్శకాలను పిటిషనర్లు  
కోరుతున్నారు.
నిరసనల కేసుల విచారణ 15కు వాయిదా
అక్టో బర్ 10 నిరసనల సందర్భంగా మెట్రో స్టేష-
న్ల మూసివేత, రైళ్ల రాకపోకలకు అంతరాయం, 
పోలీసు నిర్బంధాలు, ప్రజల స్వేచ్ఛాయుత రా-
కపోకలపై ఆంక్షలకు సంబంధించిన పిటిషన్ల 
విచారణను సుప్రీంకోర్టు  గురువారం అక్టో బర్ 
15కు వాయిదా వేసింది. ధర్మాసనంలోని 
జస్టిస్ వి. మోహన అనారోగ్యంతో ఉండటంతో 
విచారణ వాయిదా పడింది. కేంద్ర ప్రభుత్వం 
తరఫున సొలిసిటర్ జనరల్ తుషార్ మెహతా 
స్పందిస్తూ, కోర్టు  ఆదేశాల అమలుకు సంబం-
ధించిన అఫిడవిట్ సిద్ధంగా ఉందని, మరికొ -
న్ని వివరాలు చేర్చేందుకు అవకాశం ఇవ్వా-
లని కోరారు. ధర్మాసనం అదనపు సమయం 
మంజూరు చేసింది. ఇది రాహుల్ గాంధీ 
సంయుక్త పిటిషన్‌‌కు సంబంధించిన విచారణ 
కాకుండా, నిరసనలపై పోలీసు ఆంక్షలకు సం-
బంధించిన ప్రత్యేక విచారణ.
దిల్లీ హైకోర్టు లో నిరసన హక్కుపై విచారణ
నిరసనల నిర్వహణ, పోలీసుల ఆంక్షలు, జంత -
ర్‌‌మంతర్‌‌లో ప్రదర్శనలకు అనుమతి అంశాలపై 
మంగళవారం దిల్లీ హైకోర్టు లో విచారణ 
జరిగింది. తాత్కాలిక ప్రధాన న్యాయమూర్తి 
జస్టిస్ నితిన్ డబ్ల్యూ . సాంబ్రే, జస్టిస్ సంజయ్ 
శర్మల ధర్మాసనం సంబంధిత పిటిషన్లను పరి-
శీలించింది. అక్టో బర్ 10న జంతర్‌‌మంతర్, 
కన్నాట్ ప్లేస్ పరిసరాల్లో  నిరసనకారులపై గుర్తు-
తెలియని వ్యక్తులు దాడులు చేశారన్న ఆరోపణ -

లపై ఎన్‌‌ఎస్‌‌యూఐ జాతీయ అధ్యక్షుడు వినోద్ 
జాఖర్ స్వతంత్ర విచారణ కోరారు. దాడులకు 
సంబంధించినవిగా పేర్కొన్న తొమ్మిది వీడియో -
లను పిటిషన్‌‌లో ఆధారాలుగా సమర్పించారు. 
సీసీటీవీ రికార్డు లను భద్రపరచాలని కోరారు. 
అయితే పిటిషన్ విచారణార్హతపై కేంద్ర ప్రభు-
త్వం అభ్యంతరాలు వ్యక్తం చేసింది. మూడు 
వారాల్లో  ప్రాథమిక అభ్యంతరాలను సమ-
ర్పించేందుకు కోర్టు  అవకాశం ఇచ్చింది. ఈ 
పిటిషన్‌‌పై తదుపరి విచారణ నాలుగు వారాల 
తర్వాత జరగనుంది. మరోవైపు నిరసనల సంద-
ర్భంగా బారికేడ్లు , రహదారుల మూసివేత వల్ల 
రూ.2,000 కోట్ల వ్యాపార నష్టం జరిగిందని 
వ్యాపార సంఘాలు కోర్టు ను ఆశ్రయించాయి.  
నిరసనల నిర్వహణకు సంబంధించిన ఇతర 
పిటిషన్ల విచారణను హైకోర్టు  అక్టో బర్ 16కు 
వాయిదా వేసింది.
20 వరకు అదనపు బలగాలు  
కొనసాగించాలని విజ్ఞప్తి
దిల్లీలో నిరసనలు మరింత విస్తరించే అవకాశం 
ఉందన్న అంచనాతో కేంద్ర సాయుధ పోలీసు 
బలగాలకు చెందిన 273 కంపెనీల మోహ-
రింపును అక్టో బర్ 20 వరకు పొడిగించాలని 
దిల్లీ పోలీసులు కేంద్ర హోం మంత్రిత్వ శాఖను 
కోరారు. ఇప్పటికే మొత్తం 301 కంపెనీల మో-
హరింపునకు అనుమతి ఇచ్చినట్లు  అధికార 
వర్గా లు తెలిపాయి. అయితే వాటిలో కొన్ని 
కంపెనీలు ఇంకా దిల్లీకి చేరలేదని పేర్కొన్నా-
యి. జంతర్‌‌మంతర్, ఎన్నికల సంఘం కార్యా-
లయం, పార్లమెంట్, ఇండియా గేట్ పరిసరాల్లో  
కొత్త నిరసనలు జరిగే అవకాశాన్ని పోలీసులు 
తమ విజ్ఞప్తిలో ప్రస్తావించారు.
జంతర్‌‌మంతర్‌‌ను పునరుద్ధరించాలని ఇండి 
కూటమి డిమాండ్
జంతర్‌‌మంతర్‌‌ను అధికారిక నిరసన స్థలంగా 
తిరిగి గుర్తించాలని ఇండియా కూటమి 
నాయకులు డిమాండ్ చేశారు. ఆర్జేడీ నేత తేజస్వీ 
యాదవ్ ఎన్నికల సంఘం పనితీరును విమర్శి-
స్తూ, ప్రజాస్వామ్యాన్ని పరిరక్షించేందుకు ప్రతిప -
క్షాలు ఐక్యంగా పోరాడతాయని ప్రకటించారు. 
రాహుల్ గాంధీ కూడా రాజ్యాంగ పరిరక్షణ 
కోసం జరుగుతున్న పోరాటంలో ప్రతిపక్షాలు, 
ప్రజాసంఘాలు కలిసే ఉన్నాయని పేర్కొన్నారు. 
కాంగ్రెస్ అధ్యక్షుడు మల్లికార్జు న ఖర్గే ఇండియా 
కూటమి నిరసనలు విజయవంతమయ్యాయని 
వ్యాఖ్యానించారు.
గురువారం సుప్రీంకోర్టు  విచారణ కీలకం
మంగళవారం పరిణామాలతో ఎన్నికల 
సంఘంపై జరుగుతున్న రాజకీయ ఉద్యమానికి 
న్యాయపరమైన అంశాలు మరింత ప్రాధాన్యం 
సంతరించుకున్నాయి. రాహుల్ గాంధీ ఉమ్మడి 
పిటిషన్‌‌లోని 14 అభ్యంతరాలను ప్రతిపక్షాల 
న్యాయవాదులు ఎప్పుడు పరిష్కరిస్తారన్నది ఒక 
ముఖ్యమైన ప్రశ్నగా మారింది. అక్టో బర్ 15న 
నిరసనలపై పోలీసు ఆంక్షలకు సంబంధించిన 
కేసులు, మహిళా జర్నలిస్టు లపై దాడుల ఆరోప -
ణల అంశం సుప్రీంకోర్టు  ముందుకు రానున్నా-
యి. అక్టో బర్ 16న జంతర్‌‌మంతర్ నిరసనల 
అనుమతులు, ప్రజల రాకపోకలపై ఆంక్షలకు 
సంబంధించిన అంశాలను దిల్లీ హైకోర్టు  తిరిగి 
పరిశీలించనుంది. జంతర్‌‌మంతర్‌‌ను అధికా -
రిక నిరసన స్థలంగా పునరుద్ధరిస్తారా, సీజేపీ 
నాయకులపై కొత్తగా కేసులు నమోదు చేస్తారా, 
ఇండి కూటమి తదుపరి కార్యక్రమం ఏమిటన్న 
అంశాలపై స్పష్టత రావాల్సి ఉంది.

దేశమంతా నిరసన వేదిక అవుతుంది

•	 తూప్రాన్ మహంకాళి 
దేవాలయంలో   నటీమణుల 
ప్రత్యేక పూజలు

తూప్రాన్ అక్టో బర్ 13 సిరి న్యూస్

నవదుర్గ నవరాత్రి ఉత్సవాల్లో  భాగంగా 
తూప్రాన్ మున్సిపల్ పట్టణ పరిధిలోని 
మహంకాళి దేవాలయంలో నిర్వహించే 
నవరాత్రుల్లో  అమ్మవారిని ప్రముఖ నటీమ-
ణులు బిగ్ బాస్ ఫేమ్  ఆశు రెడ్డి ప్రవీణా -
లు, వారి కుటుంబ సభ్యులు రాకేష్ రెడ్డి 
అనిల్ దంపతులతో అమ్మవారికి ప్రత్యేక 
పూజలు నిర్వహించి దేవాలయం వద్ద 

సందడి చేశారు. ఆర్యవైశ్య సంఘం రాష్ట్ర 
నాయకులు కుడిపాక నారాయణ గుప్తా 
ఆధ్వర్యంలో ప్రముఖ నటిమణులు దేవాల -
యానికి విచ్చేసి అమ్మవారికి కుంభహారతి 
ప్రత్యేక పూజలు నిర్వహించారు బిగ్ బాస్ 
నటీమణులు  దేవాలయంలో  అభిమాను-
లు సెల్ఫీ తీసుకొని సందడి చేశారు ఈ కా -
ర్యక్రమంలో నిర్వాహకులు కోటేశ్వరరావు 
తాటి విట్టల్ శంకరంపేట్ నాగరాజు గౌడ్ 
సూర్య ప్రకాష్ గౌడ్ గడ్డం శ్రీనివాస్ శ్రీనివా-
స్ రెడ్డి వేణుగోపాల్ తాటి విట్టల్ పోతరాజు 
నాగరాజు మధు చందు తదితరులు పాల్గొ -
న్నారు

•	 పీఆర్టీయూ అధ్యక్ష , ప్రధాన 
కార్యదర్శులు సుంకరి కృష్ణ, 
సామ్య నాయక్.

మెదక్  అక్టో బర్,13(సిరి న్యూస్)

 పిఆర్టియు రాష్ట్ర కౌన్సిల్ సమావేశాన్ని విజ-
యవంతం చేయాలని మెదక్ జిల్లా  అధ్యక్ష 
కార్యదర్శులు సుంకరి కృష్ణ సౌమ్య నాయక్ 
లు మంగళవారం పిలుపునిచ్చారు. ఈ 
సందర్భంగా మెదక్ పట్టణంలోని పిఆర్టి-
యు కార్యాలయంలో మాట్లా డారు.ఈనెల  
15,16 వ తేదీలలో నల్గొం డ పట్టణంలో జీ 

ఎం గార్డెన్స్ లో జరిగే పిఆర్టియు  6వ రాష్ట్ర 
కౌన్సిల్ సమావేశానికి రాష్ట్ర నలుమూలల 
నుండి ఉపాధ్యాయులు,మెదక్ జిల్లా లోని 
మండల అధ్యక్ష,ప్రధాన కార్యదర్శులు ఉపా-
ధ్యాయులు ప్రాథమిక సభ్యులు పెద్ద ఎత్తున 
హాజరై అధిక సంఖ్యలో పాల్గొ ని ఈ కార్యక్ర -
మాన్ని విజయవంతం చేయాలన్నారు.ఈ  
కార్యక్రమంలో రాష్ట్ర అసోసియేట్ అధ్యక్షు-
లు ఎల్.మల్లా రెడ్డి,మెదక్ మండల ప్రధాన 
కార్యదర్శి  ఇమ్మడి సంతోష్ కుమార్,చిన్న 
శంకరంపేట ప్రధాన కార్యదర్శి హరిబాబు 
తదితరులు పాల్గొన్నా రు.

•	 రాహుల్‌ గాంధీ 
ఆరోపణలు 
నిరాధారమంటూ బీజేపీ 
ఎదురుదాడి 

•	 మాజీ సీఈసీ ఎంఎస్‌ 
గిల్‌కు కేంద్ర మంత్రి పదవి 
ఇచ్చారని విమర్శ 

ప్రధాన ఎన్నికల కమిషనర్‌ (సీఈసీ) 
జ్ఞా నేశ్‌ కుమార్‌కు వ్యతిరేకంగా కాంగ్రెస్‌, 
ఇండియా కూటమి నేతలు నిరసనలు 
కొనసాగిస్తున్న నేపథ్యంలో బీజేపీ ఎదురు-
దాడికి దిగింది. కాంగ్రెస్‌ గతంలో ఎన్నికల 
కమిషనర్లకు పదవీ విరమణ అనంతరం 
రాజకీయ పదవులు కట్టబెట్టిందని కేంద్ర 
వాణిజ్య, పరిశ్రమల శాఖ మంత్రి పీయూష్‌ 
గోయల్‌ ఆరోపించారు. రాహుల్‌ గాంధీ 
చేస్తున్న విమర్శలు అవాస్తవమైనవని, నిరా-
ధారమైనవని పేర్కొన్నారు.
మాజీ ప్రధాన ఎన్నికల కమిషనర్‌ ఎంఎస్‌ 
గిల్‌కు కాంగ్రెస్‌ హయాంలో కేంద్ర మంత్రివ-
ర్గంలో స్థా నం కల్పించిన విషయాన్ని గోయల్‌ 
ప్రస్తావించారు. ఎన్నికల కమిషనర్‌గా పనిచే-
సిన గిల్‌ అనంతరం రాజ్యసభ సభ్యుడిగా, 
కేంద్ర మంత్రిగా బాధ్యతలు నిర్వహించా-
రని గుర్తుచేశారు. ఎన్నికల కమిషనర్లకు 
రాజకీయ పదవులు ఇవ్వడం ద్వారా వారు 
గతంలో చేసిన పనులకు ప్రతిఫలం అందిం-
చినట్లు గా కనిపిస్తోందని విమర్శించారు.

శేషన్‌, చావ్లా  నియామకాలపైనా ప్రశ్నలు
మాజీ ప్రధాన ఎన్నికల కమిషనర్‌ టీఎన్‌ 
శేషన్‌ పదవీకాలం 1996 డిసెంబరులో 
ముగిసిన అనంతరం, 1997లో కాంగ్రెస్‌ 
ప్రభుత్వం ఆయనను గవర్నర్‌గా నియ -
మించిందని గోయల్‌ ఆరోపించారు. ఎన్ని-
కల కమిషనర్లకు పదవీ విరమణ తర్వాత 
రాజకీయ పదవులు ఇవ్వడంపై కాంగ్రెస్‌ 
సమాధానం చెప్పాలని డిమాండ్‌ చేశారు.
మాజీ ఎన్నికల కమిషనర్‌ నవీన్‌ చావ్లా  ని-
యామకాన్ని కూడా బీజేపీ ప్రస్తావించింది. 
2005లో ఆయన నియామకంలో అప్పటి 
ప్రధాని, కేంద్ర ప్రభుత్వ పాత్ర ఉందని 
గోయల్‌ పేర్కొన్నారు. కేరళ ప్రధాన ఎన్ని-
కల అధికారిగా పనిచేసిన టికారాం మీనా 
అనంతరం రాజస్థా న్‌ కాంగ్రెస్‌ మేనిఫెస్టో  
కమిటీలో చేరారని ఆరోపించారు. ఎన్నికల 
కమిషన్‌ వ్యవహారంపై కాంగ్రెస్‌ చేస్తున్న వి -
మర్శలకు, గతంలో ఆ పార్టీ అనుసరించిన 
వైఖరికి మధ్య ఉన్న వ్యత్యాసాన్ని ప్రజలు 
గమనించాలని బీజేపీ నేతలు పేర్కొన్నారు.

అమ్మవారిని దర్శించుకున్న 
బిగ్ బాస్ యాంకర్స్

పిఆర్టియు రాష్ట్ర  సమావేశాన్ని  
విజయవంతం చేయండి

ఎన్నికల కమిషనర్లకు  
పదవులిచ్చింది కాంగ్రెస్‌ కాదా?

•	 నకిలీ వార్తలు  
వ్యాప్తి చేసిన సోషల్ 
మీడియా ఖాతాలపై ఢిల్లీ 
పోలీసుల దర్యాప్తు 

•	 పాకిస్థాన్‌కు చెందిన 
ఖాతాల పాత్రపై 
అనుమానాలు 

•	 నిరసనల్లో మరణాలు 
సంభవించాయంటూ 
తప్పుడు ప్రచారం 

•	 సుమారు 500 సోషల్ 
మీడియా పోస్టుల 
తొలగింపు 

•	 ఇండియా కూటమి 
మార్చ్‌పైనా రెండు 
ఎఫ్‌ఐఆర్‌లు నమోదు

ప్రధాన ఎన్నికల కమిషనర్‌ (సీఈసీ) జ్ఞా నేశ్‌ 
కుమార్‌కు వ్యతిరేకంగా ఢిల్లీలో జరిగిన నిర -
సనల నేపథ్యంలో సోషల్‌ మీడియాలో నకిలీ 
వార్తలు, తప్పుడు కథనాలు వ్యాప్తి చెందినట్లు  
ఆరోపణలు వెల్లువెత్తా యి. ఈ వ్యవహారంపై 
ఢిల్లీ పోలీసులు దర్యాప్తు చేపట్టా రు. తప్పుడు 
సమాచారాన్ని ప్రచారం చేసినట్లు  అను -
మానిస్తున్న ఖాతాలపై ఇప్పటికే నాలుగు 
ఎఫ్‌ఐఆర్‌లు నమోదు చేసినట్లు  సమాచారం. 
దేశానికి వ్యతిరేకంగా కంటెంట్‌ సృష్టించ -

డం, ప్రజల్లో  ఆందోళన రేకెత్తించడం, శాంతి -
భద్రతలకు విఘాతం కలిగించే ప్రయత్నాలు 
జరిగినట్లు  పోలీసులు అనుమానిస్తున్నారు.
పాకిస్థాన్‌  ఖాతాల పాత్రపై దర్యాప్తు
ఇంటెలిజెన్స్‌ వర్గా ల సమాచారం ప్రకారం.. 
పాకిస్థాన్‌కు  చెందిన కొన్ని సోషల్‌ మీడియా 
ఖాతాలు తప్పుడు కథనాల వ్యాప్తిలో చురుగ్గా  
వ్యవహరించినట్లు  అధికారులు గుర్తించారు. 
అక్టో బర్‌ 10న జరిగిన ఎస్‌ఐఆర్‌ నిరసనల్లో  
మరణాలు సంభవించాయంటూ కొన్ని 
ఖాతాలు ప్రచారం చేసినట్లు  పోలీసులు 
పేర్కొన్నారు. భారతీయులుగా నటిస్తూ నకిలీ 
వీడియోలు, తప్పుదారి పట్టించే సమాచారాన్ని 
వ్యాప్తి చేసినట్లు  అనుమానిస్తున్నారు. ప్రజల్లో  
భయాందోళనలు, అశాంతి తలెత్తకుండా 
ఉండేందుకు సుమారు 500 సోషల్‌ మీడియా 
పోస్టు లను తొలగించినట్లు  అధికారులు వెల్ల -

డించారు.
నిరసనలపై వేర్వేరు కేసులు
అక్టో బర్‌ 10న జంతర్‌ మంతర్‌ వద్ద నిరసన 
తెలిపేందుకు వెళ్తున్న కాక్రోచ్‌ జనతా పార్టీ 
(సీజేపీ) కన్వీనర్‌ అభిజిత్‌ దీప్కే, కో-కన్వీనర్లు  
అశుతోష్‌ రాంకా, సౌరవ్‌ దాస్‌లను ఢిల్లీ 
పోలీసులు విమానంలో అరెస్టు  చేశారు. 
అనంతరం మరుసటి రోజు షరతులతో 
విడుదల చేశారు.
మరోవైపు, సోమవారం సుప్రీంకోర్టు  వైపు 
ఇండియా కూటమి నేతలు చేపట్టిన మా -
ర్చ్‌పైనా ఢిల్లీ పోలీసులు రెండు ఎఫ్‌ఐఆర్‌లు 
నమోదు చేశారు. భారతీయ నాగరిక్‌ సురక్షా 
సంహిత (బీఎన్‌ఎస్‌ఎస్‌)లోని సెక్షన్‌ 163 
కింద విధించిన ఆంక్షలను ఉల్లంఘించా -
రనే ఆరోపణలపై ఈ కేసులు నమోదైనట్లు  
సమాచారం.

సీఈసీ నిరసనల వేళ ఫేక్ ప్రచారం.. 4 ఎఫ్‌ఐఆర్‌లు ఎల్లమ్మ 
ఆలయంలో  
రామచందర్ రావు 
ప్రత్యేక పూజలు
హైదరాబాద్, ప్రజాతంత్ర, అక్టో బర్ 
13 : దేవీ శరన్నవరాత్రి ఉత్సవాల సం-
దర్భంగా బీజేపీ రాష్ట్ర అధ్యక్షుడు ఎన్.
రామచందర్ రావు బల్కంపేట ఎల్లమ్మ 
అమ్మవారి ఆలయాన్ని మంగళవారం 
దర్శించి ప్రత్యేక పూజలు నిర్వహించా-
రు. ఈ సందర్భంగా జగన్మాత ఎల్లమ్మ 
తల్లి ఆశీస్సులతో ప్రజలందరూ ఆయు -
రారోగ్యాలు, సుఖశాంతులతో వర్ధిల్లా ల-
ని, రైతన్నల పంటలు సమృద్ధిగా పండి 
రాష్ట్రం పాడిపంటలతో సుభిక్షంగా 
ఉండాలని ప్రార్థించినట్లు  తెలిపారు. 
రాష్ట్ర ప్రజలందరికీ ఆయన శరన్నవరా-
త్రుల శుభాకాంక్షలు తెలియజేశారు. 
ఈ కార్యక్రమంలో పలువురు పార్టీ 
ముఖ్య నాయకులు, కార్యకర్తలు పాల్గొ -
న్నారు.

•	 రేణుక ఎల్లమ్మను 
దర్శించుకుంటే సర్వశుభాలు 

•	  పాల్వంచ సబిత శ్రీదర్ గౌడ్  
దంపతులు 

కుల్చారం అక్టో బర్ 13 (సిరి న్యూస్)

 కొల్చారం: ఆదిశక్తి పరాశక్తి శ్రీ రేణుక 
ఎల్లమ్మను దర్శించుకుంటే భక్తులందరికీ 
శుభాలు కలుగుతాయని పాల్వంచ సబిత 
శ్రీదర్ గౌడ్ దంపతులు అన్నారు. కొల్చారం 
మండల కేంద్రంలోని శ్రీ రేణుక మాత 
ఆలయంలో మంగళవారం సందర్భంగా  
ప్రత్యేక పూజా కార్యక్రమాలు నిర్వహించా -
రు. కొల్చారం గ్రామానికి చెందిన పాల్వంచ 
సబిత శ్రీదర్ గౌడ్ దంపతులు అమ్మవారికి 
అభిషేకం, అలంకరణ, అర్చన కార్యక్రమా -
లను నిర్వహించారు. ఆలయ అర్చకులు 
పులుగుర్త నాగరాజు శర్మ ప్రథమ శిష్యుడు 
నారాయణ శర్మ మంత్రోచ్ఛారణల మధ్య 
పూజా కార్యక్రమాలను ఘనంగా నిర్వహిం -
చారు. ఈ సందర్భంగా అమ్మవారిని ప్రత్యే -
కంగా అలంకరించి భక్తిశ్రద్ధలతో పూజలు 
చేశారు.పూజా కార్యక్రమాలకు భక్తులు 
అధిక సంఖ్యలో హాజరై అమ్మవారిని దర్శిం -
చుకుని తీర్థప్రసాదాలు స్వీకరించారు. తల్లి 
రేణుక ఎల్లమ్మ ఆశీస్సులు ప్రజలందరిపై 
ఉండాలని, గ్రామ ప్రజలు సుఖసంతోషా-

లతో, ఆయురారోగ్యాలతో ఉండాలని 
దంపతులు అమ్మను వేడుకున్నారు. ఈ 
కార్యక్రమంలో మాజీ సర్పంచ్  రాజ గౌడ్,  
రామకృష్ణ గౌడ్, అశోక్ గౌడ్, రామాగౌడ్, 
లక్ష్మీ నారాయణ గౌడ్, కృష్ణ గౌడ్ (కిట్టు ),  
సంజీవ్ రావు, సుధాకర్ గౌడ్,  పాపగౌడ్, 
శివకుమార్ గౌడ్, శివ గౌడ్, రేగల్ల రితిన్ 
తదితరులు పాల్గొన్నా రు.

కొల్చారంలో రేణుక ఎల్లమ్మకు 
ప్రత్యేక పూజలు

•	 రాజేందర్ బిజెపి *జిల్లా 
ఉపాధ్యక్షులు 

కొల్చారం అక్టో బర్ 13 (సిరి న్యూస్)

తెలంగాణ సాయుధ పోరాటంలో నిజాం 
పాలనకు, రజాకార్లకు వ్యతిరేకంగా 
ధైర్యంగా పోరాడిన వీరనారి చాకలి 
ఐలమ్మ విగ్రహాన్ని ధ్వంసం చేసిన వారిని 
వెంటనే గుర్తించి అరెస్టు  చేయాలని మెదక్ 
జిల్లా  బిజెపి ఉపాధ్యక్షుడు మాజీ సర్పంచ్ 
రాజేందర్ డిమాండ్ చేశారు. ఈ సందర్భం-
గా రాజేందర్ మాట్లా డుతూ.. భూమి, భుక్తి, 
ఆత్మగౌరవం కోసం పోరాడి, తెలంగాణ 
ప్రజల గుండెల్లో  చిరస్థా యిగా నిలిచిన 
చాకలి ఐలమ్మ గారి విగ్రహాన్ని ధ్వంసం 
చేయడం తీవ్రంగా బాధాకరమని అన్నారు. 
ఈ ఘటన మెదక్ జిల్లా  ప్రజలను దిగ్భ్రాం-
తికి గురిచేసిందని పేర్కొన్నారు.* మహనీ-

యుల విగ్రహాలకు రక్షణ కల్పించాల్సిన 
బాధ్యత ప్రభుత్వంపై ఉందని, ఇలాంటి 
ఘటనలు చోటుచేసుకోవడం ఆందోళనకర -
మని అన్నారు. విగ్రహాలను ధ్వంసం చేసిన 
దుండగులను పోలీసులు వెంటనే గుర్తించి 
కఠిన చర్యలు తీసుకోవాలని డిమాండ్ 
చేశారు. మెదక్ పట్టణంలోని అన్ని మహ-
నీయుల విగ్రహాల వద్ద సీసీ కెమెరాలు 
ఏర్పాటు చేసి, నిరంతర పర్యవేక్షణ చేపట్టా -
లని అధికారులను కోరారు. భవిష్యత్తులో 
ఇలాంటి ఘటనలు పునరావృతం కాకుండా 
ప్రభుత్వం, పోలీసు యంత్రాంగం తగిన 
భద్రతా చర్యలు చేపట్టా లని రాజేందర్ 
డిమాండ్ చేశారు.* ఈ మీడియా సమావే-
శంలో జిల్లా  బిజెపి ఉపాధ్యక్షుడు రాజేందర్,  
మండల అధ్యక్షుడు రాకేష్, ప్రధాన కార్యద -
ర్శి లక్ష్మణ్, మహిపాల్, కుమార్, వనమాల 
రాజు లు పాల్గొన్నా రు.

చాకలి ఐలమ్మ విగ్రహాన్ని ధ్వంసం 
చేసిన వారిని వెంటనే అరెస్టు  చేయాలి

•	 ఈవీఎంలపై కాంగ్రెస్‌‌ 
ఆరోపణలు అబద్ధాలంటూ 
విమర్శ 

•	 బ్యాలెట్‌‌ పేపర్‌‌ ఎన్నికల్లోనూ 
కాంగ్రెస్‌‌ గెలవలేదని వ్యాఖ్య 

•	 ఎస్‌‌ఐఆర్‌‌పై ఆరోపణలు మాని 
ఆత్మపరిశీలన చేసుకోవాలని 
హితవు 

•	 గుజరాత్‌‌లో 41 ఏళ్లుగా 
కాంగ్రెస్‌‌ గెలవలేదని 
గుర్తుచేసిన కేంద్ర మంత్రి 

•	 పలు రాష్ట్రాల్లో బీజేపీ 
విజయాలను ప్రస్తావిస్తూ 
రాహుల్‌‌పై ఎదురుదాడి

న్యూఢిల్లీ, అక్టో బర్‌‌ 13: 

ఎన్నికల్లో  బీజేపీ విజయాలను ఈవీఎంల 
అక్రమాలుగా చిత్రీకరిస్తున్నారంటూ కాంగ్రెస్‌‌ 
అగ్రనేత రాహుల్‌‌ గాంధీపై కేంద్ర హోంమంత్రి 
అమిత్‌‌ షా తీవ్రస్థా యిలో విరుచుకుపడ్డా రు. 

2029 ఎన్నికల్లో  రాహుల్‌‌ గాంధీ ఘోర పరాజ-
యానికి సిద్ధంగా ఉండాలని వ్యాఖ్యానించారు. 
మంగళవారం ఆయన మాట్లా డుతూ.. కాంగ్రెస్‌‌ 
తన ఓటమికి ఈవీఎంలను కారణంగా చూపు-
తోందని, గుజరాత్‌‌లోని గాంధీనగర్‌‌ మున్సిప -
ల్‌‌ ఎన్నికలు బ్యాలెట్‌‌ పేపర్లతో నిర్వహించినా 
ఆ పార్టీ గెలవలేకపోయిందని అన్నారు. దీనిని 
బట్టి కాంగ్రెస్‌‌ ఆరోపణల్లో  వాస్తవం లేదని పేర్కొ -
న్నారు.
ఎస్‌‌ఐఆర్‌‌పై విమర్శలకు కౌంటర్‌‌
స్పెషల్‌‌ ఇంటెన్సివ్‌‌ రివిజన్‌‌ (ఎస్‌‌ఐఆర్‌‌) ప్రక్రియ-
పై కాంగ్రెస్‌‌ చేస్తున్న ఆరోపణలను అమిత్‌‌ షా 
తప్పుబట్టా రు. ఎస్‌‌ఐఆర్‌‌ 2024 తర్వాతే ప్రారం -
భమైందని, అంతకుముందు నుంచే కాంగ్రెస్‌‌ 
వరుసగా ఎన్నికల్లో  ఓడిపోతోందని ఎద్దేవా 
చేశారు. పార్టీ నాయకత్వం ఆత్మపరిశీలన చేసు-
కోవాలని రాహుల్‌‌ గాంధీకి సూచించారు. ఎన్ని -
కల్లో  బీజేపీ సాధిస్తున్న విజయాలను, ప్రధాని 
మోదీకి ఉన్న ప్రజాదరణను ఎస్‌‌ఐఆర్‌‌ అక్రమా -

లుగా కాంగ్రెస్‌‌ భావిస్తోందని విమర్శించారు.
పలు రాష్ట్రాల్లో   కాంగ్రెస్‌‌ ఓటములను ప్రస్తా విస్తూ ..
త్రిపుర, పశ్చిమబెంగాల్‌‌, గుజరాత్‌‌ వంటి రా-
ష్ట్రాల్లో   కాంగ్రెస్‌‌ దశాబ్దా లుగా అధికారంలోకి 
రాలేకపోతోందని అమిత్‌‌ షా గుర్తుచేశారు. గు-
జరాత్‌‌లో కాంగ్రెస్‌‌ చివరిసారిగా 41 ఏళ్ల క్రితం 
విజయం సాధించిందని వ్యాఖ్యానించారు. 
ఇటీవల పశ్చిమబెంగాల్‌‌, తమిళనాడు, పుదుచ్చే -
రి, అస్సాంలో జరిగిన ఉప ఎన్నికల్లో  కాంగ్రెస్‌‌ 
ఒక్క సీటు కూడా గెలవలేదని అన్నారు. అస్సాం -
లోని నౌగావ్‌‌లోనూ బీజేపీ విజయం సాధించిం -
దని పేర్కొన్నారు. రాజస్థా న్‌‌ స్థా నిక ఎన్నికల్లో  
బీజేపీ సాధించిన విజయాన్ని రాహుల్‌‌ గాంధీ 
గమనించాలని అమిత్‌‌ షా అన్నారు. రాష్ట్రంలో 
85 శాతం వార్డుల్లో   ఆప్‌‌ డిపాజిట్‌‌ కోల్పో -
యిందని పేర్కొన్నారు. త్రిపుర గ్రామ కమిటీ 
ఎన్నికల్లోనూ  బీజేపీ గెలిచిందని గుర్తుచేస్తూ, 
ఈ ఫలితాల నుంచి కాంగ్రెస్‌‌ పాఠాలు నేర్చుకో -
వాలని వ్యాఖ్యానించారు.

2029లో రాహుల్‌కు ఘోర పరాజయం తప్పదు: అమిత్ షా

పెద్ద శంకరంపేట, అక్టో బర్ 13, (సిరి న్యూస్):

దేవి శరన్నవరాత్రి ఉత్సవాలలో భాగంగా పెద్ద 
శంకరంపేట లో ఆర్యవైశ్య సంఘం ఆధ్వర్యం-
లో ఏర్పాటు చేసిన దుర్గా మాత మంటపం 
వద్ద, దుర్గా భవాని మందిరంలో మంగళవా-
రం మహిళలు నిర్వహించారు. వేద బ్రాహ్మణ 

పండితుల మంత్రోచ్ఛారణలతో సామూహికం-
గా  అధిక సంఖ్యలో మహిళలు కుంకుమార్చన 
కార్యక్రమం లో  పాల్గొన్నా రు. గడి కోటలో, 
మాధవ నగర్ కాలనీలో,  ఆర్య వైశ్య సంఘం 
ఆధ్వర్యంలో గంగపుత్ర యూత్ ఆధ్వర్యంలో 
ఏర్పాటు చేసిన దుర్గా మాత మండపాలలో అన్న-

పూర్ణ దేవిగా ప్రత్యేకంగా అమ్మ వారిని అలం-
కరించి భక్తులు ఉదయం సాయంత్రం ప్రత్యేక 
పూజ కార్యక్రమాలు చేశారు.

దుర్గమ్మ ఆలయంలో

శ్రీదేవి శరన్నవరాత్రి ఉత్సవాల్లో  భాగంగా పెద్ద 

శంకరంపేట లోని దుర్గమ్మ గుడిలో ఈరోజు 
అమ్మవారు శ్రీ అన్నపూర్ణ మాత అవతారంలో 
భక్తులకు దర్శనం ఇస్తారు.. ఈరోజు ఆలయంలో 
మహిళలు పెద్ద సంఖ్యలో సామూహిక కుంకుమా-
ర్చన లో పాల్గొన్నా రు

•	 బీపీ,షుగర్‌, కొలెస్ట్రాల్‌ను 
అదుపులో ఉంచుకోవాలి.

•	 యశోద హాస్పిటల్స్‌ న్యూరో వైద్య 
నిపుణుడు డాక్టర్‌ శివరామ్‌ రావు

మెదక్‌ అక్టో బర్,13(సిరి న్యూస్) 

బ్రెయిన్‌ స్ట్రో క్‌ పట్ల ప్రజలు అప్రమత్తంగా ఉండా-
లని,ముందస్తు జాగ్రత్తలు తీసుకోవడం ద్వారా 
స్ట్రో క్‌ ముప్పును గణనీయంగా తగ్గించుకోవచ్చని 
సికింద్రాబాద్‌ యశోద హాస్పిటల్స్‌కు చెందిన 
న్యూరో వైద్య నిపుణుడు డాక్టర్‌ శివరామ్‌ రావు 
సూచించారు. మంగళవారం మెదక్‌ ప్రెస్‌ క్లబ్‌లో 
నిర్వహించిన విలేకరుల సమావేశంలో ఆయన మా-
ట్లా డారు. మారుతున్న జీవనశైలి, అనారోగ్యకరమైన 
ఆహారపు అలవాట్లు , శారీరక శ్రమ తగ్గడం వంటి 
కారణాలతో ఆరోగ్య సమస్యలు పెరిగే అవకాశం 
ఉందన్నారు. ముఖ్యంగా రక్తపోటు, మధుమేహం, 
అధిక కొలెస్ట్రాల్‌  వంటి సమస్యలను నిర్లక్ష్యం 

చేయకుండా వైద్యుల పర్యవేక్షణలో నియంత్రిం-
చుకోవాలని సూచించారు. బ్రెయిన్‌ స్ట్రో క్‌ నివారణ, 
నరాల సంబంధిత సమస్యలు, ఆధునిక వైద్య చికిత్స-
లపై ఆయన అవగాహన కల్పించారు.
బీపీ,షుగర్‌ నియంత్రణ అత్యంత ముఖ్యం

బ్రెయిన్‌ స్ట్రో క్‌ ప్రమాదాన్ని తగ్గించుకోవాలంటే 
రక్తపోటు, మధుమేహం, కొలెస్ట్రా ల్‌ను నియంత్ర-
ణలో ఉంచుకోవడం అత్యంత అవసరమని డాక్టర్‌ 
శివరామ్‌ రావు తెలిపారు. పొగతాగడం, పొగాకు 
వినియోగం, అధిక మద్యపానం వంటి అలవాట్లకు 
దూరంగా ఉండాలని సూచించారు. ప్రతిరోజూ 
నడక, శారీరక వ్యాయామం చేయడంతో పాటు 
తగినంత నిద్రపోవడం, శరీర బరువును అదుపులో 
ఉంచుకోవడం ద్వారా ఆరోగ్యాన్ని కాపాడుకోవచ్చ-
న్నారు. ఇప్పటికే బీపీ, షుగర్‌ సమస్యలతో బాధపడు-
తున్నవారు వైద్యుల సూచనల మేరకు మందులు 
క్రమం తప్పకుండా వాడాలని తెలిపారు. రోజువారీ 

ఆహారంలో ఆకుకూరలు, కూరగాయలు, పండ్లు, 
పప్పుధాన్యాలు, చిరుధాన్యాలు, తృణధాన్యాలకు 
ప్రాధాన్యం ఇవ్వాలని సూచించారు. అధిక ఉప్పు, 

నూనె, కొవ్వు పదార్థా లు, స్వీట్లు , చక్కెర పానీయాల-
ను పరిమితం చేయాలన్నారు. ఫాస్ట్‌ఫుడ్‌, ప్రాసెస్‌ 
చేసిన ఆహారాన్ని తగ్గించుకోవాలని తెలిపారు. 
ఆహార నియమాలతో పాటు క్రమం తప్పకుండా 
వైద్య పరీక్షలు చేయించుకోవడం కూడా ముఖ్య-
మని పేర్కొన్నారు.నరాల బలహీనతకు బి12 
లోపం కూడా కారణమే!చేతులు,కాళ్లలో తిమ్మిర్లు, 
మంటలు, స్పర్శ తగ్గడం, కండరాల బలహీనత, 
నడకలో ఇబ్బందులు వంటి సమస్యలకు విటమిన్‌ 
బి12 లోపం కూడా ఒక కారణం కావచ్చని వివ-
రించారు. అయితే మధుమేహం, ఇతర పోషకా-
హార లోపాలు, నరాల సంబంధిత వ్యాధుల వల్ల 
కూడా ఇలాంటి లక్షణాలు కనిపించవచ్చన్నారు. 
పాలు, పెరుగు, గుడ్లు, చేపలు, మాంసం వంటి 
బి12 లభించే ఆహార పదార్థా లను తీసుకోవాలని 
సూచించారు. సమస్యలు కనిపిస్తే వైద్యులను సం-
ప్రదించి అవసరమైన పరీక్షలు చేయించుకోవాలని, 
సొంతంగా మందులు వాడకూడదని సూచించారు.

•	 సెన్సార్లు,అలారం వ్యవస్థల 
పనితీరుపై ఆరా.

•	  బ్యాంకు మేనేజర్లతో ఎస్పీ సమీక్ష.
•	 ఏటీఎం భద్రతా లోపాలను 

వెంటనే సరిచేయాలి.
•	 మెదక్ జిల్లా ఎస్పీ డి.వి.శ్రీనివాస 

రావు.
మెదక్  అక్టో బర్,13(సిరి న్యూస్) 

ఏటీఎం కేంద్రాల్లో  గ్యాస్‌ కట్టర్లతో చోరీలకు పాల్ప-
డుతున్న అంతర్రాష్ట్ర ముఠాల కదలికల నేపథ్యంలో 
ఏటీఎంల భద్రతను మరింత పటిష్టం చేయాలని 
జిల్లా  ఎస్పీ డి.వి.శ్రీనివాసరావు సూచించారు. మం-
గళవారం జిల్లా  పోలీస్‌ కార్యాలయంలో జిల్లా లోని 
వివిధ బ్యాంకుల మేనేజర్లు, సాంకేతిక సిబ్బందితో 
ఏటీఎం భద్రతపై సమీక్షా సమావేశం నిర్వహించా-
రు.ఈ సందర్భంగా ఎస్పీ మాట్లా డుతూ..ఏటీఎం 
చోరీలు జరగడానికి గల కారణాలు, భద్రతాపరమైన 
లోపాలు, వాటి నివారణకు పోలీస్‌ శాఖ, బ్యాంకులు 

సమన్వయంతో తీసుకోవాల్సిన చర్యలపై చర్చించా-
రు. గ్యాస్‌ కట్టర్లతో ఏటీఎంలను ధ్వంసం చేసి నగదు 
చోరీ చేస్తున్న సమయంలో సెన్సార్లు, అలారం వ్యవస్థ-
లు ఎందుకు అప్రమత్తం చేయడం లేదని బ్యాంకుల 
సాంకేతిక సిబ్బందిని అడిగి వివరాలు తెలుసుకు-
న్నారు. సాంకేతిక లోపాలను గుర్తించి వెంటనే 
పరిష్కరించాలని ఆదేశించారు.ఏటీఎం కేంద్రాల్లో  
సీసీ కెమెరాలు నిరంతరం పనిచేసేలా చూడాలని, 
ఆధునిక సెన్సార్లు, అలారం వ్యవస్థలను ఏర్పాటు 
చేయాలని సూచించారు.రాత్రి వేళల్లో  పెట్రోలింగ్‌ 

ముమ్మరం చేయడంతో పాటు, ఏటీఎంల వద్ద 
అనుమానాస్పద కార్యకలాపాలు గుర్తిస్తే వెంటనే 
పోలీసులకు సమాచారం అందించాలని బ్యాంకు 
అధికారులకు సూచించారు.ఏటీఎం చోరీల నివార-
ణకు పోలీస్‌ శాఖ, బ్యాంకు యాజమాన్యాలు సమ-
న్వయంతో పనిచేయాలని, ప్రజల నగదు భద్రతకు 
అత్యంత ప్రాధాన్యం ఇవ్వాలని ఎస్పీ పేర్కొన్నారు-
.ఈ కార్యక్రమంలో అదనపు ఎస్పీ విక్రాంత్ కుమార్ 
సింగ్, డియస్పి లు ప్రసన్న కుమార్, నరేందర్ గౌడ్, 
సీఐ రాజశేఖర్ రెడ్డి, బ్యాంక్ మేనేజర్లు పాల్గొన్నా రు.

సామూహిక కుంకుమార్చనలు  

స్ట్రో క్‌ లక్షణాలు కనిపిస్తే ఆలస్యం చేయొద్దు

ఏటీఎం చోరీల కట్ట డికి పటిష్ట  చర్యలు

•	 న్యాయవాదులను 
కలవనివ్వకుండా 
పోలీసులు బెదిరిస్తున్నారు

•	 సీజేపీ వ్యవస్థాపకుడు 
అభిజీత్ దీప్కే ధ్వజం

న్యూదిల్లీ, అక్టో బర్ 13 : 

దేశంలో నియంతృత్వ ధోరణి నడుస్తోం-
దని సీజేపీ వ్యవస్థా పకుడు అభిజీత్ దీప్కే 
తీవ్రస్థా  యిలో మండిపడ్డా రు. పాలకులే 
స్వయంగా రాజ్యాంగ నిబంధనలను వి -
స్మరిస్తూ ప్రతిపక్షాలను, ఉద్యమకారులను 
అణచివేస్తున్నారని విమర్శించారు. తాము 
ఎలాంటి తప్పూ చేయ నప్పుడు పాలకులు 
దేనికి భయపడి ఈ స్థా యిలో నిర్బంధాలు 
ప్రయోగిస్తున్నారని ఆయన ప్రశ్నించారు. 
ఢిల్లీ నిరసనలకు సంబంధించి దిల్లీలో తమ 

పార్టీ ముఖ్య నాయకులను పోలీసులు అదు -
పులోకి తీసుకుని, వారిని వేర్వేరు చోట్లలో 
నిర్బంధించారని దీప్కే తెలి పారు. దిల్లీలో 
అరెస్ట్ చేసిన అనంతరం తమ పార్టీ కీలక 
నేతలు అశుతోష్, అజింక్య, సౌర వలను 
ఒకేచోట కాకుండా వేర్వేరు ప్రాంతాల్లో  ఉం-
చినట్లు  ఆయన ఆరోపించారు. వారితోపా 
టు అదుపులోకి తీసుకున్న 11 మంది వలం -
టీర్లను అజ్ఞా త ప్రాంతానికి తరలించారని 
ఆరోపించారు. అరెస్టయిన నేతలను కలవ-
డానికి తమ న్యాయవాదులు పోలీస్ స్టేషన్ 
కు వెళ్లినప్పుడు పోలీసులు వారిని లోపలికి 
అనుమతించకుండా అడ్డు కున్నారని దీప్కే 
ఆరోపించారు. పార్టీకి చెందిన ఇతర సభ్యు -
లను, నాయకులను కూడా అదుపులోకి 
తీసుకుంటామని పోలీసులు బెదిరింపులకు 
దిగుతున్నారని ఆగ్రహం వ్యక్తం చేశారు.

దేశంలో నియంతృత్వ ధోరణి



•	  జిల్లా అదనపు కలెక్టర్ నగేష్.
మెదక్ అక్టో బర్,12(సిరి న్యూస్)

పటిష్ట ప్రణాళికతో గ్రామాల్లో  రీ సర్వే నిర్వహిం-
చాలని అదనపు కలెక్టర్ నగేష్ రెవెన్యూ,సర్వే 
అధికారులను ఆదేశించారు.సోమవారం కలెక్టరే-
ట్లో ని సమావేశ మందిరంలో సర్వే అధికారులు, 
రెవెన్యూ అధికారులతో సమావేశం నిర్వహించా-
రు.ఈ సందర్భంగా జిల్లా  అదనపు కలెక్టర్ నగేష్ 
మాట్లా డుతూ. రీ సర్వేలో సర్వే అధికారులు, రెవెన్యూ అధికారుల పాత్ర కీలకమన్నారు. గ్రామా- ల్లో  రైతులకు రీసెర్వేపై అవగాహన కల్పించి, పలు 

సందేహాలను నివృత్తి చేయాలన్నారు.  రీ సర్వే నిర్వ-
హించిన గ్రామాల్లో  9(2) నోటీసులు అందిన వారి 
అభ్యంతరాలను పరిశీలించి పరిష్కరించాలన్నా-
రు.  రీ సర్వే కార్యక్రమాన్ని రెవెన్యూ ,సర్వే శాఖల 
సమన్వయంతో నిర్వహించాలన్నారు.  పటిష్ట 
ప్రణాళికతో ముందుకెళ్ళినప్పుడే ప్రజలు అడిగే 
సందేహాలను నివృత్తి చేయవచ్చని తెలిపారు.  ఈ 
కార్యక్రమంలో డిఆర్ఓ అంబాదాస్ రాజేశ్వర్, 
ఏడి సర్వే కిషన్, రెవెన్యూ డిప్యూటీ తహసిల్దా రు-
లు, రెవెన్యూ ఇన్స్పెక్టర్లు , సీనియర్ అసిస్టెంట్లు ,సర్వే 

గుమ్మడిదల, అక్టో బర్ 13 (సిరి న్యూస్):

శరన్నవరాత్రి ఉత్సవాల్లో  భాగంగా 
బొంతపల్లి శ్రీ భద్రకాళీ సమేత వీరభ -
ద్రస్వామి ఆలయంలో మంగళవారం 
భద్రకాళి అమ్మవారు అన్నపూర్ణా దేవి 
అలంకారంలో భక్తులకు దర్శనమిచ్చా-
రు. ఈ సందర్భంగా ఆలయ అర్చకులు 
అమ్మవారిని వివిధ రకాల కూరగాయ -
లతో సుందరంగా అలంకరించి ప్రత్యేక 
పూజలు నిర్వహించారు. అన్నపూర్ణా దేవి 
అలంకారంలో కొలువుదీరిన అమ్మ-
వారిని దర్శించుకునేందుకు భక్తులు 
ఆలయానికి తరలివచ్చారు. అమ్మవారికి 
ప్రత్యేక పూజలు నిర్వహించి భక్తిశ్రద్ధలతో 
మొక్కులు చెల్లించుకున్నారు. అన్నపూర్ణా -
దేవి రూపంలో అమ్మవారిని దర్శించుకో-
వడం ద్వారా సకల శుభాలు కలగాలని, 
ప్రజలందరికీ ఎలాంటి లోటు లేకుండా 
ఉండాలని భక్తులు ప్రార్థించారు. శరన్నవ-

రాత్రి ఉత్సవాల సందర్భంగా ఆలయంలో 
భక్తి వాతావరణం నెలకొంది.

అన్నపూర్ణా దేవిగా భక్తు లకు  
దర్శనమిచ్చిన భద్రకాళి అమ్మవారు

•	  తెలంగాణ ప్రదేశ్ కాంగ్రెస్ 
కమిటీ ( టీపీసీసీ 
ఉపాధ్యక్షులు గా లి *అనిల్కు 
మార్ మల్లికార్జున కార్గేను 
కలిశారు

కొల్చారం అక్టో బర్ 13 (సిరి న్యూస్)

  మంగళవారం న్యూఢిల్లీలోని ఎఐసిసి 
ప్రధాన కార్యాలయంలో అఖిల భారత 
కాంగ్రెస్ కమిటీ (ఎఐసిసి) అధ్యక్షులు  
మల్లికార్జున్  ఖర్గేను మర్యాదపూర్వకం-
గా కలిశారు. ఈ సందర్భంగా కాంగ్రెస్ 
అధినేత ఖర్గేకు గాలి అనిల్ కుమార్ 
పుష్పగుచ్ఛం అందించి శుభాకాంక్షలు 
తెలిపారు. అనంతరం రాష్ట్రంలో కాంగ్రెస్ 
పార్టీ బలోపేతం, ప్రస్తుత రాజకీయ పరి -
స్థితులు మరియు తెలంగాణలో పార్టీ 
సంక్షేమ పథకాలు, ప్రభుత్వం చేపడుతున్న 

అభివృద్ధి కార్యక్రమాలను ప్రజల్లోకి  విస్తృ -
తంగా తీసుకెళ్లేందుకు చేపడుతున్న చర్య-
లను అనిల్ కుమార్ ఎఐసిసి అధ్యక్షుడికి వి-
వరించారు. పార్టీని క్షేత్రస్థా యిలో మరింత 
బలోపేతం చేసేందుకు నాయకులు, కార్య -
కర్తలు సమన్వయంతో కృషి చేయాలని 
ఖర్గే ఈ సందర్భంగా సూచించారు.

ఎఐసిసి అధ్యక్షుడు తో టీపీసీసీ  
ఉపాధ్యక్షుడు గాలి అనిల్ కుమార్ భేటీ

రామచంద్రాపురం, అక్టో బర్ 13  
(సిరి న్యూస్): 

శరన్నవరాత్రి ఉత్సవాల సందర్భంగా 
రాయసముద్రం చెరువు సమీపంలోని 
పోచమ్మ అమ్మవారి ఆలయాన్ని పటా -
న్‌చెరు నియోజకవర్గ బీఆర్ఎస్ ఇన్‌చార్జి 
ఆదర్శ్ రెడ్డి సందర్శించారు. నవరాత్రుల 
మూడో రోజు శ్రీ అన్నపూర్ణా దేవి అవతా -
రంలో దర్శనమిచ్చిన అమ్మవారికి ప్రత్యేక 
పూజలు నిర్వహించారు. అనంతరం 

ఆలయంలో నిర్వహించిన అన్నదాన 
కార్యక్రమంలో 
పాల్గొ ని భక్తులకు అన్నప్రసాదం 
అందించారు. ఈ కార్యక్రమంలో రా -
మచంద్రాపురం మాజీ కార్పొరేటర్ 
తొంట అంజయ్య, బీఆర్ఎస్ సీనియర్ 
నాయకులు జగన్నాథ్ రెడ్డి, విష్ణు వర్ధన్ 
రెడ్డి, పరమేశ్ యాదవ్, శ్రీకాంత్ రెడ్డి, 
మురళి, జానీ, కుమార్, అప్పల భాస్కర్ 
తదితరులు పాల్గొన్నా రు.

•	 బిజెపి మండల అధ్యక్షుడు 
కర్ణం ఆదిత్య. 

సదాశివపేట. అక్టో బర్ 13. (సిరిన్యూస్) 

మెదక్ పార్లమెంట్ అభివృద్ధి  ఎంపీ మా -
ధవనేని రఘునందన్ నిధులు ఎన్ఆర్ఈ-
జీఎస్ లతో సదాశివపేట మండల బీజేపీ 
అధ్యక్షులు కర్ణం ఆదిత్య ఆధ్వర్యంలో 
చందాపూర్ గ్రామంలో సీసీ రోడ్డు  నిర్మాణ 
భూమిపూజ కార్యక్రమం నిర్వహించడం 
జరిగింది ఈ సందర్భంగా బిజెపి మండల 
అధ్యక్షుడు కర్ణం ఆదిత్య మాట్లా డుతూ 
ఎంపీ రఘునందన్ రావు నిధులతో గ్రామా-

లలో సిసి రోడ్లు , మురికి కాలువలు గ్రామా -
లలో కూడా అభివృద్ధి దిశగా ఎంపీ రఘు 
నందన్ రావు కృషి చేస్తున్నారన్నారు.   ఈ 
కార్యక్రమంలో గ్రామ సర్పంచ్ మల్లికార్జు -
న్,ప్రధాన కార్యదర్శులు నామ హరీష్,ఉ-
క్కిస భరత్,జిల్లా  కిసాన్ మోర్చా కార్యవర్గ 
సభ్యులు మొగులయ్య,సారా కృష్ణ,ఓబీసీ 
మోర్చా అధ్యక్షులు కల్పగూరి నాగరాజు, 
బీజేవైఎం అధ్యక్షులు కాశినాథ్,నాయ -
కులు రమేష్,విట్టల్, సుభాష్,అనిల్,శ్రీ -
కాంత్,ప్రసాద్,బన్నీ, నారాయణ,గ్రామ 
ఉపసర్పంచ్,వార్డు  మెంబర్లు ,కార్యకర్తలు 
పాల్గొన్నా రు.

పోచమ్మ అమ్మవారిని  
దర్శించుకున్న ఆదర్శ్ రెడ్డి

ఎంపీ నిధులతో సిసి రోడ్డు  నిర్మాణ పనులు

•	 కొల్చారం అక్టోబర్ 13 (సిరి 
న్యూస్) వనమాల అనిల్ కుమార్ 

•	  కలకత్తా తరహా సెట్టింగులతో 
ప్రత్యేక ఆకర్షణ.. నేడు 
గాయత్రీదేవి అలంకారంలో 
అమ్మవారి దర్శనం

ఈ నెల 22న డప్పు వాయిద్యాలు, కళాకారుల 
ప్రదర్శనలతో నిమజ్జనోత్సవ దుర్గా మాత శర -
న్నవరాత్రి ఉత్సవాలు భక్తిశ్రద్ధలతో ఘనంగా 
కొనసాగుతున్నాయి. శివాజీ సేన, ఏన్‌కే 
యువసేన ఆధ్వర్యంలో గత 22 సంవత్సరా -
లుగా నిర్వహిస్తున్న ఈ ఉత్సవాలు ఈ ఏడాది 
కూడా వైభవంగా జరుగుతున్నాయి. అమ్మవారి 
మండపాన్ని కలకత్తా తరహా సెట్టింగులు, ఆక -
ర్షణీయమైన అలంకరణలు, విద్యుత్‌ దీపాలతో 
సుందరంగా తీర్చిదిద్దా రు. ప్రత్యేక అలంకరణ -
ల్లో  కొలువుదీరిన అమ్మవారిని దర్శించుకునేం -
దుకు ఇంద్రేశంతో పాటు పటాన్‌చెరు నియోజ -
కవర్గంలోని వివిధ ప్రాంతాల నుంచి భక్తులు 
తరలివస్తున్నారు.
 కలకత్తా  తరహా అలంకరణలతో 
అమ్మవారి మండపం 

నవరాత్రి ఉత్సవాల్లో  భాగంగా అమ్మవారి 
మండపాన్ని ప్రత్యేకంగా అలంకరించారు. 
కలకత్తా తరహా రంగంపేటలో సెట్టింగులు, 
రంగురంగుల విద్యుత్‌ దీపాలు మండపానికి 
ప్రత్యేక శోభను తీసుకొచ్చాయి. ప్రతిరోజూ 
అమ్మవారిని వివిధ రూపాల్లో  అలంకరించి 
ప్రత్యేక పూజలు నిర్వహిస్తున్నారు. భక్తులు 
కుటుంబ సమేతంగా అమ్మవారిని దర్శించు -
కుని పూజల్లో  పాల్గొ ని తీర్థప్రసాదాలు స్వీక -

రిస్తున్నారు. నవరాత్రి వేడుకలతో కొల్చారం 
మండల వ్యాప్తంగా  ప్రాంతంలో పండుగ 
వాతావరణం నెలకొంది.
30ఏళ్లు గా  కొనసాగుతున్న  
ఉత్సవ సంప్రదాయం

దుర్గా  భవాని ఉత్సా కమిటీ వీరభద్ర దుర్గా భ -
వాని విశ్వ కమిటీ  యువసేన ఆధ్వర్యంలో గత 
22 సంవత్సరాలుగా దుర్గా మాత శరన్నవరాత్రి 
ఉత్సవాలను నిర్వహిస్తున్నారు. స్థా నిక ప్రజలు, 
యువత, వివిధ వర్గా ల వారి సహకారంతో ప్రతి 
ఏడాది వేడుకలను ఘనంగా నిర్వహిస్తున్నారు. 
ఉత్సవాల ఏర్పాట్లలో నిర్వాహకులు ప్రత్యేక 
శ్రద్ధ తీసుకుంటున్నారు. పూజా కార్యక్రమాలు, 
అమ్మవారి అలంకరణలు, భక్తులకు తీర్థప్రసా -
దాల పంపిణీతో నవరాత్రి వేడుకలు కొనసాగు -
తున్నాయి.
నేడు గాయత్రీదేవిగా అమ్మవారి దర్శనం 

నవరాత్రి ఉత్సవాల్లో  భాగంగా నేడు అమ్మ -
వారు గాయత్రీదేవి అలంకారంలో భక్తులకు 
దర్శనమివ్వనున్నారు. ఈ సందర్భంగా ప్రత్యేక 
పూజలు నిర్వహించనున్నారు. అమ్మవారిని 
దర్శించుకునేందుకు భక్తులు పెద్ద సంఖ్యలో 
తరలివస్తున్నారు.
ప్రజల సహకారంతోనే ఉత్సవాలు  
విజయవంతం: 

కొల్చారం దుర్గా భవాని విశ్వ కమిటీ 
నాయకులు జూలకంటి సంగమేశ్వర్ 
నాయకులు.. గత 22 సంవత్సరాలుగా దుర్గా  
భవాని విశ్వ కమిటీ సంఘమిత్ర యువజన 
సంఘం ఆధ్వర్యంలో దుర్గా మాత శరన్నవరా -
త్రి ఉత్సవాలను నిర్వహిస్తున్నామని తెలిపారు. 
స్థా నిక ప్రజలు, అన్ని వర్గా ల వారు అందిస్తున్న 
సహకారంతోనే వేడుకలను విజయవంతంగా 
కొనసాగిస్తున్నామని చెప్పారు. రంగంపేట చి -
న్నగనాపూర్ వరిగుంతం తదితర గ్రామాలలో  

వివిధ ప్రాంతాల నుంచి భక్తులు వచ్చి అమ్మ -
వారిని దర్శించుకుంటున్నారని తెలిపారు. 
భక్తులు తీర్థప్రసాదాలు స్వీకరించి అమ్మవారి 
ఆశీస్సులు పొందుతున్నారని పేర్కొన్నారు. 
రానున్న సంవత్సరాల్లో  ఉత్సవాలను మరింత 
వైభవంగా నిర్వహిస్తామని, ఇందుకు ప్రజల 
సహకారం కోరుతున్నాం.
22న భారీ ఊరేగింపుతో* నిమజ్జనం 

ఈ నెల 22న అమ్మవారి నిమజ్జనోత్సవాన్ని 
ఘనంగా నిర్వహించనున్నట్లు  ఐలాపురం 
నవీన్ ముదిరాజ్ తెలిపారు. డప్పు వాయిద్యా -
లు, కళాకారుల ప్రదర్శనలతో అమ్మవారిని 
భారీ ఊరేగింపుగా తీసుకెళ్లి నిమజ్జనం చేయ -
నున్నట్లు  వెల్లడించారు. నిమజ్జనోత్సవాన్ని వి -
జయవంతంగా నిర్వహించేందుకు  యువసేన 
సభ్యులు ఏర్పాట్లు  చేస్తున్నారు. ప్రజలందరి 
సహకారంతో నవరాత్రి ఉత్సవాలను ఘనంగా 
ముగించేందుకు సిద్ధమవుతున్నారు

కొల్చారం మండల వ్యాప్తంగా 20సంవత్సరాలుగ   
శ్రీ దుర్గా  భవాని  కమిటీల ఆధ్వర్యంలో వేడుకలు 

పటిష్ట  ప్రణాళికతో రీసర్వే నిర్వహించాలి

•	 - సర్పంచ్ మహబూబ్ పటేల్ 
రాయికోడ్, అక్టో బర్ 13(సిరిన్యూస్ ):

 వీబిజి రామ్ జి ఉపాధి హామీ పనులలో 
భాగంగా ఇంకుడు గుంతలను  రైతులు, 
కూలీలు నిర్మించుకుని సద్వినియోగం చేసు -
కోవాలని రాయికోడ్ మండలం 
మామిడిపల్లి గ్రామ సర్పంచ్ షబానా నాజ్ 
మహబూబ్ పటేల్ తెలిపారు. మంగళవారం 
ఉపాధి హామీ పనులలో భాగంగా బోర్ వెల్ 
రీఛార్జ్ గుంతలు, ఇంకుడు గుంతల నిర్మా -
ణానికి పంచాయతీ కార్యదర్శి బస్వరాజు, 
ఉపాధి హామీ టీఏ మురళి, ఫీల్డ్  అసిస్టెంట్ 
అల్తాఫ్ లతో కలసి కొలతలు చేపట్టా రు. ఈ 
సందర్బంగా సర్పంచ్ మహబూబ్ పటేల్ మా -
ట్లా డుతూ గ్రామంలో చేపట్టే పనుల ద్వారా 

నీటి సంరక్షణ, భూగర్భ జలాల పునరుజ్జివ -
నం, వంటి ఉపయోగం ఉంటుందన్నారు. 

రైతులు, కూలీలు, పనులలో పాల్గొ ని ఉపాధి 
పొందాలని సూచించారు.

•	 కోర్టు పరిధిలోని స్థలంలో 
ఎదేచ్చగా రోడ్డు నిర్మాణ పనులు 

అమీన్పూర్ అక్టో బర్ 13 సిరి న్యూస్ 

అమీన్పూర్ జిహెచ్ఎంసి సర్కిల్ పరిధిలోని 
సర్వే నంబర్ 947/ 4 లో ఎలాంటి నిర్మాణా -
లు చేపట్టవద్దని, కోర్టు  ఆదేశాలు ఉన్నప్పటికీ, 
రోడ్ల నిర్మాణ పనులు జిహెచ్ఎంసి అధికారు-
లు చేపడుతున్నారని మంగళవారం బాధితులు 
జోనల్ కమిషనర్ కు రాతపూర్వకంగా 
ఫిర్యాదు చేశారు.  అనుమతులు లేని పనులు 
సర్వేనెంబర్ 947/4 లోని భూమిపై ప్రస్తుతం 
కోర్టు లో విచారణ నడుస్తుంది. ఎలాంటి తుది 
తీర్పు రాకముందే కొంతమంది అధికారులతో 
కలిసి రోడ్లు  వేస్తున్న దృశ్యాలు వెలుగులోకి 
వచ్చాయి.  కోర్టు  ధిక్కరణ, న్యాయస్థా నంలో 
కేసు పెండింగ్ లో ఉన్నప్పుడు ఆ సర్వే నంబర్ 
స్థలంలో ఎలాంటి మార్పులు చేసిన అది కోర్టు  
దిక్కారం కిందకే వస్తుందని భూ యాజమాను -
లు స్పష్టం చేశారు.  జోనల్ కమిషనర్ కు వినతి, 
పనులను చూసి ఆందోళనకు గురైన భూ యాజ-
మాన్లు  వెంటనే జిహెచ్ఎంసి మున్సిపల్ జోనల్ 

కమిషనర్ కార్యాలయం చేరుకొని వినతిపత్రం 
అందజేశారు కోర్టు  స్టే ఆర్డర్ కాపీలను వినతి -

పత్రంతో పాటు జతపరిచి అందజేశారు.  ఈ 
ఫిర్యాదులో భూ బాధితులు పాల్గొన్నా రు.

భూ గర్భ జలాలు కాపాడుకుందాం

న్యాయస్థా నం ఆదేశాలు బెఖతార్...

పటాన్ చెరు, అక్టో బర్ 13 (సిరి 
న్యూస్) ‌: 

గీతం స్కూల్ ఆఫ్ బిజినెస్‌ (జీఎస్‌బీ)
లోని సెంటర్ ఫర్ బిజినెస్ ఎక్సలెన్స్‌ 
(సీబీఈ) ఆధ్వర్యంలో నవంబర్‌ 26 
నుంచి 28 వరకు ‘సంస్థా గత ఆవిష్క-
రణ కోసం డిజైన్ థింకింగ్‌’ అంశంపై 
మూడు రోజుల యాజమాన్య వికాస 
కార్యక్రమం (ఎండీపీ) నిర్వహించను -
న్నారు. ఈ కార్యక్రమంలో సంస్థా గత 
సవాళ్లను గుర్తించడం, సృజనాత్మక 
పరిష్కారాలను రూపొందించడం, 
నమూనాలను అభివృద్ధి చేసి పరీక్షించ -
డం వంటి అంశాలపై శిక్షణ ఇస్తారు. 
వినియోగదారుల అవసరాలను 
అర్థం చేసుకోవడం, ఆవిష్కరణలను 
ప్రోత్సహించడం, వివిధ విభాగాల 
మధ్య సమన్వయాన్ని పెంపొందించే 
విధానాలను వివరించనున్నారు. ఈ 
కార్యక్రమానికి గీతం అధ్యాపకులు 
డాక్టర్ సుభేందు కుమార్ మిశ్రా, 
డాక్టర్ తపస్ బంథా సమన్వయకర్తలు-
గా వ్యవహరిస్తారు. ఆసక్తి ఉన్నవారు 
నమోదు, రుసుము వివరాల కోసం 
96500 89575 నంబర్‌ను సంప్రదిం -
చాలని లేదా cbe@gitam.eduకు 
ఈ-మెయిల్ చేయాలని నిర్వాహకులు 
సూచించారు.

గీతంలో డిజైన్ 
థింకింగ్‌పై ఎండీపీ

•	 సుద్దాల హిమజ, ఎల్. 
భరత్‌కు అవకాశం

సిద్దిపేట, అక్టో బర్ 13 (సిరి న్యూస్):

 రాష్ట్రస్థా యి SGFI (స్కూల్ గేమ్స్ ఫెడరేషన్ 
ఆఫ్ ఇండియా) గట్కా పోటీల్లో  సిద్దిపేటకు 
చెందిన సుద్దా ల హిమజ, ఎల్. భరత్ ప్రతిభ 
కనబరిచి జాతీయస్థా యి పోటీలకు ఎంపిక-
య్యారు. ఈ విషయాన్ని గట్కా స్పోర్ట్స్ అసో-
సియేషన్ ఆఫ్ సిద్దిపేట జిల్లా  ప్రతినిధులు 
వెల్లడించారు. జిల్లా లో గట్కా క్రీడ అభివృ-
ద్ధికి, విద్యార్థు లకు శిక్షణ అందించేందుకు 

అసోసియేషన్ ఆధ్వర్యంలో కార్యక్రమాలు 
నిర్వహిస్తున్నట్లు  తెలిపారు. జాతీయస్థా యి 
పోటీలకు ఎంపికైన క్రీడాకారులను SGFI 
సిద్దిపేట జిల్లా  కార్యదర్శి భాస్కర్ రెడ్డి అభినం-
దించారు. జాతీయస్థా యిలోనూ మెరుగైన 
ప్రదర్శన కనబరచాలని ఆకాంక్షించారు. 
ఈ కార్యక్రమంలో గట్కా స్పోర్ట్స్ అసోసియే-
షన్ జిల్లా  ప్రధాన కార్యదర్శి మోతుకు నరేష్ 
కుమార్, రన్నర్స్ అసోసియేషన్ అధ్యక్షుడు 
రాజు, క్రీడాకారుల తల్లిదండ్రులు, ప్రభుత్వ 
పాఠశాలల వ్యాయామ ఉపాధ్యాయులు 
(PETలు) పాల్గొన్నా రు.

రామచంద్రపురం, అక్టో బర్ 13  
(సిరి న్యూస్) : 

శరన్నవరాత్రి ఉత్సవాల సందర్భంగా 
ఓల్డ్  ఎంఐజీ కాలనీలోని పోచమ్మ అమ్మ -
వారి ఆలయంలో మంగళవారం ప్రత్యేక 
పూజలు నిర్వహించారు. భారతీనగర్ 
డివిజన్ మాజీ కార్పొరేటర్ సింధు ఆదర్శ్ 
రెడ్డి ఆలయానికి చేరుకుని అమ్మవారిని 
దర్శించుకుని పూజలు చేశారు. నవరా -

త్రుల మూడో రోజు శ్రీ అన్నపూర్ణా దేవి 
అవతారంలో దర్శనమిచ్చిన అమ్మవారి 
ఆశీస్సులు ప్రజలందరిపై ఉండాలని 
ఆకాంక్షించారు.ఈ కార్యక్రమంలో మాజీ 
కౌన్సిలర్ నాగమణి, మోహన్ గౌడ్, 
మహిళలు లత, జ్యోతి, అనిత, లక్ష్మి, 
బీఆర్ఎస్ సీనియర్ నాయకులు భాస్కర్ 
ముదిరాజ్, కుమార్, చిన్నా, రాకేష్ రెడ్డి 
తదితరులు పాల్గొన్నా రు.

•	 సీసీ కెమెరాల దృశ్యాల 
పరిశీలన..

•	 ప్రత్యక్ష సాక్షుల ద్వారా 
నిర్ధారణ.

•	 మెదక్ టౌన్ ఇన్‌స్పెక్టర్ 
మహేష్.

మెదక్ అక్టో బర్,13(సిరి న్యూస్)

 చాకలి ఐలమ్మ విగ్రహం ధ్వంసం కావ -
డానికి కోతులే కారణమని మెదక్ పట్టణ 
ఇన్స్పెక్టర్ మహేష్ అన్నారు.మంగళవా-
రం తెల్లవారుజామున సుమారు 4:30 
గంటల సమయంలో మెదక్ పట్టణంలోని 
వెల్‌కమ్ బోర్డు  వద్ద ఉన్న సాయుధ పోరాట 
యోధురాలు చాకలి ఐలమ్మ విగ్రహం 
కోతులు పట్టుకొ ని ఊగడం వల్ల దెబ్బతిన్న -
ట్లు  విచారణలో వెల్లడైందని  వివరించారు.
విగ్రహం దెబ్బతిన్న విషయం పోలీసుల 
దృష్టికి వచ్చిన వెంటనే ఘటనకు సంబం-
ధించిన అన్ని కోణాల్లో  విచారణ చేపట్టినట్లు  
ఆయన తెలిపారు. పరిసర ప్రాంతాల్లో ని 
సీసీ కెమెరాల దృశ్యాలను సేకరించి పరిశీ-

లించడంతో పాటు, ఘటనను ప్రత్యక్షంగా 
చూసిన ఇద్దరు మహిళల నుంచి వివరాలు 
సేకరించినట్లు  పేర్కొన్నారు. సీసీ కెమెరాల 
దృశ్యాలు, ప్రత్యక్ష సాక్షుల వివరాలను 
పరిశీలించిన అనంతరం విగ్రహం దెబ్బ-
తినడానికి కోతులే కారణమని నిర్ధా రణకు 
వచ్చినట్లు  మెదక్ టౌన్ ఇన్‌స్పెక్టర్ మహేష్ 
వెల్లడించారు.

జాతీయస్థా యి SGFI గట్కా పోటీలకు 
సిద్ది పేట క్రీడాకారులు ఎంపిక

పోచమ్మ అమ్మవారికి ప్రత్యేక 
పూజలు చేసిన సింధు ఆదర్శ్ రెడ్డి

చాకలి ఐలమ్మ విగ్రహం  
దెబ్బతినడానికి కోతులే కారణం

•	 రైతులు ఆరుతడి పంటలకే 
ప్రాధాన్యత నివ్వాలి. 

•	  జిల్లా కలెక్టర్ ప్రతిమ సింగ్.
మెదక్  అక్టో బర్,13(సిరి న్యూస్)

ఎల్‌నినో ప్రభావం, వర్షా భావ పరిస్థితులు, 
భవిష్యత్తులో ఎదురయ్యే నీటి కొరతను దృష్టిలో 
ఉంచుకుని జిల్లా లో వ్యవసాయ రంగాన్ని అప్రమ-
త్తం చేయడంతో పాటు ప్రత్యామ్నాయ పంటల 
సాగును ప్రోత్సహించేందుకు సమగ్ర కార్యాచ-
రణ ప్రణాళికలు రూపొందించాలని జిల్లా  కలెక్ట-
ర్  ప్రతిమా సింగ్ అధికారులను ఆదేశించారు.
జిల్లా లో వర్షపాతం పరిస్థితులు, పంటల సాగు 

విస్తీర్ణం, భూగర్భ జలాల లభ్యత, ప్రత్యామ్నయ 
పంటల సాగు, విత్తనాల సరఫరా, వ్యవసాయ, 
విద్యుత్తు, మంచినీటి తదితర రంగాలపై  ఎల్‌నినో 
ప్రభావం తదితర అంశాలపై కలెక్టర్ అధ్యక్ష-
తన మంగళవారం ఐడిఓసి కార్యాలయంలో 
సంబంధిత శాఖల అధికారులతో సమీక్ష 
సమావేశం నిర్వహించారు. ఈ సందర్భంగా కలె-
క్టర్ మాట్లా డుతూ  గత సీజన్‌తో పోలిస్తే ప్రస్తుత 
సీజన్‌లో జిల్లా లో తక్కువ వర్షపాతం నమోదైన-
ట్లు   వివరించారు.ఎల్నినో వల్ల భూగర్భ జలాలు, 
చెరువులు, ఇతర నీటి వనరులపై ప్రభావం పడే 
అవకాశం ఉందని కలెక్టర్ పేర్కొన్నారు. ఈ పరి-
స్థితులను ముందుగానే అంచనా వేసి సంబంధిత 

శాఖలు సమన్వయంతో అవసరమైన చర్యలు 
చేపట్టా లని సూచించారు. రైతులు వరి సాగుపైనే 
ఆధారపడకుండా కంది, మొక్కజొన్న, పెసలు, 
మినుములు, శనగ, వేరుశనగ, సోయాబీన్, 
జొన్న, సజ్జ తదితర పప్పుధాన్యాలు, నూనెగింజలు 
మరియు చిరుధాన్యాల సాగు వైపు మళ్లేలా ప్రోత్స-
హించాలని సూచించారు.   జిల్లా , మండల, గ్రామ 
స్థా యిల్లో  అమలు చేయాల్సిన ప్రత్యేక కార్యాచరణ 
ప్రణాళికను రాబోయే రెండు రోజుల్లో గా సిద్ధం 
చేయాలని కలెక్టర్ ఆదేశించారు. వ్యవసాయ, 
ఉద్యానవన, పశుసంవర్ధక, నీటిపారుదల తదితర 
శాఖలు తమ పరిధిలోని పరిస్థితులను క్షేత్రస్థా యి-
లో పరిశీలించి, అవసరమైన చర్యలతో నివేదికలు 

అందించాలన్నారు. వ్యవసాయంతో పాటు నీటి-
పారుదల, భూగర్భ జలాలు, విద్యుత్, ఉద్యానవన, 
పశుసంవర్ధక, గ్రామీణాభివృద్ధి తదితర రంగాలపై 
ప్రభావాన్ని అంచనా వేసి ముందస్తు చర్యలు 
చేపట్టా లన్నారు.వేసవిలో మంచినీటి సమస్య 
రాకుండా సమ్మర్ యాక్షన్ ప్రణాళికలు తయారు 
చేయాలని తెలిపారు. జిల్లా  వ్యవసాయ అధికారి 
దేవకుమార్,జిల్లా  గ్రామీణ అభివృద్ధి అధికారి శ్రీ-
నివాసరావు, జడ్పీ సీఈఓ ఎల్లయ్య,  వ్యవసాయ,  
ఉద్యానవన, విద్యుత్తు,  మున్సిపల్ కమిషనర్,  
జిల్లా  పశువైద్య మరియు పశుసంవర్ధక శాఖ,నీటి-
పారుదల డివిజన్ల ఈఈలు జిల్లా  పంచాయతీ డి 
ఎల్ పి ఓ లు ,తదితరులు పాల్గొన్నా రు.

•	 76 మంది లబ్ధిదారులకు 
కళ్యాణలక్ష్మి చెక్కుల అందజేత

మునిపల్లి, అక్టో బర్ 13 (సిరి న్యూస్): 

 మునిపల్లి మండల కేంద్రంలోని రైతు వేదికలో 
మంగళవారం కళ్యాణలక్ష్మి, షాదీ ముబారక్ 
పథకాల కింద 76 మంది లబ్ధిదారులకు చెక్కు-
లను పంపిణీ చేశారు. పేద కుటుంబాలకు ఆర్థిక 
భరోసా కల్పించాలనే లక్ష్యంతో ప్రభుత్వం ఈ 

పథకాలను అమలు చేస్తోందని కార్యక్రమంలో 
పాల్గొ న్న ప్రజాప్రతినిధులు పేర్కొన్నారు. ఈ 
కార్యక్రమంలో ఏఎంసీ చైర్మన్ సుధాకర్ రెడ్డి, 
మునిపల్లి మండల కాంగ్రెస్   పార్టీ అధ్యక్షుడు 
సతీష్ కుమార్, మాజీ ఎంపీపీ రాంరెడ్డి, మండల 
కాంగ్రెస్ పార్టీ ఉపాధ్యక్షుడు రసూల్ పటేల్, 
తహసీల్దా ర్ రంగారావుతో పాటు మండలంలో -
ని వివిధ గ్రామాల సర్పంచులు, కాంగ్రెస్ పార్టీ 
నాయకులు, కార్యకర్తలు పాల్గొన్నా రు.

•	 డిసీకి వినతిపత్రం అందజేసిన 
సీపీఎం జోన్ కార్యవర్గ సభ్యుడు 
కొంగరి కృష్ణ

శేరిలింగంపల్లి,అక్టో బర్ 13(సిరి న్యూస్): 

దీప్తిశ్రీనగర్ కాలనీలో వీధి వ్యాపారులు ఎదు-
ర్కొంటున్న సమస్యలను పరిష్కరించాలని 
కోరుతూ సీపీఎం జోన్ కార్యవర్గ సభ్యుడు 
కొంగరి కృష్ణ సోమవారం సైబరాబాద్ ము -
న్సిపల్ కార్పొరేషన్ మియాపూర్ సర్కిల్ ఉప 
కమిషనర్ శ్రీనివాస్‌కు ప్రజావాణిలో వినతి-
పత్రం అందజేశారు. ఈ సందర్భంగా కృష్ణ 
మాట్లా డుతూ మియాపూర్ సర్కిల్ పరిధిలో 
పలువురు చిరు వ్యాపారులు ఎన్నో ఏళ్లు గా 
వీధి వ్యాపారంపై ఆధారపడి జీవిస్తున్నారని, 
ప్రభుత్వాలు సైతం వారికి రుణాలు అందిస్తూ 

ప్రోత్సహిస్తున్నాయని తెలిపారు. దీప్తిశ్రీనగర్‌లో 
ట్రాఫిక్ సమస్య కారణంగా వీధి వ్యాపారులను 
హ్యుందాయ్ షోరూం వెనుక వ్యాపారం చేసు-
కోవాలని అధికారులు సూచించారని, ప్రస్తుతం 
రోడ్డు  నిర్మాణం పూర్తయినందున తిరిగి ప్రధాన 

రహదారి పక్కన వ్యాపారాలు చేసుకునేందుకు 
అనుమతించాలని కోరారు. లేనిపక్షంలో చిరు 
వ్యాపారుల జీవనోపాధికి ఇబ్బంది కలగకుం-
డా అదే ప్రాంతంలో ప్రత్యామ్నాయ స్థలం 
కేటాయించి సమస్యను పరిష్కరించాలని అధి -

•	 మహిళల సంక్షేమం, ఆర్థిక 
స్వావలంబనకు కాంగ్రెస్ 
ప్రభుత్వం కృషి

సిద్దిపేట  అక్టో బర్ 13 (సిరి న్యూస్): 

సిద్దిపేట పట్టణంలోని 2వ వార్డు లో మహిళా 
సంఘాల ఆహ్వానం మేరకు కాంగ్రెస్ పార్టీ 
నాయకులు ఇందిరమ్మ చీరల పంపిణీ కా-
ర్యక్రమాన్ని నిర్వహించారు. ఈ సందర్భం-
గా నాయకులు మాట్లా డుతూ మహిళల 
సంక్షేమం, అభ్యున్నతికి కాంగ్రెస్ ప్రభుత్వం 
ప్రాధాన్యత ఇస్తోందని తెలిపారు. మహిళలను 
ఆర్థికంగా బలోపేతం చేసేందుకు మహిళా 
సంఘాలకు వడ్డీ లేని రుణాలు, ఉచిత బస్సు 
ప్రయాణ సౌకర్యం కల్పించడంతో పాటు 
స్వయం ఉపాధి అవకాశాలను ప్రోత్సహిస్తు-
న్నట్లు  పేర్కొన్నారు. ఇందిరమ్మ చీరల పంపిణీ 
ద్వారా మహిళలకు ప్రభుత్వం అండగా నిలు-
స్తోందని అన్నారు.  ఈ కార్యక్రమంలో సిద్దిపేట 

జిల్లా  యువజన కాంగ్రెస్ కార్యదర్శి ఎర్రబోలు 
రాజారెడ్డి, ఓబీసీ సెల్ జిల్లా  ప్రధాన కార్యదర్శి 
జొంగొని శ్రీనివాస్ గౌడ్, 2వ వార్డు  అధ్యక్షుడు 
నాయిని సాయిమల్లు , ఉపాధ్యక్షులు బండారి 

కనకరాజు, మోత్కూరి కనకయ్య, మోత్కూరి 
యాదగిరి, కాంగ్రెస్ నాయకులు, మహిళా 
సంఘాల ప్రతినిధులు, అధికారులు తదితరు-
లు పాల్గొన్నా రు.

ఎల్‌నినో అప్రమత్తంగా ఉండాలి 

కళ్యాణలక్ష్మి చెక్కుల పంపిణీ

దీప్తిశ్రీనగర్ చిరు వ్యాపారులకు  
ప్రత్యామ్నాయ స్థలం కేటాయించాలి

2వ వార్డు లో ఇందిరమ్మ చీరల పంపిణీ

 పాపన్నపేట్ అక్టో బర్ 13 సిరి న్యూస్:

 ట్రాక్టర్ పై నుంచి కింద పడి గాయాలతో ఓ వ్యక్తి 
మృతి చెందిన సంఘటన మండల పరిధిలోని గా-
జులగూడెం గ్రామంలో చోటు చేసుకుంది.ఎస్సై 
శ్రీనివాస్ గౌడ్ కథనం ప్రకారం వివరాలు. గాజుల-
గూడెం గ్రామానికి చెందిన పుట్టల సాయిలు(45) 
వ్యవసాయం చేస్తూ కుటుంబాన్ని పోషించుకుం-
టున్నాడు.సోమవారం సాయంత్రం సమయంలో 

ఇదే గ్రామానికి చెందిన ఇస్మాయిల్ తో కలిసి 
ట్రాక్టర్ తీసుకురావడానికి మండల పరిధిలోని 
ఎన్కేపల్లి వెళ్లి రాత్రి సమయంలో అక్కడ ఓ ఇంటి 
వద్ద ట్రాక్టర్ లో మట్టి నింపుకొని ఊరి బయటకు 
వస్తున్నారు. ఇస్మాయిల్ ట్రాక్టర్ నడుపుతుండగా 
సాయిలు పక్కన కూర్చున్నాడు. ఈ క్రమంలో 
అజాగ్రత్తగా నడపడంతో సాయిలు ట్రాక్టర్ పై 
నుంచి కింద పడగా ట్రాలీకి ఉన్న టైరు అతనిపై 

నుంచి వెళ్లడంతో తీవ్రగాయాలై ఘటనా స్థలం-
లోనే మృతి చెందాడు.కుటుంబీకులు అక్కడికి 
చేరుకుని పోలీసులకు సమాచారం అందించారు.
పోలీసులు ఘటనా స్థలానికి చేరుకుని పరిశీలించి 
పోస్టు మార్టం నిమిత్తం మృతదేహాన్ని మెదక్ జిల్లా  
ఆస్పత్రికి తరలించారు.మృతుడు సాయిలు భార్య 
పోచమ్మ ఫిర్యాదు మేరకు కేసు నమోదు చేసినట్లు  
ఎస్సై పేర్కొన్నారు.

•	 మూడవ రోజు అన్నపూర్ణాదేవి 
అవతారంలో దర్శనమిచ్చిన 
అమ్మవారు.. భక్తుల ప్రత్యేక 
పూజలు

శివ్వంపేట, అక్టో బర్ 13 (సిరి న్యూస్):

మెదక్ జిల్లా  శివ్వంపేట మండల కేంద్రంలో-
ని కోదండ రామాలయంలో దుర్గా మాత దేవి 
ఉత్సవ కమిటీ ఆధ్వర్యంలో నవరాత్రి ఉత్స-
వాలు ఘనంగా కొనసాగుతున్నాయి. ఉత్స-
వాల్లో  భాగంగా అమ్మవారు మూడవ రోజు 
అన్నపూర్ణా దేవి   దేవి అవతారంలో భక్తు -
లకు దర్శనమిచ్చారు. అమ్మవారి దర్శనం 
కోసం భక్తులు ఆలయానికి చేరుకుని ప్రత్యేక 
పూజలు నిర్వహించారు.నవరాత్రి ఉత్సవా-
లతో ఆలయ పరిసరాల్లో  ఆధ్యాత్మిక వాతా-
వరణం నెలకొంది. అమ్మవారిని గాయత్రీ 
దేవి రూపంలో దర్శించుకుని భక్తులు భక్తి -
శ్రద్ధలతో పూజలు చేశారు. అమ్మవారి కృప 
తమ కుటుంబాలపై ఉండాలని, గ్రామం సు -
భిక్షంగా ఉండాలని భక్తులు ప్రార్థించారు. 
ఉత్సవాల నేపథ్యంలో ఆలయ పరిసరాలు 
భక్తులతో సందడిగా మారాయి. ఈ కార్య-
క్రమంలో దుర్గా మాత దేవి ఉత్సవ కమిటీ 
సభ్యులు భక్తులు తదితరులు పాల్గొన్నా రు

ట్రాక్టర్ పై నుంచి కింద పడి గాయాలతో వ్యక్తి మృతి

ఘనంగా కొనసాగుతున్న 

దేవి నవరాత్రి 
ఉత్సవాలు



శేరిలింగంపల్లి,అక్టో బర్ 13(సిరి న్యూస్): 

ప్రజాస్వామ్య వ్యవస్థలో విద్యావంతుల భాగస్వా-
మ్యం కీలకమని, అర్హు లైన ప్రతి పట్టభద్రుడు 
ఓటరుగా నమోదు చేసుకోవాలని నర్వ పవన్ 
పిలుపునిచ్చారు. ఆయన ఆధ్వర్యంలో కూక -
ట్‌పల్లిలోని మలేషియన్ టౌన్‌షిప్ కమ్యూనిటీ 
అపార్ట్‌మెంట్లలో పట్టభద్రుల ఎమ్మెల్సీ ఓటరు 
నమోదు ప్రత్యేక కార్యక్రమాన్ని నిర్వహించారు. 

ఈ కార్యక్రమానికి పెద్ద సంఖ్యలో పట్టభద్రులు 
తరలివచ్చి తమ పేర్లను ఓటరు జాబితాలో 
నమోదు చేసుకున్నారు. ప్రజాస్వామ్యంలో 
మార్పు విద్యావంతుల చురుకైన భాగస్వామ్యం-
తోనే సాధ్యమని నిర్వాహకులు పేర్కొన్నారు. 
కార్యక్రమాన్ని విజయవంతం చేసిన పట్టభద్రు-
లకు, సహకరించిన కమ్యూనిటీ సభ్యులకు నర్వ 
పవన్ కృతజ్ఞతలు తెలిపారు.

•	 బీఆర్‌ఎస్ నాయకుల 
పిలుపు

మేడ్చల్:అక్టో బర్ 13(సిరి న్యూస్ )
రేపు గోదావరిఖనిలో జరగనున్న బహిరంగ 
సభకు బీఆర్‌ఎస్ వర్కింగ్ ప్రెసిడెంట్ కేటీఆర్ 
గారు బయలుదేరనున్న నేపథ్యంలో, షామీ-
ర్‌పేట కట్ట మైసమ్మ మీదుగా ఆయన గోదావరిఖ -

నికి వెళ్లనున్న సందర్భంగా 
ఘన స్వాగతం పలకాలని 
బీఆర్‌ఎస్ నాయకులు విష్ణు  
చారి, భాస్కర్ యాదవ్ పిలు -
పునిచ్చారు. ఈ సందర్భం-
గా బీఆర్‌ఎస్ నాయకులు, 
పార్టీ కార్యకర్తలు, అభిమా-
నులు, కుటుంబ సభ్యులు 
పెద్ద సంఖ్యలో పాల్గొ ని రేపు 
ఉదయం 11 గంటలకు 
షామీర్‌పేట కట్ట మైసమ్మ 
వద్దకు చేరుకోవాలని 

వారు కోరారు. కేటీఆర్ గారికి ఘన స్వాగతం 
పలికి పార్టీ ఐక్యతను, కార్యకర్తల ఉత్సాహాన్ని 
చాటాలని నాయకులు విజ్ఞప్తి చేశారు. ఈ కార్య-
క్రమాన్ని విజయవంతం చేసేందుకు బీఆర్‌ఎస్ 
శ్రేణులందరూ సమయానికి చేరుకుని సహకరిం -
చాలని వారు కోరారు.

•	 అధికారులను ఆదేశించిన 
కమిషనర్ శివాజీ.

సదాశివపేట. అక్టో బర్ 13. (సిరిన్యూస్) 

సదాశివపేట పట్టణంలో జరగనున్న బతుకమ్మ 
పండుగ వేడుకల ఏర్పాట్లలో భాగంగా మంగళ-
వారం నాడు  మున్సిపల్ చైర్ పర్సన్ అంజమ్మ 
సత్యనారాయణ, వైస్ చైర్ పర్సన్ రేణుక చిరు, 
కౌన్సిలర్లు , అధికారులు పట్టణంలోని ఉబ 
చెరువు, ఉప్పరి కుంట, సిద్దా పురం చెరువు, 
ఎల్లమ్మ కుంట, పిన్నచెరువు, పీనుగుల కుంట, 
కొత్తచెరువులను సందర్శించి పరిశీలించారు. 
ఈ సందర్భంగా కమిషనర్ శివాజీ  మాట్లా డు-
తూ బతుకమ్మ పండుగను పురస్కరించుకుని, 

చెరువుల కట్టల వద్ద చేపట్టిన అభివృద్ధి పనులను 
త్వరితగతిన పూర్తి చేయాలని, సంబంధిత అధికా-
రులకు సూచించారు. అదేవిధంగా, ఉబ చెరువు 
కట్టపై ఎల్‌ఈడీ స్క్రీన్, స్టేజీ, సౌండ్ సిస్టమ్ 
ఏర్పాటు చేయాలని సంబంధిత కాంట్రాక్టర్‌ను 
ఆదేశించారు. బతుకమ్మ పండుగ వేడుకలకు 
అవసరమైన ఏర్పాట్లను సకాలంలో పూర్తి చేసి, 
ప్రజలకు ఎలాంటి అసౌకర్యం కలగకుండా 
చర్యలు తీసుకోవాలని ఈ సందర్భంగా కమిష-
నర్ శివాజీ స్పష్టం చేశారు. ఈ కార్యక్రమంలో 
వార్డు  కౌన్సిలర్ సజ్జి, కో-ఆప్షన్ సభ్యులు మునిప-
ల్లి సత్యనారాయణ, కాంగ్రెస్ నాయకులు  చిరు, 
విష్ణు వర్ధన్ రెడ్డి, విజయ్, తుల్జారాం , వాజిద్, 
తదితరులు పాల్గొన్నా రు.

•	 అన్నపూర్ణాదేవి అలంకారంలో 
మెరిసిన అమ్మవారు 

•	 నవరాత్రి పూజలో  పాల్గొన్నా కాట 
సుధా రాణి 

అమీన్పూర్ అక్టో బర్ 13 సిరి న్యూస్ 

అమీన్పూర్ సర్కిల్ బీరంగూడ డివిజన్ పరిధి-
లోని రాఘవేంద్ర కాలనీలో శ్రీదేవి నవరాత్రి 
ఉత్సవాల్లో  భాగంగా అమ్మవారు శ్రీ అన్నపూ-
ర్ణా దేవి దివ్య అవతారంలో  దర్శనమిచ్చిన 

అమ్మవారిని జిల్లా  మహిళా కాంగ్రెస్ అధ్యక్షు -
రాలు కాట సుధా రాణి దర్శించుకున్నారు. 
సందర్భంగా ఆమె మాట్లా డుతూ... అన్నపూర్ణ 
దేవి చల్లని చూపులతో ప్రజలందరూ ఆయు -
రారోగ్యాలతో సిరి సంపదలతో తులతూగా-
లని  ఆకాంక్షించారు. రైతులు సంతోషంగా 
ఉండి సమాజంలో ఎవరు ఆకలితో అల-
మటించకూడదని ఆ తల్లిని వేడుకున్నట్లు  
తెలిపారు.  ఈ కార్యక్రమంలో శశిధర్ రెడ్డి, 
మున్నా, మహిళలు తదితరులు పాల్గొన్నా రు.

•	 గజవాడ లావణ్య నాగరాజు గుప్త 
విజ్ఞప్తితో 

•	 24 గంటల్లో 100 కేవీ 
ట్రాన్స్‌ఫార్మర్ ఏర్పాటు...

•	 రైతుల సమస్యను ఎమ్మెల్యే దృష్టికి 
తీసుకెళ్లిన చైర్‌పర్సన్..

•	  సమస్య పరిష్కారంతో రైతుల్లో 
హర్షం

రామాయంపేట, అక్టో బర్ 12 (సిరి న్యూస్)

 రైతుల సమస్యల పరిష్కారానికి రామాయంపేట
మున్సిపల్ చైర్‌పర్సన్ గజవాడ లావణ్య 
నాగరాజు గుప్త చేసిన చొరవ ఫలించింది. మెదక్ 
జిల్లా  రామాయంపేట మున్సిపాలిటీ పరిధిలోని 
కొయ్యగుట్ట ప్రాంతంలో గత ఆరు నెలలుగా 
విద్యుత్ సమస్యతో ఇబ్బందులు పడుతున్న 
రైతులకు ఆమె కృషితో ఊరట లభించింది. 
విద్యుత్ సరఫరా సమస్య కారణంగా పంటలు 
దెబ్బతినే పరిస్థితి ఏర్పడటంతో రైతులు తీవ్ర 
ఇబ్బందులు ఎదుర్కొంటున్నారు. ఈ సమస్య-
ను గుర్తించిన మున్సిపల్ చైర్‌పర్సన్ గజవాడ 

లావణ్య నాగరాజు గుప్త రైతుల ఇబ్బందులను 
ఎమ్మెల్యే రోహిత్ రావు దృష్టికి తీసుకెళ్లి, తక్షణ 
పరిష్కారం చూపాలని విజ్ఞప్తి చేశారు. చైర్‌పర్స-
న్ విజ్ఞప్తిపై స్పందించిన ఎమ్మెల్యే రోహిత్ రావు 
కేవలం 24 గంటల్లోనే  100 కేవీ ట్రాన్స్‌ఫార్మ-
ర్‌ను అందుబాటులోకి తీసుకొచ్చారు. దీంతో కొ-
య్యగుట్ట రైతుల చిరకాల విద్యుత్ సమస్యకు పరి -
ష్కారం లభించింది. పంటలకు విద్యుత్ సరఫరా 
అందుబాటులోకి రావడంతో రైతులు సంతోషం 
వ్యక్తం చేశారు. రైతుల సమస్యను గుర్తించి, 
సంబంధిత ప్రజాప్రతినిధి దృష్టికి తీసుకెళ్లి, పరి -

ష్కారం లభించేలా చొరవ చూపిన చైర్‌పర్సన్ 
గజవాడ లావణ్య నాగరాజు గుప్తకు రైతులు 
ప్రత్యేక కృతజ్ఞతలు తెలిపారు. తమ సమస్యను 
సకాలంలో పరిష్కరించేందుకు సహకరించిన 
ఎమ్మెల్యే రోహిత్ రావుకు కూడా ధన్యవాదాలు 
తెలియజేశారు. గత ఆరు నెలలుగా పరిష్కారం 
కోసం ఎదురుచూస్తున్న సమస్యకు ఒక్కరోజులో 
పరిష్కారం లభించడంతో కొయ్యగుట్ట రైతుల్లో  
హర్షం వ్యక్తమైంది. రైతుల సమస్యల పరిష్కారం-
లో చైర్‌పర్సన్ చొరవపై స్థా నిక రైతులు సంతృప్తి 
వ్యక్తం చేశారు.

•	 తీరొక్క పూలు కోలాటాల జోరు 
•	 అమీన్‌పూర్‌లో ఘనంగా 

బతుకమ్మ సంబరాలు
•	 ఐద్వా, సీఐటీయూ ఆధ్వర్యంలో 

ఉత్సాహంగా వేడుకలు
•	 మహిళలు ఐక్యంగా పోరాడితేనే 

హక్కులు సాధించుకోవచ్చు
•	 ఐద్వా రాష్ట్ర అధ్యక్షురాలు మల్లు 

లక్ష్మి
అమీన్‌పూర్ అక్టో బర్ 13 సిరి న్యూస్ 

అమీన్‌పూర్ జీహెచ్‌ఎంసీ పరిధిలోని 
బీరంగూడ భ్రమరాంబిక నగర్ కాలనీలో 

సీఐటీయూ, ఐద్వా సంయుక్త ఆధ్వర్యంలో 
బతుకమ్మ సంబరాలు అత్యంత ఘనంగా, 
ఉత్సాహభరిత వాతావరణంలో నిర్వహించా -
రు. ఈ వేడుకలకు ఐద్వా రాష్ట్ర ప్రధాన కార్యద -
ర్శి మల్లు  లక్ష్మి, రాష్ట్ర ఉపాధ్యక్షురాలు ఆశాలత 
పాల్గొన్నా రు. ఈ సందర్భంగా మల్లు  లక్ష్మి 
మాట్లా డుతూ.. తెలంగాణ సాంస్కృతిక ప్రతీక 
అయిన బతుకమ్మ పండుగ మహిళల ఆత్మగౌ -
రవానికి, సబ్బండ వర్గా ల ఐక్యతకు నిదర్శనమ -
ని పేర్కొన్నారు. పూలను పూజించే సంస్కృతి 
మనదనీ, పండుగ వేళల్లో  మహిళలంతా 
ఇష్టంతో ఒకచోట చేరి తమ కష్టసుఖాలను పం -
చుకోవడం అనాదిగా వస్తున్న ఆచారమన్నారు. 

నేటి సమాజంలో మహిళలు కుటుంబ బాధ్య -
తలతో పాటు అన్ని రంగాల్లో  రాణిస్తున్నారని, 
అయితే మహిళలపై పెరుగుతున్న వేధింపులు, 
సమస్యలపై ఐక్యంగా పోరాడాల్సిన అవసరం 
ఉందని ఆమె పిలుపునిచ్చారు.   ఈ వేడుకల్లో  
ఐద్వా జిల్లా  అధ్యక్షురాలు నాయిని లలిత, 
ప్రధాన కార్యదర్శి సునీత, సీఐటీయూ రాష్ట్ర 

కమిటీ సభ్యులు పాండురంగారెడ్డి, సీఐటీయూ 
నాయకులు నర్సింహారెడ్డి, జార్జ్, శ్రీనివాస్ రెడ్డి, 
వీరస్వామి తదితరులు పాల్గొన్నా రు. వీరితో 
పాటు భ్రమరాంబిక నగర్ కాలనీ మహిళలు 
భారీ సంఖ్యలో తరలివచ్చి ఉత్సాహంగా బతుక -
మ్మ పాటలు పాడుతూ, చప్పట్లతో ప్రాంగణాన్ని 
మార్మోగించారు.

రైతుల విద్యుత్ కష్టా లకు చైర్‌పర్సన్ చొరవతో పరిష్కారం!

సాంస్కృతిక శోభ 

శేరిలింగంపల్లి,అక్టో బర్ 13(సిరి న్యూస్):

మియాపూర్ సర్కిల్‌–48 కార్యాలయంలో 
మంగళవారం సమీక్ష సమావేశం నిర్వ-
హించారు. ఈ సమావేశంలో నీటి సంర -
క్షణ కేంద్రాలు, ఈఎస్‌ఐ, ఈపీఎఫ్‌ నిధుల 
కేటాయింపులు, బహిరంగ చెత్త పేరుకుపో-
యే ప్రాంతాల తొలగింపు, టౌన్ ప్లాన ింగ్ 
సర్వే నంబర్లు , పెండింగ్ ఆస్తి పన్ను సేవలు, 

గడువు దాటిన ప్రజా ఫిర్యాదులపై సమీక్షిం-
చారు. ఆయా అంశాలకు సంబంధించి 
పెండింగ్‌లో ఉన్న సమస్యలను గుర్తించి, 
సంబంధిత అధికారులు తక్షణమే అవసర-
మైన చర్యలు చేపట్టా లని, నిర్ణీత గడువులోగా 
అన్ని సమస్యలను పరిష్కరించాలని డిప్యూటీ 
కమిషనర్ శ్రీనివాస్ అధికారులను ఆదేశిం -
చారు.

•	 15 నిర్మాణాలు గుర్తింపు..16 
నిర్మాణాల కూల్చివేత

శేరిలింగంపల్లి, అక్టో బర్ 13(సిరి న్యూస్): 

సైబరాబాద్ మున్సిపల్ కార్పొరేషన్ 
(సీఎంసీ) పరిధిలో అనధికార నిర్మాణాలపై 
అధికారులు కూల్చివేత చర్యలు చేపట్టా రు. 
మూడు జోన్ల పరిధిలో నిర్వహించిన క్షేత్రస్థా -
యి తనిఖీల్లో  15 అనధికార నిర్మాణాలను 
గుర్తించగా, నిబంధనలకు విరుద్ధంగా ని -

ర్మించిన 16 నిర్మాణాలను కూల్చివేశారు. 
అలాగే రెండు నోటీసులు జారీ చేశారు. 
జోన్‌ల వారీగా శేరిలింగంపల్లి పరిధిలో 
5, కూకట్‌పల్లిలో 4, కుత్బుల్లాపూ ర్‌లో 7 
నిర్మాణాలను అధికారులు కూల్చివేశారు. 
భవన నిర్మాణ నిబంధనలను ఉల్లంఘించి 
చేపట్టే నిర్మాణాలపై నిరంతరం నిఘా కొన -
సాగిస్తామని, గుర్తించిన వాటిపై నిబంధనల 
ప్రకారం చర్యలు తీసుకుంటామని సీఎంసీ 
అధికారులు తెలిపారు.

జహీరాబాద్,అక్టో బర్ 13(సిరిన్యూస్)

 పేదలకు మెరుగైన వైద్యం అందించాల్సిన 
జహీరాబాద్ ప్రభుత్వ ఆసుపత్రిలో సమ-
స్యలు పరిష్కారానికి నోచుకోకపోవడంపై 
తీవ్ర విమర్శలు వ్యక్తమవుతున్నాయి. 
అరకొర వైద్య సేవలు, అందుబాటులో లేని 
పరికరాలు, రోగుల పట్ల కొందరు సిబ్బంది 
దురుసు ప్రవర్తనపై పలుమార్లు  విన్నవిం-
చినా పరిస్థితిలో మార్పు కనిపించడం 
లేదనే ఆరోపణలు వినిపిస్తున్నాయి. రోగుల 
ఇబ్బందులను పట్టించుకునే నాథుడే లేడన్న 
విమర్శలు ఆసుపత్రి నిర్వహణపై ప్రశ్నలు 
లేవనెత్తుతున్నాయి. అనారోగ్యంతో బాధప-
డుతూ వైద్యం కోసం వచ్చే పేదలకు భరోసా 
కల్పించాల్సింది పోయి, వారిని మరింత 
ఆందోళనకు గురిచేయడం ఎంతవరకు 
సమంజసం? ప్రజాధనంతో నడిచే ప్రభుత్వ 
ఆసుపత్రిలో కనీస సౌకర్యాలు కల్పించలేక-
పోవడం బాధ్యతారాహిత్యానికి నిదర్శనమనే 
విమర్శలు వెల్లువెత్ తుతున్నాయి. విన్నపాలు 
వినిపించకపోతే ప్రజల సమస్యలు పరిష్క-
రించేది ఎవరు? జిల్లా  వైద్య ఆరోగ్యశాఖ 
అధికారులు ఇప్పటికైనా కళ్లు  తెరిచి ఆసు -

పత్రి పరిస్థితులపై సమగ్ర విచారణ చేప-
ట్టాలి . అందుబాటులో లేని పరికరాలను 
సమకూర్చి, వైద్య సేవలను మెరుగుపరిచి, 
రోగులతో దురుసుగా వ్యవహరించే సిబ్బం-
దిపై ఫిర్యాదులను విచారించి తగిన చర్యలు 
తీసుకోవాలి. ప్రభుత్వ ఆసుపత్రి పేదలకు 
ప్రాణాధారం కావాలి.. నిర్లక్ష్యానికి నిలువు -
టద్దంగా మారకూడదు!

పెండింగ్ సమస్యలను గడువులో-
గా పరిష్కరించాలి..డీసీ శ్రీనివాస్ 

అనధికార నిర్మాణాలపై సీఎంసీ కొరడా! 

పరికరాలు కరువు..  వైద్య సేవలు బేజారు

మలేషియన్ టౌన్‌షిప్‌లో  
పట్ట భద్రుల ఎమ్మెల్సీ ఓటరు నమోదు

షామీర్‌పేట కట్ట  మైసమ్మ వద్ద  
కేటీఆర్‌కు ఘన స్వాగతం పలకాలి 

ఘనంగా దేవి నవరాత్రులు బతుకమ్మ ఏర్పాట్ల ను  
త్వరితంగా పూర్తి చేయాలి


